
GALARTZA pilotari baraibartarrak aspalditik galdua zuen auke- 
ra eskuratu du berriki: banakako eskuzko pilotako finala jokatu  
ahal izatea. Aurreko urteotan Joxean Tolosaren aukera horixe 

galdu ondoren, Ladisek berriz ere txapeldun diskutiezina den Julian 
Retegiren kontra neurtu ahal izango ditu bere indarrak. Une egokia ge- 
nuen berarekin elkar hizketa izateko (38. orrialdea). Bestetik, XXL 
menderako Euskal Herrian TREN ÁZKARRAK ERABILÍ AHAL ¡ZANGO 
DIRELA iragartzen iadanik arlo horretako eboluzioan espezialista dire- 
nek, eta guk baieztapen horren oihartzuna jaso nahi izan dugu 24, 
ornaldean. Gutxi izango dira, bestalde, «URREZKO ZÌRKULUA» dela- 
ko asmakizunaren berririk ez dutenak. Dirua erraz irabazteko asmoz 
jende mordoa badabil honez gero metodo horri ekinez, eta geuk ere 
ekin egin diogu baina erreportaia baten bidez (22, orrialdea).

LIBURUAK

DABID ZUAZALDE

Egilea: Philip W. Silver 
Izenbunia: Nacionalismos y 

Transición, Euskadi, Cata­
lunya. España 

Itzultzaileak: Fabian Chue­
ca, Berna Wang 

Argitaratzailea: Txertoa 
P.W. Silver New Yorkeko 

Columbia Unibertsitatean di- 
harduen hispanista bat da; 
Espainiako zenbait idazleri 
buruzko liburuak idatzi izan 
ditu, Ortegaren azterketak 
batipat, eta oraingoan askoz 
ere gai labankorrago batez 
plazaratu da, politika eta his­
toriaren eremuak hartzen di- 
tuela.

Dena den, aski bitxia da li- 
burua; Ortega y Gasseten 
zenbait ideiatan oinarriturik 
horien garapena edo egiten 
du. Ortegak nolaball ikusi 
omen zuen Espainian halako 
dinamika eta tentsio bat era- 
tzen zela “zentro” eta “peri- 
feriaren” artean; horrek gale- 
razten zuen Espainiaren arti- 
kulazioa eta “invertebrada” 
bihurtzen. Hori litzateke Sil- 
verrek egindako Ortegaren 
interpretazioa —hau zentra- 
lista izan bait zen beti— eta 
gutxi gora behera hori da be­
re ideia.

Philip W. stiver

NACIONALISMOS Y TRANSICION 
Euskadi.Catakinya.EspaAa

proiogode jfvkrSadAb«

II. Errepublika garaitik 
oraintsu arteko tartea azter- 
tzen du. Errepublikan katala- 
nak izan ziren sesio età ten­
tsio sortzaile età Franco on- 
dorenean batipat euskaldu- 
nak. Egilearen ustez, Estatua­
ren ordenu juridiko berriare- 
kin —Konstituzio età Estatu- 
tuarekin— konpondutzat 
eman liteke 200 urteko ara- 
zoa, Euskadi età Catalunya- 
ren izatea onartu egiten bai­
ta, non età gertatzen ari den 
bezala Madrilek gobernuak 
ez diren umezoro autonomia 
horiek zapuzten saiatzen.

Hori litzateke, gutti goiti 
beheiti, liburuaren mamia. 
Dokumentatzeko, zortzi hila- 
betez bizi izan zen egilea Es­
painian età Euskadira sarri 
bidaiatu. Dena den, batzue- 
tan nabari zaio ez dela gehie- 
gi enteratu: adibidez, lehen 
orrian esaten digu Diego Pra­
do poli-miliek bahitu zutela. 
Hala età guztiz, hemengo sal- 
tsa guzti hauek kanpotik noia 
ikusten diren jakiteko estima- 
garri gerta daiteke.

Javier Sádabak hitzaurrea 
egin dio.

Izenbunia: Ipuinak 
Egilea: Pedro Miguel Urruzu- 

no
Prestatzailea: Luis Maria La- 

rringan
Argitaratzailea: Euskal Edi­

toren Elkartea 
Aspaldi basi ginen bilduma 

honetako liburuak aurkezten 
baina aste batzuez geldirik 
eduki dugu errota. Ea berriz 
ere jiratzen basi età falta 
zaizkigunak helarazten dizki- 
zuegun.

Pedro Miguel

Urruzuno

Ipuinak

Pedro Miguel Urruzunok 
den baino ezagunago behar- 
ko luke. Garai batean behin- 
tzat gaur baino askoz ezagu­
nago izandu zen. 1880ko har- 
makadan hasi età ia asterò 
asterò atera zituen bere ipui­
nak garaiko euskal aldizkari 
gehiéntsuenetan («Eus- 
kal-Erria», «Euskalzale», «Ibai- 
zabal», «Euskal-Esnalea», «Ba- 
serritarra», «Jesusen Biotza- 
ren Deya», «Zeruko Argia», 
«Argia»...) bere bizitza osoan. 
Hil ostean hasi ziren bere 
idatziak liburuetan bildurik 
argitaratzen; 1930ean lehe- 
na, età Auspoa liburutegian 
beste lau.

Ipuin diogunean argitu be- 
har dugu hauek ez dutela 
gaur egun izen horrekin eza- 
gutzen ditugun istorioen an- 
tzik. Urruzunorenak ateral- 
diak età xelebrekeriak izaten 
dira, la ia beti elkarr hizketa 
hutsez emanak, bi lagunen 
arteko solas barregarriak.

Ipuin hauek helburu bikoi- 
tza zuten, jendeari barre era- 
giteaz gainera: bata, ageri- 
koena, euskaltzaletasuna 
zuzpertzea, erdalzaleen kon­
tra età euskaraz dihardute- 
nen alde ari dela; biga, ira- 
kaspen moralak ematea, 
apaiza zen aldetik nahiko in­
tegrista età tradizionalistak.

Bestalde, Urruzunok ez 
zuen jende jantziarentzat 
idazten, ez haientzat soilik 
behintzat. Bere publikoa, 
euskaraz hitz egiten duen he- 
rri xehea du; hemengo pasa- 
dizoek ez dute inolako kultur 
maila jasorik età hizkuntza 
berriz erraz età xamurra.

Egungo irakurlearentzat, 
liburuaren bi balio azpima-

BIZIAREN ALTZOTIK.

M niMM

rratuko genituzke: bat, umo- 
rea, tregoarik gabekoa età 
euskal sen sakonaren jabea; 
bi, elkar hizketa bizi-bizi età 
piperrez beteak. Guk gonbi- 
dapena egin dizuegu. Ziur ez 
zaizuela damutuko.

Egilea: Manex Pagóla 
Izenburua: Bizlaren altzo- 

tik... 80 kantuen bilduma 
Argitaratzailea: Baionako 

Euskal Erakustokiaren 
Adiskideak 

Ezaugarriak: 158 orri, 800 
pzta

Azken aldian ez zaigu pia- 
zara maizegi agertu, baina 
Manex Pagóla hainbat età 
hainbat kantatu izan ditugun 
età oraindik ere kantatzen di­
tugun hamaika abestiren egi- 
le dugu. Ezagunak asko He- 
goaldean età askoz gehiago 
Iparraldean.

Liburu honetan 80 kantu- 
ren hitzak bildu dira; età ba 
omen ditu gehiago ere. Kan- 
tuak sailka bildu ditu: aber- 
tzaleak, amodiozkoak, haur 
kantuak, herri artekoak, 
umorezkoak, oroitzapenez- 
koak, sozialak età zirikariak. 
Denetarik bada beraz, età ba- 
koitzaren sortzeaz hitz ba- 
tzuk.

Kantuez gain, bada Mane- 
xen biografia laburra, eskein- 
tza luzea, aintzin solasa età li­
buru hondarrean Xipri Arbel- 
biderekin egin solas luzea, 
non kantugintzaz mintzatzen 
den gehienbat, bai età politi- 
kaz ere zertxobait.

Liburu boni dokumentu 
balio handia eransten dio ar- 
gazki multzo handi batekin 
agertzeak. Hutsune bakar bat



kausitu dugu guk: noizko h¡- 
tzekin batera, kantu bakoi- 
tzaren doinua?

Izenburua: Jansemismoa
Euskal Herrian 

Egilea: Luis Azpiazu Larra-
ñaga.

A rgitaratzailea: Kriselu.
Euskal Herrian garai istilu- 

tsu eta gatazkatsurik izan ba­
da, XVII. eta XVIII. mendee- 
takoa da bat. Iparraldean ba- 
lez ere: aldaketa politiko ga- 
lantak, ekonomikoak ez txi* 
kiagoak, eta erlijio kontuetan 
zer esanik ez: kalbinistak, 
kontrarreforma, Lancoe inki- 
sidorearen txikizioak, eta 
hortxe tartean jansenismoa. 
Lastima Axular eta haiekin 
batean nobelistarik sortu ez 
izana!

Azpiazu azkoitiarrak janse­
nismoa hartu du ikergai libu- 
ru labur baina interesgarri 
honetan. Jansenisten artean 
euskaldunak aski nabarmen 
izan ziren, eta horren aditzea 
aspaldidanik badugu ere argi 
dago ez duguia geure historia 
behar bezala ezagutzen: adi- 
bidez, hementxe jakin Saint 
Cyran bat ez ezik, bi ere izan 
zirela Euskal Herrian mugi- 
mendua horretan.

Ikerketaren beste alderdi 
bat, zehazten zaila baina txit 
jakingarria, honakoa genuke, 
hots: ea jansenismoaren era- 
ginez, eta horren kontra bu- 
rrukatu zutenen «kutsadura- 
ren» bidez, mugimendu ho- 
rretatik kanpo ere, katoliko- 
tasunean alegia, Euskal He­
rrian finkatu den eriijiokera 
eta morala «jansenistak» ote 
diren.

URRUZUNO
litciHur Uhiakcu

i«a?

Piarres Charritton irakas- 
leak egin du liburuaren ain- 
tzin-solasa, eta hortik aurre- 
rakoa Azpiazuren lana da. 
Baina oraindik ere zer jakin 
eta zer ikusia franko gera- 
tzen zaigu gal honetan.

Egilea: Zenbaiten artean 
Izenburua: Urruzuno litera- 

tur lehiaketa 
A rg itaratzailea: Eusko Jaur- 

laritza.
E zaugarriak : 142 orri, 315 

pzta.
Euskara Zerbitzuak biga- 

rrengoz eratu zuen iaz Urru­
zuno Lehiaketa hau. Bertan 
irakaskuntza ertainetako gaz- 
teek har dezakete parte, beti 
ere tamalez. Autonomi Elkar- 
tekoek, dirudienez. 1987an 
saritutako lanak bildu dira li- 
buru honetara: 17 aurkeztu- 
tako 300etatik.

Prosazko eta poesiazko la­
nak daude bertan eta genero 
horietako bakoitzean adina- 
ren araberako maila-banake- 
ta egin dute: batean zaharxe- 
goak, bestean umexegoak.

Guk ez dakigu hauek izan- 
go ote diren biharko liburu 
idazleak. Bat edo beste bai, 
agian. Dena déla, oso interes- 
garria iruditzen zaigu libu- 
rua. Batetik idazle hasi berri 
hauei ematen dien poxaga- 
tik, eta bestetik literaturaren 
martxa segitzea gustatzen 
zaigunol aztarna batzuk ema­
ten dizkigulako.

Adibidez, poesian askoz 
lan gutxiago aurkeztu da pro- 
san baino. Zer déla eta? Pasa- 
tu ote da edade hau olerkie- 
tarako egokiena zen sasoia? 
Auskalo. Gipuzkoako idaz-

MAKHN m'RBE

BIZITZAKO GAZI-GEZAK

leek segitzen dute gailen, eta 
badirudi datozen urteetan 
ere joera hori ez déla aldatu- 
ko. Adierazgarria den datu 
bat: neskak dira nagusi, era- 
bat gainera. Utziko ote dio 
behingoz euskal iiteraturak 
gizaseme bizardunen paradi- 
sua izateari? Oxala! Denon 
mesederako litzateke.

Horrez gainera, gaietan 
eta nondik ñora jotzen duten 
azpimarratzekoa litzateke: 
egunerokotasunetik abiatuta 
batzuk, exotismotik beste- 
tzuk... argumentuekiko gus- 
toa, idazteari berari buruzko 
gogoetak. Baina honetarako 
liburna irakurtzea onena.

Azkenik, beren izena pa- 
peretan ikustea pozgarri ez 
ezik ondo merezia dutela- 
koan, saritu hauen izen-deitu- 
rak emango ditugu: Nuria Al­
luna, Iñigo Aranburu, Ana 
isabel Bastida, Miren García 
de Cortazar, Iñaki Leturia, 
Idoia Liona, Amaia Ormae- 
txea, Itziar Ríos, Nagore Ur- 
bizu, Nerea Zuloaga, Nekane 
Altuna, Iñaki Aurrekoetxea, 
Xabier Azkue, Ane Loidi, J. 
Luis Padrón eta Eriz Zuma- 
rraga. Ordenak ez du lehen- 
tasunarekiko zerikusirik eta 
zorionak denoi.

Izenbunia: Bizitzako ga- 
zi-gezak.

Egilea: Martin Iturbe 
A rg itaratzailea: Kriselu.

Aurreko batean, Martin 
Iturberen azken olerki lanak 
aipatu genituen, eta gaur- 
koan beste hau dakargu, hitz 
lauezkoa. Zazpi ipuin dira

guztira liburua osatzen dute- 
nak.

Zazpiak ere kutsu moral 
nabarmenez idatziak, irakas- 
pen bat dutela helburu. Joera 
hori ez dago modan, jakina, 
baina gak ez dugu zertan 
modaren morroi izan eta ai­
de horretatik ez dugu zer ar- 
buiaturik. Nor bere bidea 
hautatzeko libre bait da. Edo 
hala beharko luke. Ondo bai­
no hobeto biziko delakoan 
etxetik aldegiten duen eta 
gero penetan itzultzen den 
mutilarena eta halakoak dira 
argumentuak. Familia kon- 
tuak, munduaren ikuspegi 
kristaua...

Hizkuntza azpimarratu na- 
hi genuke guk. Hizkera in- 
dartsu eta malgua darabil 
Iturbek. Esaldi bakoitza boro- 
bil tajutu eta behar den le- 
kuan ebakia. Estilo hau ez da 
noski Martinek asmatua, bai­
na sarritan eskertu egiten du- 
zu halako euskara gozo, txu- 
kun eta adierazgarria dastatu 
ahal izana. Bestalde, euskara- 
ganako amodioa txertatu zio- 
ten gurasoei eskaintzen diela- 
ko edo, gipuzkeraz egin nahi 
izan du. Dena den, h-ak eta 
beste bitxikeriaren bat ken- 
duta batua balitz bezala (bi- 
debatez: ez dakit ohartu za- 
reten baina ohartu gabeko 
kutsaduraz nonbait, h-rik gä­
be eta idazten dutenen idaz- 
kera gero eta batuaren antz 
handiagokoa da).

Liburua laburtuz eta aipatu 
ditugun bi alderdiak, 
azal-mamiak, esaldi bakar 
baiera bilduz, hauxe esango 
genuke: gure sermoilari one- 
nen tradizioaren seme.

Iñigo 
Znbizarretak, 
jarraipenezko 

saioetan aritzeaz 
gain, izngani 
ikasi omen dn 

ETBn.

Iñigo Zubizarreta: «Nik saio 
bereziren bat egingo nuke»

Iñigo Zubizarretá jarrai­
penezko saioetako aurkezle 
gisa ari da ETBn, lehen eus- 
karazko klaseak eman eta 
gero bikoizte lanetan aritu 
ostean has! zelarik guzti ho- 
netan, duela urte t ’erdi jada. 
Adierazi digunez, berak egi- 
ten duen lanak prestaturiko 
gidoi bat letzera murrizten 
bada ere, beti ere saiatzen 
ornen da saiotxoa atsegina 
egiten. Pantalla aurrean 
aurpegia emateari buruz be­
rriz, ondo dagoela deritzo. 
Gustoko duela alegia.

Denbora honetan tablak 
hartzen aritu déla dio beste 
batean, eta bidenabar dene-

tarako prestatzen. «Cure ka- 
suan, aurkezte lana gure la- 
naren parie txiki bat duk, 
horrezaz gain lan asko ze- 
gok...*. Taldean egiten dute- 
la lan dio, »età horì nahiko 
garrantzitsua duk, eta hone­
tan uste dìat ikaragarri ikasi 
dugula, bai». Eta ikasi zerta- 
rako? m ik lan honekin aur- 
ten bukatzea pentsatzen 
diat, eta gero etzekiat... ze 
beste zerbaitetan segitzea 
nahi nuke». Programa bat 
egitea da bere asmoa, beste 
askorena bezelatsu. *Nik 
saio bereziren bat egingo 
nuke». Denborak esango du.

ta iL
Asteazkenez
«Lauaxeta»
ñlxnarekin
Estepan
Urkìagaren
pasaiteak ikusteko
parada.

Gezìgazien 
juztizia

D
agoeneko gezi txistuen laguntzaz igaro ditzakegu 
arratsaldeak. Wilhelm Teli edota Gillen Tell eus­
kal bertsio honetan, telesaila dugu errudun. Poetek, musi- 
kalariek eta suizar herriak hainbestetan goraipaturiko ale- 
giazko heroi honek, oraingoan, frantziar ekoizpen baten 
bidez, ‘txorijaleengandik’ mirespen eta aldeko ohiuak jaso- 

ko ditu.
Begibistan dugun telesail honetan, Tellen alderdi aska- 

tzaile edota herri matxinatuaren buruzagi papera aide ha­
tera utziz, bidegabekeri pertsonal baten paratzaile bat aur- 
kezten zaigu. Istorioren mamiari horrek ematen dio bizita- 
suna. Alegia, bere egoerari konponbide bat eman nahiean 
(semea eta emaztea Gesslerren hatzaparretatik atera) bi- 
deetan zehar erromes eta bilaka doa, baina bitartean 
(Kun-fu kaskagorri baten antzera) suertatzen zaizkion  
abenturak gainditu beharko ditu, ekintza eta akziozko pa- 
sarteak barra barra sortuz.

Protagonista, Gilen bera aparte, balezta dugu (efa beha- 
rrezkoak diren geziak, jakina). Westernetako 45ko kolta 
bezala bera da arrazoia ematen duena, eta horixe da Te­
llen indarra eta ahalmenaren sorburu. Gessler gaizto amo- 
rratuaren azpijoko eta plana guztiak, tramankulu honen 
bitartez, hutsean geratuz, balere eta ohi denez bere mende- 
kuaren garaia datorren kapituluan helduko dela zin egin­
go du. Baino lasai gezi eta gaizto gehiago ikusi nahi badi- 
tuzu ostiralean "Gezi beltza ” telesaila ikusgai.

Azkenik «Lauaxeta» gure 
artean

B'ertako olerkari genuen Lauxetaren filma pantailaratu- 
ko digu txoritxoak oraingoan eta barietatearekin jarraituz, 
belaunaldi zaharren eta berrien gustoko izan ohi den Tar­
zan dugu gure artean.

Igandez »Tarzan-en Ihesa». Eric eta Rita Parker-ek oiha- 
nera egingo dute bidaia, osaba-izeben ondasun erdiaren 
oinordekoa dela jakin erazteko Jane-ri. Baina behin gabo- 
nitarren lur eremuetan sartzerakoan arrisku larrietan suer- 
tatuko dira, Tarzanek salbatu beharko dituelarik. Zuzenda- 
ria: Cedric Gibbons. Antzesleak: Maureen O'Sullivan eta 
Johnnny Weissmuller.

Asteazkenez «Lauaxeta». Filma honen mamia historia­
ren ardatz moduan erabiltzen den pertsonaiareh inguruan 
kausitu behar da: Estepan Urkiaga Lauaxeta. Olerkari eta 
gerran komandante honen bizitzarekiko ikuspegia eta bizi- 
tza kondatuko da. Zuzendaria: Jose A. Zorrilla. Antzesleak: 
X. Elorriaga, A. Lambert eta J.C. Bouilland.

Larunbatez «Burdinezko mozorrodun gizona». Luis 
XlV.aren garaiko tira-biren istorioa izango da, non ezkon- 
tzen pölitikak makina traizio eta gorroto sortuko dituen. 
Zuzendaria: James Whales. Antzesleak: L. Hayward, J. 
Bennett eta W. William.



ziitema
Getxo-Areetan Alien seduktorea

Getxoko zine klubakoek, apirilaren zehar eta ziklo modu- 
ra, Woody Allen zinemaegilearen zenbait filme pantailaratu 
dira. Allenek osatutako filme batzuei buruz egindako sail ho- 
ni amaiera emateko getxokoak bi emanaldi prestatu ditutuz- 
te. Aide batetik, hilaren 25ean, Algortako kultur aretoan 
"Sueños de seductor" izeneko filmea arratsaldeko 7,00etan 
kaleratuko da. Betaldetik, ordu berean baino Areetako kul­
tur etxean pelikula bera plazaratuko da hilaren 26ean.

‘Betty Blue” Fasek
apirila

2 5 Bilboko Fas zine klu- 
bak, izenburu honen 

azpian, Jean-Jacques Bei- 
neix zuzendari frantziarrak 
osatutako “37® 2 Le Matin" 
izeneko filmea pantailaratu- 
ko du, ohi denez, astelehen 
honetan, hilak 25, arratsal­
deko 7,30etan San Vicente 
kaleko aretoan. Montreal 86 
dnemaldian saridun suerta- 
tu zen pelikula honek amo- 
diozko abentura bizi bat, ai­
de batetik, eta Beatrice Da- 
llek (Betty) izarretaruntz 
hartutako bidea, bestetik, 
eskainiko digu.

Carmen Tolosaldera doa
apirila

Datorren ostiralerako Tolosako zine klubakoek “Car- 
— * men" izeneko filmea pantailaraketa antolatu dute. 
Jean-Luc Godard zuzendari frantziarra osatutako filme ho­
nen mamia ‘Carmen’ mitoaren aldaera moderno bat dugu, 
nahiz eta kritiko batzuentzat “thriller” baten itxura izan, bi- 
tarteko teknikoen erabilera aparta erakutsiz. Venezia 83 zi- 
nemaldian urrezko lehoia jaso zuen pelikula honek Iparragi- 
rre antzokian, iluntzeko 10,30etan, ikusgai izango dugu.

Bi “Esteban” 
Lasarten

Asté honetan, Lasarteko 
Okendo zine kiubak bi filme 
zeharo ezberdin eskainiko 
dizkigu. Igandean, hilak 24, 
Steven Spielberg zuzendari 
amerikarrak osatutako “Re­
greso al futuro” izeneko fil­
me ‘famatua’ pantailaratuko 
da. Ostiralean berriz, hilak 
28, Stephen Frears britaina- 
rrak zuzendutako “Prick up 
your ears” (“Abrete de ore­
jas”) izeneko filmea ikusgai 
izango dugu. Pelikula hauek 
emanaldi bikoitzean kalera­
tuko dira, alegia, arratsalde-

ko 7,30etan eta gaueko 
lO.OOetan Teodoso zineman 
hain zuzen ere.

Agar mutilak

L
ouis Malle-ren 'Au revoir, les enfants' sariz josita 
heidu zaigu. Guztiak merezi ditu xarm az betetako 
film hau egiteagatik. Mossad-ekoek OLPko Abu Yihad gar- 
bitu izan ez bazuten guk filma ikusHako egun berean, eta 
egun horretan bertan israeldarrek beste zortzi palestindar 
erahil izan ez bazituzten egun berean, agian gogoratu ere 

ez ginateke egingo film honetako protagonista judu-bikti- 
ma, eta gaur egun Palestinan bizi den egoeraren arteko lo- 
turaz.

Louis Molieren traiektoria ikusita, TVEn eman dute ziklo 
bat duela gutxi, Amerikan dauden Vietnam-eko iheslariei 
buruzko filma egina duela jakinda, ezin ikusi beste eraba- 
tera bere filma. Frantziako erresistentziaren sentimendua 
ikutuz, fraileak, katolikotasuna erligio bezala, Eliza institu- 
zio bezala eraikiko dira, mutiko judutarrarekin batera film 
honetako pertsonaia 'on ’ bezala.

Oroitzapen biografikoa oinarritzat hartuta, gerra garai- 
ko mutiko batzuren istorio arrunta kontatzen digu, estra- 
perloa, eskola, laguntasuna eta klandestinitatea gai bezala 
agertzen direlarik, hein berean Historiaren zati garrantzi- 
tsu bat kontatuaz.

Aide batera behar du istorioa benetazkoa den ala ez. 
Une honetan, palestindarren eta israeldarren arteko gu- 
duan, ze  paper jokatzen du film honek?

Ezinezko zaigu, mutiko frantzesari bezala, mutiko judua  
ez maitatzea. Hasieran aparte xam ar agertzen dena, de- 
nok maitatuko dugu filmaren barrena. Azkenean harrapa- 
tu dutenean, atetik ateratzera doan fotograma horretan 
ikusiko dugu azken aldiz. Alemanek hil egin zutela esango 
da off-en.

Asko eta asko mareatu behar da burua mutiko judu ho- 
rrekin identifikatzeko Abu Yahi-ren hiltzailea.

M artín  G oikoetxea

□«Adiós, muchachos». Louis Malle (zuz.).



aste giroa
Donostiako kultur etxeetan

Alde batetik, “Haur zinea” izeneko sailean koxkorrenek 
filme hauek ikusgai izango dute: Altzakoan, hilak 30 età goi- 
zeko 10,30etan, “Cuando los perros son estrellas”; Intxau- 
rrondokoan, hilak 23 goizeko ll.OOetan “Momo”, hilaren 
30ean, berriz, ordu berean “El cangrejo de las pinzas de 
oro"; Loiolakoan, hilak 29 arratsaldeko é.OOetan “Regreso al 
futuro" eta azkenik Okendokoan, hilak 29 eta ordu berean 
“Ese gordo bonachón” izenekoa. Bestaldetik, “U.Z.Z.” zi- 
kloaren esparruan zinta hauek pantailaratuko dira: Intxau- 
rrondokoan, hilak 26 arratsaldeko 7,30etan, John Landis-en 
“Cuando llega la noche”: Okendokoan, berriz, hilak 27 arra­
tsaldeko 7,00etan “Viaje a ninguna parte”. Azkenik, “Zlnea 
euskaraz” alorrean Loiolakoan, hilak 26 arratsaldeko 
7,30etan, Anjel Lertxundiren “Hamaseigarrenean aidanez"; 
lntxaurrondokoan,berriz, hilak 27 arratsaldeko 7,30etan, 
“100 metro” filmea ikusgai izango dugu.

antzerkia
H  Asteburu honetan, 

hilaren 23 eta 
24ean Nafarroako An- 
tzerki Eskolan, 1968. ur- 
tean jaiotako Teatro es­
table de Valladolid ize­
neko taldeak “Sombras 
de sueño" Miguel de 
Unamunoren draman 
oinarritutako antzesla- 
na taularatuko du.

eba b eh ek o  IV eskolarteko antzerki erakuske- 
ta.— E ibarko irakaskun tza B atera tuen  Ikasteg iaren  es- 
kntik  D eba beheko  esko larteko  IV an tze rk i erakuske- 
ta , hau r e ta  gazteok  egindako lanez, osatzen  ari da. 
A ste honetako  p ro g ram ak e ta ren  esp arru an  honako  
tau lara tze  hauak  izango ditugu ikusgai: A ste lehenean , 
hilak 2 5  arra tsa ldeko  3 ,30etan , M utrikuar mutil kox- 
ko rrez  osa tu tako  “A kela rre” ta ldeak  “M anda a  tu  m a­
d re  a  Sevilla” izeneko m onta jea  eskainiko digu. Biha- 
ram onean  e ta  o rdu  berean , “A posteles del S.XX” er- 
m uarrak  "G ran guardabosques g ra n ” lana  tau lara tuko  
dute. A zteazkenean , “Iturritzifa” e irb a rta rre k  “Xake 
M ate” an tzeslana eskainiko d igute a rra tsa ldeko  
3 ,30etan. A zkenik, “Kixka A ntzerk i” ta lde  Donostia- 
r ra re n  parta ideek  “Nolako z irra ra” izeneko  an tzespen  
b istaratuko  dute.

bertsoak
Bertsoak ''debaldean'

apiri la
^  Debako Zubelzu zineman, datorren ostiralean iluntze- 

ko lOetan bertso saio bat eratuko da. Jardungo diren
bertsolariak: Sebastian Llzaso, Peñagarikano, Mikel Mendi- 
zabal, Aranzazu Loidi, Jon Sarasua eta Elgetzu. Gai jartzalle, 
berriz, José Mari Etxazarreta izango dugu.

Ànorga-Txikin
saioa

apirila
Larunbat gaueko 
9,30tan, eta Aiior- 

ga-Txikiko pilotalekuan, 
Amasorrain ikastolak anto- 
latutako bertso-saioa ospa- 
tuko da. Telleria, Jon Sara­
sua, liìaki Murua, Angel Ma­
ri Peiiagarikano eta losu Ze­
lala izango dira arituko dire- 
nak.

Telebistarako
saioa

apirila

2 4

kian,
“Ahotik

Igande honetan Algor- 
tako Zinema antzo- 

eguerdian, ETBk, 
ahora” programa-

rako, grabatuko duen ber­
tso saio bat antolatuko da. 
Joseba Santsok jarrìtako 
gaiei honako bertsolari 
hauek erantzun beharko 
diete: Inaki Murua, Joxe 
Agirre, Juan Mari Areitio 
eta Gregorio Larrafiaga 
“Manukorta"k.

Bertsoka
Legazpìan

apirila

30 Larunbatean, Xabier 
Amuriza, Jon Sarasua, 

Lazkao Txiki, Mikel Mendi- 
zabal, íñaki Murua eta Se­
bastian Lizaso arituko dira, 
Legazpiko polikiroldegian, 
gaueko 10,30tan, Jokin Ma- 
txinandiarenak jarritako 
gaiak jorratuko dituzte.

musika
M  Gasteizko “The 

end” musika are- 
toan, hilaren 24an “Pe- 
re Obu" eta hilaren 
28an “Woodentops" tal­
deak entzugai izango di­
tugu.

apiríla

H  Nafarroatik atera 
gabe, ‘Hertzainak' 

talde gasteiztarrak, Ba-- 
teginik kanpainaren ba- 
rruan, hilaren 30ean 
10,30etan Lodosan joko 
du.

30 Iruñeko Txantrea 
auzoan, larunbat ho­

netan eta gaueko lita n  
‘Kortatu’ talde irundarra en- 
tzungai izango dugu, bertan 
bere azken diskoa aurkeztu- 
ko bait du.

Gasteiz dantzan
San Prudentzioko jaiak 

direla eta, Arabako hiribu- 
ruan zenbait dantzaldi eta 
ekitaldi antolatuko dira. Al­
de batetik, hilaren 23an Pla­
za Berrian “Jesús Obrero” 
tandea arituko da arratsalde­
ko 7,30etan. Egun berean, 
Federazioak antolaturik, 
goizeko 10,00etan “suelto” 
dantza ikastaroari hasiera 
emango zaio. Foru enparan- 
tzan berriz, hilak 25ean, 
“Adurtza” taldearen nagusi 
eta koxkorrak arituko dira 
arratsaldeko 6,00etan. Biha- 
ramonean eta leku berean

dantza

“Indarra” taldearen dantza- 
riak ikusgai izango ditugu,' 
arratsaldeko 7,00etan. Az­
kenik, 27an ‘erretreta’ ize­
neko saioa bi tokitan izango 
dugu ikusgai: Diputazioko 
plazan goizeko 9,00etan 
Adurtza taldearen eskutik 
eta bestalde. Plaza Berrian 
lau dantza taldke parte har- 
tuko duelarik.

B a r g i a  i.i9s.2bk./88-iv-24



Dantzari-txiki
eguna
Igande honetan, hilak 24, 
Ordizian ospatuko da 
"Dantzari-txiki eguna". 
Hori dela eta, inguruko 
zenbait talde ikusteko 
aukera izango dugu. Hain 
zuzen ere, herri hauetako 
taldeek parte hartuko 
dute: Legazpi (2), Beasain 
(2), Segura, Gabiri, 
Idiazabal, Zegama, 
Urnieta, Zumarraga, 
Ordizia e ta  Arrasate.

■ I  Euskal Dantzarien Biltzacraren eskutik eta 120 lagune- 
ko kopurua bete arte, Iruñean, ‘fandango’, ‘arin-arin’, 

‘larrain dantza’, eta ‘zortziko’ dantza ikastaroaren inskrlp- 
zioa zabalik dago. Ikastaldiak astearte eta ostegunero izan­
go dira. Informazioa eta inskripzioak (2000 pzta) Virgen de 
la 0  plazan, 5 behean.

Oteizaren “A s­
mo Experim én­
tala”
Bilboko arte ede- 
rretako museoan 
Jorge Oteizaren 
120 lanarekin osa- 
tutako erakusketa 
aparta maiatzaren 
20ra arte zabalik 
aurkituko dugu 
“asmo experimén­
tala” izenburu- 
pean.

Argazki era- 
kusketak
Apirila bukatu ar­
te, Sondikako aire- 
portuaren erakus- 
gelan, ‘Kaioa’ el- 
kartearen eskutik, 
“Munduaren Iru- 
diak” izenekoa 
ikusgai izango du­
gu. Oreretan, be­
rriz, Kapitainaren 
Etxean “Argaz- 
kiak II” izeneko

artea
bilduma bistaratu- 
ko da hilare 29 ar­
te. Azkenik, Bilbo­
ko Vanguardia ar­
te gelan Ouka Lele 
argazkilariaren la­
nak, hilaren 28 ar­
te, ikusgai egongo 
dira.

In iñeako era- 
kustokietan
Maiatzaren lehena 
arte Miguel Perez 
Torres margolari 
tuteratarren lanak, 
Nafarroako 
aurrezki kutxako 
erakusgelaren or- 
meetan zintzilika- 
tuko dira. Bestal­
de, hilaren 26era 
arte, Castañón ar­
te gelan, Teresa 
Grasa Jordan artis- 
taren margo eta 
grabakiak ikusgai 
izango ditugu. Az­
kenik, Mixtos era- 
kusgelan Oscar Es- 
trugaren lanez 
osatutako bilduma 
hilaren 25 arte bis- 
taratuko da.

lehiaketak
□Marrazki eta üteratur 
lehiaketak.— Donostiako 
liburutegi munizipalak anto- 
latu ditu honeko lehiaketa 
hauek. Literatur lehiaketan 
15-21 urte bitarteko gazteak 
har dezakete parte. Lanak 
gai librekoak izango dira 
eta autore bakoitzak moda- 
lidade bakoitzean, ipuinak 
eta poesia, gehienez lan bat 
aurkez ditzake. Lanak Do­
nostiako liburutegi munizi- 
palean aurkez daitezke edo 
helbide honetara bidali, 196 
posta kutxa Donostia, Maia­
tzaren 14a baino lehen. Ma­
rrazki lehiaketari dagokio- 
nez, ipuin batean oinarritu- 
tako marrazkia behar du 
izan, 14 urte bitarteko hau- 
rrak har dezakete parte le­
hiaketa honetan eta lan 
guztiak umeentzako ospatu 
de IX. lehiaketa literarioan 
irabazle gertatu diren obre- 
tan oinarritu behar dira. La­
nak aurkezteko epea Maia­
tzaren lan  bukatzen d a .

□Zuhaitz berezien lehla* 
keta.— Euskal gobernuko 
inguru giroko sailak zuhaitz 
berezien lehiaketa bat anto- 
latu du. Lehiaketa honen 
helburua zuhaitz hauen pro- 
tekziorako baliagarria izan­
go den katalogo bat eratzea 
da. Partehartzaileak Euskal 
Herrian kokatua dagoen zu­
haitz berezi bat aukeratu 
beharko dute. Aukeratuta- 
ko zuhaitzarekin fitxa bal 
bete beharko dute eta hona- 
ko helbide honetara bidali: 
Inguru giroko saila, Sama- 
niego kalea 6, 01008 Gas- 
teiz. Lanak igortzeko epea 
apirilaren 30ean bukatuko 
da.

/

□Argazki lehiaketa Al- 
gortan.— Algortan ospatu 
behar den lehiaketa honen 
antoilatzailea Algortako Iru- 
di taldea da. Gaiak bi alorre- 
tan banatu dira, aide batetik 
gai libre eta bestetik Getxo- 
ri buruzkoa. Aurkeztutako 
argazkiekin, antolatzaileek 
erakusketa bat antolatzeko 
asmoa dute Algortako kul- 
tur etxeko erakustaretoan. 
Argazkiak 30x40 zmtako 
kartulinaz sendotuak aur- 
iceztu beharko dira. Argaz­
kiak honako helbide hone­
tara igorri behar dira apiri­
laren 25a baino lehen: Irudi 
taldea elkarte fotografikoa, 
kultur etxea, Urgul kalea , 
Algorta Bizkaia.

□1 itzulpen laburren le­
hiaketa.— Ihauteriak lema- 
pean Bilboko Ulibarri eus- 
kaltegiak I itzulpen laburren 
lehiaketa antolatu du. Anto- 
latzaileak adierazi digute- 
nez ihauteriak bukatu dira 
eta ihauteriak prestatzeko 
denbora hasten da, eta in- 
guramendu honetan ulertu 
behar da honako lehiaketa 
hau. Ihauterie dagozkien 
edozein textu itzuli daiteke, 
honela gure hizkuntzan gai 
honetaz daukagun doku- 
mentazio murritza areago- 
tzeko asmoz. Bi sari izango 
dira lehiaketa honetan, le- 
henengoak 100.000 pezeta 
jasoko ditu eta bigarrenak 
ordea 75.000. Lanak helbi­
de honetara igorri behar di­
ra Apirilaren 30a baino le­
hen: Ulibarri euskaltegia, 
Urkijo 18,48008 Bilbo.



aste giroa
□trìkitìlari gazteen lehiaketa.— Txapelketa hau Bengoa 
musika etxeak antolatzen du Herri irratiaren laguntzarekin. 
Bertan parte hartuko duten trikitilariak 16 urte beteak be­
harko dituzte izan eta 18 urte 1988. urtean eginak edo egite- 
ko. Kanporaketak herri irratiko Txinpartak saioan egingo di­
ra. Trilitilariek kanporaketa saiorako ohizko lau pieza joko 
dituzte eta finaleko sioan ohizko lau piezak eta behartutako 
fandango bat. Soinujoleak jotako pieza bakoitza dantzan 
egingo duten dantzariak ere izango dira. Izena emateko 
Loiola irratiko telefono honetara dei egin behar da apirila- 
fen 26a baino lehen; 814458.

□Etxegiña 8. bertso-pa- 
per lehiaketa.— Elgoibar- 
ko Izarra kultur elkarteak 
antolatzen du honako lehia­
keta hau. Bost maila ezarri 
dituzte antolatzaileek. Ber- 
tso nahiz koplak, ohi diren 
neurrietan idatziak izango 
dira. Kasu guztietan kanta- 
tzeko doinuaren aipamena 
egiteko eskatzen da. Bertso 
sorta bakoitzak bere izen­
burua edo lema eduki behar 
du. Lau kopia, inolako egi- 
learen ezagupiderik gabe 
eta estalki txiki beten ba- 
rruan bertsoen izenburua 
edo lema, egilearen izen 
deiturak eta helbidea agertu 
behar dira. Idazlanak bidal- 
tzeko epea maiatzaren 
15ean bukatzen da, honako 
helbide honetara bidali be­
har direlarik: Etxegiña ber­
tso paper lehiaketa, Elgoi- 
barko Izarra kultur elkar- 
tea, Ubitarte 4 behea, 20870 
Elgoibar.

ihardunaldiak
Drogomenpeko- 

tasunari buruzko 
V. ihardunaldiak

Drogari buruzko sustape- 
na eta trafikoa izango da 
Hernaniko Antxeta taldeak 
antolaturiko ihardunaldie- 
tan jorratuko den gaia. Gai 
zabal honen barruan bati-

pat bertan gurutzatzen di­
ren Ínteres politikoak eta 
ekonomikoak izango dira 
aztergai. Aste honetan bi 
ekintza nagusi izango dira, 
23an droga trafikoaren 
aurrean ager daitezkeen ir- 
tenbide herritarrak aztertu- 
ko dira, bertan hizlari 
hauek parte hatuko dutela- 
rik: Enrrique de Castro, 
Juanjo Gude, Oriol Marti eta 
Begpña Garmendia. Ekintza 
hauekin jarraituz 24ean 
Udaberri 88 bideoa eskeini- 
ko da eta ondoren hitzaldia; 
ekintza hau goizeko 
ll,30etan  izango dà. Aipa- 
turiko ekintza guztiak San- 
diusterri kultur aretoan os- 
patuko dira.

Euskadiko
txalaparta eguna
apirila

~2̂  Lehengo astean 
adierazi genizuen

bezala apirilaren 24ean 
Euskadiko txalapartarien 
lehen eguna ospatuko da 
Areatzan. Xabier Amuriza 
bertsolaria izango da jai 
honen aurkezlea. Bazkari 
herritarra ospatuko da eta 
bertan giroa alaitzeko 
trikitilariak, gaiteroak, 
zanpanzarrak eta 
bertsolariak izanen dira. 
Egun guztian zehar 
artesautza tradizionalaren 
erakusketak izango dira 
Areatzako zelaietan.

K,Lultur hamabostaldia.— Oiartzungo Elizalde herri 
ikastetxean hamabostaldi kultural bat antolatu dute. Bi 
arlotan bereizi dituzte ekintzak, aide batetik haur eta nes- 
ka mutilei zuzendutako ekintzak e ta  bestalde guraso eta 
pertsona helduei zuzendutakoak. Hamabostaldi kultural 
honen barruan aste honetan honako ekintza hauek azpi­
m arratu ditzazkegu: 26an, arratsaldeko 5etan E1 cristal 
oscuro pelikularen em analdia izango da. 27an, arratsal­
deko 7etan Askagintzako partaidea den Txus Kongilek 
drogodependentziari buruzko hitzaldi bat em ango du, ge- 
hien bat haurren gurasoei zuzenduta. Hamabostaldi kul- 
turalaren azken egunean, 30an, haurren eguna izango 
da. Goizeko 10,30etatik aurrera Elizalde herri ikastetxean 
Judo erakustaldia eta haur jolasak izanan dira. 4etatik 
aurrera Oiartzungo plazan, Sebastopoleko titiriteroak, ba- 
rrakak e ta  txokolatada izango da eta 7etan berriz La Gue­
rra  de los botones pelikula. Ekitaldì guztiak Elizalde herri 
ikastetxean izango dira.



ikastaroa
•  Udal politika eta  gizarte zerbitzuei bun izko  
ikastaroak.— G ipuzkoako Foru  diputazioko osasun 
eta ongizate d ep a rtam en d u ak  an to la tu riko  ikastaldi 
honen barru an , 2 8 a n  G izarte zerb itzuen  plangintzara- 
ko o inarriak  az te rtu k o  dira. Gai hau jo rra tzeko  Nafa­
rroako g o b ern u a ren  g izarte  ongitasunako  eskual- 
de-zerbitzuko a rd u rad u n a  den  M aria A ntonia G onza­
lez e ta  Iruñako  auzo  Z erb itzuen  koord inatzailea den 
Maria T eresa  E rrea  izango  dira . Ikasta roaren  iraupena 
goizeko 9etatik  o rd u b a te ra  e ta  arra tsa ldeko  3,30etatik  
6etara izango da

kirolak

Zarautz-Aia
krosa
tp ir ila

^  Hilaren 24ean 
ospatzen da honako

kroshau. 11 kilometrako 
luzerako krosa izango da 
irteera goizeko ll,4 5 e tan  
izango delarik Gipuzkoa 
kalean. Bukaerako 
kontrola irtera em an eta 
ordu bat eta hogei 
minututara itxiko da, 
denbora honetan krosa 
bukatzen duten 
korrikalariak dom ina bat 
jasoko dutelarik. Izen 
ematea bai teiefonoz edo 
bal Aiako kuitur etxean 
egin daitezke, teiefonoz 
egin ezkero telefono 
honetara del egin behar 
delarik: 834223.

Herri kirolak
Gipuzkoako federazioaren ardura izango da aurten ondo- 

ren aipatuko ditugun txapelketak antolatzea. Lurraide hone­
tako kintopeko txapelketa aizkoran eta harrijasotzean, bi 
íxapelketa hauetan 21 urte ez dutenak parte hartu dezakete- 
larik. Bestalde, trontzalari, zozkor apustu, segalarl eta txinga 
erute txapelketak ere prest daude. Baina horretarako izena 
eman behar aurretik parte hartu nahi dutenak. Apirilaren 
29an bukatzen da izena emateko eguna, eta federazioan 
eman behar da izena, telefono honetara deituz: 457037. be­
raz izango dugu aurrerantzean zer ikusirik gure ingurune 
honetan.

□Pagoeta: Zarautzeko m endigoizaleak Urbasara aterako 
dira 24an.
□Tabira: Durangoko m endigoizaleak Eskola-umeen.IlI. 
ibilaldia ospatuko dute 24an  eta 30an  Bizkaiko birako 
Otxandio-Gorbea etapa egingo dute.
□Nafarroako kirol elkartea: Nafarroako mendigoiza­
leak Larrau-Otxogorrigañe-M intxate trabesia egingo dute 
24an.
□Xabier-Aitzarte: Pipaon-Zerbera-Biasteri bira egingo 
dute Donostiako m endigoizale hauek 17an.

mendi ibilaldiak

57. orrialdeko 

EUSKARAK ETA 
IKASTOLAK 

MUGARIK

Euskara, arrisku iarnan bada ere, piztualdi sendo 

balen bidean dugu, zenbait erakunde publikoren 

lanari esker, jasotze lan bikain honetan dabiltzan 

hern erakunde eta elkarte uganei esker, eta hauen 

artean nazio mailako eta katitatezko hezkuntzaren 

alternatiba den ikastolari esker.

Itxaropenezko etorkizuna dugu aurrean, Baina zu- 

re bultzada behar du.

Euskara zeurea duzulako. lagun ezazu.

EUSKARA GURE HIZKUNTZA NAZIONALE,

IKASTOLA EUSKAL ESKOLA NAZIONALAREN 

BIDEAN.

BATEGINIK
EUSKARAK ETA IKASTOLAK 

MUGARIK EZ.



inazio Etxeberria Madrilgo Parlamenlutik bueltan

II 992an markoa aldatuko da;
irtenbide hatera behartzen gaitu»

PNVko parlamentari izan da sei urtez Inazio Etxeberria. 
Donostiako Antigua auzoan sortua, IKEI azterketa ekono- 
miko erakundeko zuzendari ¡zana da, eta oraindik ere kon- 
tseilari. Madrilgo Parlamentua utzita, berriro entrepresa 
pribatura dator, eta Bilbon sortzen ari omen diren teknolo- 
gia gaileneko lantegi berri bateko zuzendaritzan egongo 
omen da.

ARGIA.— Seí urte Madrilgo Parla- 
mentuan pasata dimititu duzunean, 
arrazoin bereziren bat bilatu behar 
al dugu?

Inazio Etxeberria.— Arrazoin baka- 
rra  ez da bilatu behar. Bizitzan zehar 
norberak oreka bat aurkltu behar du 
une bakoitzean. Biziak baditu atal ez- 
berdinak: familia, profesioa, Herria zer- 
bitzea, ekonomia... eta une bakoitzean 
aukera ezberdina izan daiteke, hauta- 
tzeko modurik baldin baduzu. IKEI az­
terketa erakundeko zuzendari nintze- 
nean Madríla joatea proposatu zidaten, 
eta han H erriarentzako lan egin neza- 
keela eta nere egoeran ere urrats inte- 
resgarri bat izan zitekeela usté izan 
nuen. Gaur iruditzen zait egin beha- 
rrezkoa funtsean egina dúdala, e ta  be­
rriro entrepresa pribatura itzuli naiteke. 
Ez nago desenkantatua, beraz, inondik 
ere.

t í Estatúan egoera 
askoz asentatuagoa 
ikusten dut orain

A.— Lau urtetarako konpromezua 
hartu zenuen, eta bi eginda utzi du- 
zu Parlamentua...

I.E.— Egia da. Baina egia da, era be­
rean, hauteskundeetan parte hartzea 
eskatu zidatenean alderdiari jakinerazi 
niola, oso probablea zela legealdian ze- 
har nik postua uztea.

A.— Madrilen pasa dituzun sei ur­
te hauei erreparatuta, zer azpima- 
rratuko zenuke?

I.E.— Egoera askoz asentatuagoa



¡kusten dut. Ni hara joan nintzenean 
gauzak m artxan ¡kusten ziren baina ha- 
iako zalantza bezalako bat nabari zen. 
82a zen, Tejeroren Estatu kolpea pasa 
eta urtebetera, eta honek «errodaje» lu- 
ze bat beharko zuela ikusten zen, ongi 
ibiitzera iristeko. Estatúan dagokionez, 
hura askoz asentatuago dago, eredu de- 
m okratikoa asum ituta dago. Ez balt da 
aski deklaratzea, barneratu egin behar 
duzu, zure buruak onartu egin behar 
du.

Sistema dem okratikoan partiduak eta 
sindikatuak funtsezkoak direla onar- 
tzen ez duen, edo gutxienik oso garbi 
ikusten ez duen jendea ezagutzen dut. 
Hain dira oinarrizkoak, ezen ezin bait 
du funtzionatu sistemak horiek gäbe. 
Partiduak dira hauteskundeak egiteko 
e ta  instituzioen buru pertsonak koka-

tzeko mekanismoak. Età aldiz, bada 
oraindik jendea iruditzen zaiona parti­
duak gauza gogaikarriak direla, ez dira 
ohartzen beharrezkoak dira. Beraz, de- 
mokrazia ez da dekiarazio arazo bat 
soilik, zeureganatu egin behar duzu. 
Eta honetan nabaritu dut Estatúan hola- 
ko heitze bat, Estatuaren hjntziona- 
m endua ere hobetu da, gauza hauetan 
orden pittin bat jartzen ari da.

A.— Sozialisten gehiengoak osa- 
tzen duen «ziiindroa» ere jasan be­
harko zenuen...

LE.— Egia da. Baina nórm ala ere ba­
da, gehiengoa dira eta. Demokraziak 
duen baldintzetako bat da gehiengoak 
gutxiengoari gaina hartzea. Besterik da 
hori egiteko erabiltzen den estiioa. De- 
na dela, hutsik handiena da oposizioa 
oso egituratu gabea eta ahula dela, eta

ondorioz gobernuak askoz errezago 
egiten du nahi duena.

A.— Nola sentitzen da euskaldun 
bat Parlamentu Espainiarrean?

I.E.— Ez dut uste besteetatik oso 
anorm alki ezberdina sentitzen zarenik. 
Z arena zara, e ta  garrantzizkoena da 
zeure nortasunik ez galtzea. Euskaldu- 
na zara e ta  han zaude Herri bat halako 
baldintza jakin batzutan bizi dena eta 
jokatu behar duzu zeure baldintzekin 
e ta  zauden instituzioaren baldintzekin.

A razoa neretzako ez dago hör, dena 
dela, arazoa zera da: ea  onartzen ditu- 
zun ala ez instituzioak. Behin onartuz 
gero instituzio batean egotea, han egon 
behar duzu dituen abantaila e ta  inkon- 
benienteekin. Baina euskalduna izatea- 
gatik ez zara diferentea izango han ez 
sartzeko m oduan. H orretara bagoaz.

askoz bitxiagoa izango litzateke Euro- 
pako Parlam entuan egotea, beste he- 
rriekiko ezberdintzeaz ari baldin baga­
ra. Azken finean, historian begiratuta 
harreman guttiago eduki dugu Europa- 
rekin. Baina iruditzen zait euskaldunek 
ez dutela inongo arazorik Europako 
Parlamentuan egoteko. Instituzioen jo- 
koa onartzearen edo ez onartzearen 
baitan dago.

A.— Konstituzio Espainiarrak ha- 
mar urte egingo ditu aurten. Asen- 
tatua al dago Konstituzioaren ondo- 
tik eraiki den eskem a guztia?

I.E.— Baditu gauzak berriz aztertu 
daitezkeenak, baina gaur egun inork ez 
ditu ikutu nahi. Autonomien Estatua, 
Konstituzioaren 8. atal guztia, hobetu 
edo aldatu liteke. Baina ez dirudi kome- 
nigarria Konstituzioa sarri aldatzea. Ma­
rnar urtetako epea aski al da kanbioak 
egitera sartzeko? Hori da galdera. De- 
nok ohartzen garela uste dut dituen hu- 
tsez, baina aldaketak ekar ditzakeen 
mesede eta inkonbenienteak aztertu 
behar dira.

S í  Konstituzioak 
baditu gauzak aztertu 
daitezkeenak, baina 
gaur egun inork ez ditu 
ikutu nahi”.

A.— Pedro J. Ramirez kazetari 
ezagunak «Diario 16» egunkarian 
aztertu du Konstituzioa bernegozia- 
tzeko posibilitatea, ETArekiko ne- 
goziaketa posible eta beharrezkoa- 
ren barruan. Kazetari orijinal baten 
ideia al da, ala Madrilen holako eri- 
tzia askok dute?

I.E.— Konstituzioaren 8. atala da ara­
zorik gehien planteiatzen dueña. Esta­
tuaren egituratzea hortik eraikitzen de- 
lako. Nórmala da hor hutsak izatea, 
kontutan hartu gabe Konstituzioa egite- 
rakoan zeuden baldintza zehatzak. Ez 
dut uste, dena den, Konstituzioa berri- 
kusi beharra eritzi maioritarioa denlk. 
Bada jendea, batik bat gai hau ezagu­
tzen dueña, aldaketaren komenigarrita- 
suna ikusten dueña. Estatu federala 
aipatzen da, autonomiei indar handia- 
goa em atea... Baina ez dut uste gehien- 
goak horretan pentsatzen duenik.

A.— Aipatu dugun Pedro J. Rami- 
rezek guzti hori biolentziaren irten- 
bidearen planteamendu orokor ba­
tean kokatzen zuen. Irtenbide nego- 
ziatua, negoziatu-poliziala, polizial 
hutsa... proposamen ezberdinak en-

Nafarroarena gaurtik biharra konpontzeko ̂ i a  baino denok aide batera 
bultzatze arazo bat ikusten du Etxeberriak.

tzuten dira. Nolako giroa somatu 
duzu Madrilen?

I.E.— Azkenaidian esperantza handi 
bat zegoen negoziaketan. Jendeak oro- 
har, honetaz sentsibieena den jendeaz 
ari natzaizu, «makiia eta azanarioa» po- 
litikaren aldekoa déla iruditzen zait,

deitzen badiogu «makiia» neurrl polizia- 
lei e ta  «azanarioa» irtenbide bat uztea. 
Ez dakit negoziaketa nokakoa izan ahal 
izango litzatekeen, baina hori onarga- 
rria eta arrazoizkoa gertatuz gero ho­
rren  alde egongo litzateke jendea.

A.— Konstituzioaren aldaketaz



Lan merkatua gehiago nexibilizahi eta aldi iìerean langabetuei laguntza 
handiagoa ematea beharrezko dira, Inazio Etxeberriarentzako.

horregatik galdetzen nizun, zeren 
eta azken hilabeteotan saio ezberdi- 
nak ikusi dira, irtenbide posibleak  
aztertzen eta.

I.E.— Gairik delikatuena behar bada 
handik begiratuta Nafarroarena ¡zango 
zen, baina hori pertsona batzuek direla 
medio, ez gainerakoengatik. Bi edo hi- 
ruk biztu dute arazoa, ez dakit iceber- 
garen m uturra direnetz, baina ez zait 
iruditzen.

A.— Nafarroaren gaia, zure ustez, 
Madrilen lasai hartzen dute?

I.E.— Eritzi pertsonal bat da, baina ez 
dut uste Nafarroarena gaurtik biharko 
arazo bat denik. Garrantzizkoena bide 
bati ekitea da, aide batera bultza egite- 
ko prest egotea. Hori da garrantzizkoe­
na, eta ez dut uste hain zaila izango li- 
tzatekeenik.

A.— Madrilgoa giroa aide batera 
utzita, irtenbidea optimismoz ikus­
ten al duzu?

I.E.— Begira, ni ez naiz honetan es- 
pezialista baina gertakizun funtsezko 
bat ikusten dut: 1992a. Hau da, Espai­
niaren arazo bat Europaren arazo bi- 
hurtuko da, eta hori aldaketa koalitati- 
boa da. Europa ez dago bortizkeri fo- 
koak am etitzeko prest, eta hori ez da 
gainera ez biolentoen eta ez Estatu Es- 
painolaren arazo, garaien abiadak eta 
aurretik hartu dituzun erabakiek eraka- 
rritako aldaketa da. M arkoaren aldake­
ta  koalitatibo bat da, eta irtenbide bate­
ra  behartzen zaitu, ez dakit zein irtenbi- 
detara, baina irtenbide batera.

A.— 1992ak ekonomian ere alda­
keta frango ekarriko du.

I.E.— Hori begi bistakoa da. Lantegi 
batean dagoenak badakl datorren ur- 
tean arantzela ezdakit zenbat jaitsiko 
diotela, edo banka atzerritarra hem en 
dugula, eta abar. Ez dut uste 1992a fe- 
txa majiko bat izango denik, dena alda­
tuko duen data. Lan askatasun erabate-

koa izango al da, espainol batek iasai 
lan egin ahai izango al du Alemanian, 
edo italiar batek Britania handian? Ka- 
pitalak mugimendu askatasun erabate- 
koa edukiko al du? Nere zaiantzak di- 
tut. Dena dela, alde horretara goaz, 
denborak aginduko du. Eta nik ez dio! 
abantailarik baino ikusten, epe erdi eta 
luzera.

A.— Europa panazea baten mo* 
duan ageri zen, baina gauza larriak 
agertzen hasi dira: industria side- 
rurgikoaren suntsitzea, Bilboko bai- 
lararen desmantelatzea...

LE.— Gauza jakinak ziren, e? Industri 
birm oldaketak bere helburua bete du: 
ez uztea arazo soziai mordo bat une ze- 
hatz batean pilatzea. Hemen industri 
birm oldaketa basati bat planteiatu izan 
bazenu, une historiko zehatz batean, 
arazo soziai pila bat edukiko zenuen, 
langabe m ordo bat kolpetik sortuz... eta 
egoerak ezin izango zuen irentsi hori.



Birmoidaketarekin denbora irabazi na­
hi izan duzu, e ta  lortu duzuna da arazo 
guzti hori denboraldi luzeago batean di- 
luitzea, irtenbide partziaiak emanaz. 
Aide horretatlk birm oldaketa bere hel­
burua betetzen ari da.

Baina gero ezin zara horretan gera- 
tu, jendeari irtenbideak em an behar 
dizkiozu. «Euskaldunaskoei, adibidez, 
promesa batzuk egin zitzaizkien, ongi 
edo gaizki eginak, baina eginda daude, 
eta jendeak irtenbidea eskatzen du. De­
na dela, urteotan batzuk eroriz eta abar 
egoera irentsiz e ta  bideratuz doa. Eko- 
nomia ez bait da ekonom ia soilik, ezin 
da arazo sozialetatik bakarrik aztertu, 
esklabuen garaian behar bada bai, bai­
na gaur egun ez. Gaur egun ekonom ia 
sozio-ekonomia da.

C Í Industri birmol- 
daketak bere helburua 
bete du: ez uztea arazo 
saziai mordo bat une 
zehatz batean pila- 
tzea”.

A.— Eta Inazio Etxebeiria ekono- 
milariari zer iruditzen zaio aldatuko 
dela gehien 90. hamarkadari begi- 
ra?

I.E.— Hasteko, kontratazio formula 
flexibleago batzuetara joko dugu, eta 
horrekin batera langabetuari laguntza 
formula efizienteago eta hobeki buru- 
tuetara. Instituzioek, bestalde, eta hor 
sartzen ditut partidu eta sindikatuak 
ere, parte handiagoa hartuko dute, eta 
panorama transparenteago geratuko 
da. Jarrerak  garbiago, eta eta joko-arau 
deñnituago batzuekin.

A.— Liberalizazioaren aldeko 
apostua egiten duzu argi eta garbi.

I.E.— Bai, baina ez hitz horren esana- 
hi txarrean bakarrik. Aldi berean lan- 
gabeziaren atentzio bobe bat ere plan- 
teiafu beharra bait dago. Badago horre­
tan konpondu gabeko arazo bat: langa- 
been %30ak bakarrik eskuratzen du la­
guntza, e ta  gainerako %70ak zer? Eko­
nomia «lurpekoa» arazo zorrotza da. 
Dudarik gabe, luzarako daukagu he- 
men langabezia, eta horrekin bizitzen 
ohitu beharko dugu. Lan orduen bana- 
keta berrìa ere pentsatzen hasi beharko 
da, eta askotan aipatu den «aislaren gi- 
zarte» horren atarían gaudela benetan 
sinesten dut nik.

INAKI ZUB10NDÖ

iruaren hotsa

Politika Mala 
eta Inñazioa

D EPRESÌO Handian, moneta-poli- 
tika baztertu zenean, politika fis­

kala, aurrekontua, erabili zen. Langa- 
beziari aurre egiteko, gobernuek ezin 
lortu izan zutenean jendeak bankueta- 
tik mailega zezan, dirua gasta eta es- 
karia e ta  ekonom ia modu horretan 
eragin zitzan, beraiek hasi ziren mai- 
legatzen eta gastatzen. Honek segur- 
tatu egin zuen dirua mailegaturik eta 
gastaturik izanen zela. Eta, alderan- 
tziz, inflazioa kontrolatu behar izan 
zutenean, zera pentsatu zen, zerga 
handiagoek jendea aldenduko zuteia 
bere diru propioa gastatzetik, e ta  gas- 
tu publiko gutitzeak, osterà, gobernua 
galeraziko zuela eskarìa gehitzetik. 
Honela, gobernuek aurrekontua mo- 
neta-politikaren ordez erabili nahi zu- 
ten ekonomi-eskari osoa edo agrega- 
tua erregulatzeko, eta e ra  horretara 
inflazioa eta langabezia eragozteko.

Arazoa zera da, ezin eduki daite- 
keela politika fiskal eraginkor bat eta 
aurrekontu orekatu bat, teologilariek 
eskatzen duten arauera. Gaitasun in- 
produktiboa eta langabezia baldin ba­
daude, gobernuak berak zergetan har­
tzen duena baino gehiago gastatu be­
har bait du, hots, aurrekontu-m entsa 
eduki behar bait du. Aitzitik, inflazioa 
seriosa bada, eta jendea e ta  nego- 
zio-entrepresak beren aurrezkietatik 
kanpo dirua gastatzen ari badira, or- 
duan gobernuak aurrekontu gainore- 
katu batez egokitu behar bait du egoe­
ra inflazionista hori.

I NFLAZIOA geldierazteko, beraz, 
eskari agregatua edo osoa kon- 

troiatzea neurri fiskalen bidez pentsa­
tu zen. Teologia fiskalak zer dio? Ha­
ra. Langabezia baldin badago, zergak 
mozten dira; honek jendea uzten du 
gastatzeko erren ta pribatu gehiagore- 
kin, eta ondorioko eskariak lanpostu 
gehiago esan nahi du. Edo zergak ge- 
hitu gabe, gastu publikoak gehitzen di­
ra  eta honela gobernuak ondorio ber- 
berarekin eskaria osatzen du.

Are gehiago, gobernuak enplega- 
tzen duen jendeak gastatu egiten du 
eta hola eginez eskaria gehiagotzen 
du —ondorio multiplikatzailea deitzen 
dena berau—. A razoa inflazioa bada, 
teologiaren arauera, alderantzizko p<> 
litika ezartzen da. Zergak altxatzen di­
ra, e ta  honek gastu pribatuak mozten 
ditu. (Hori edozein moneta-politika 
baino hobea da zeren zergak kontsu- 
m oaren gainean izanik produkziokor- 
tasuna edo produktibitatea gehitzeko 
ez dira kaitegarri. Eta inbertsioak, in- 
teres-indize beheak direla bide, pro- 
dukziokortasuna gehi dezake). Gastu 
publikoetan m ozten da, eta honek 
esan nahi du gobernuak ondasunera- 
ko e ta  zerbitzuetarako eskarirako gu- 
tiago laguntzen duela, eskari agrega­
tua gutitzen duela.

Ba i n a ,  Inflazloaren kasuan ba- 
gaude, predikatutakoa ez da 
hain errez lortuko, ez bakarrik ma- 

sa-kontsumo gizarte honetan beren 
zergak altxatzea zail delako, edo eta 
gastu publikoak gutitzea ez delako 
hain errez, zeren horien parte handi 
bat gorporazio zibil eta militar han- 
dien pean bait dago, baizik eta gastu 
publiko zenbaitek pobreentzako babes 
bat esan nahi bait dute: halanola etxa- 
gintza, garraio publikoak, osasun-zer- 
bitzuak, hezkuntza publikoa, etabar 
luze bat. (Minera, entrepresa erral- 
doiek ez dituzte beren produktuen 
prezioak jaitsiko baizik eta beren pro- 
duzioa bera. Beréiz, eskari osoa mu­
rrizten bada, langabezia agertuko da 
bai gorporazio pean dagoen azpisiste- 
m a ekonom ikoan, bai eta entrepresa 
ttikiko azpisisteman ere. Hau tamalez 
ikusi eta jasan dugu.

Politika fiskalak, m oneta politikak 
bezalatsu, inflazioari aurrea em aten 
dio langabezia sortuz. Bi politika eko- 
nomiko horiek porrot egin badute, zer 
egin daiteke inflazio eta langabeziaren
kontra?____________________________

JOSEBA TOBAR-ARBULÜ



TELESFORO
M ONZON

Hitzak eta 
Idazkiak

«Nere bizian, asko gizon 
balio haundiko ezagutu 
ditut. Gutik naute, 
M onzonek bezanbat 
lagundu, nere biziko 
jokabideen garbiki ikusten 
eta sakontzen» (Piarres 
Larzabal).

«Ez nuen behin  ere  ikusi 
edo  entzun murmurika edota 
esam esa gaiztotan, nahiz eta 
gizagaixoak gorri-gorriak 
aditu eta irentsi. Horra hor 
egiazko gizatasuna» Quien 
Madariaga).

Monzon egiazko 
askatasunaren izpiritua da; 
lau haizetara zabaltzekoa, 
erosotasun eta 
atsedenarekiko loturak 
apurtzekoa, gaur egungo 
borroka gazteei dagokielako 
pentsakera galgarrian 
lokartzea urteen poderioz...» 
(Alfonso Sastre).

«Sik. hcnet<ik(>
poUtika
e^iatiisunean
o im irritzen
dela sinisten
chit”

'•Biharko E u ska l H crria  
v iiska ld uiilzt'ii e z  hadugu. 

Euska! H erria ren  hizkuntza. 
m in lza iia . h izkera. heiw  

bcnetaii. hehoko m alk'tik  hasi 
eta ii<>iko m ailctaraino egiten  

e z b.ildin hadugu. esan 
dezakegu h o ri e z  dela Euskal 

H eiria".

«Neretzat, b e re  lanaren 
m erezim endu garrantzltsuena 
ez datza poetika teknikan, 
M onzonek em aten duen  
b e re  izpiritu egoeraren  
aitorm enean baizik, gure 
herriak nozituriko astindu 
gogorretan, XX. m endearen  
lehen erdikadaren  azkenetan 
suertatutako gertakarien 
kausaz. Orduan dator b e re  
ahotsa beste  poetenekin  
tartekatzera, eta beraiekin 
batera, gure herriarren ahots 
bihurtzen da» (Jesus Maria 
Leizaola).

«Kultur arloan, non 
dihardudan lanean, 
kolaboratzaile kem entsua 
izandu da Telesforo Monzon, 
giza mailan bihotz handiko 
gizona zen bezalaxe» Qose 
Migel Barandiaran).

I N F - O R M A Z I O  O H H i A C i O  N A H I  B A O U Z H  
B H T B  H Z A Z U  T X A R T E l .  H A U  H T A  
ílí-1 BÍDÍ-: H O N Í - T A R A  B ! l ) A l , l ;

1/ciia  ........................................................................................................

— N e m m i
Abu Yihad-en hilketaren ondoan

e rr iá e z d u
obeditzen balere

Gazan eta Zisjordanían gertatzen ari den herri erreboltaren 
buruan omen zegoen Abu Yihad OLPkoa. Komando handi bat 
joan da Tunezeko bere etxeraino eta garbitu egin du. Orain 
déla hogeitamabi urte «líberatu» egin zen Abu Yihad Palestin- 
darren Askatasunerako Erakunderako, azkeneko urteetan be­
re sekuritate arduraduna zelarik. Israelek ejenpluzko zigorra 
egin nahi Izan du.

kizunek daramaten martxarekin Tel-Aviv 
ez da batere fidatzen. izan ere palestinda- 
rrak Israelgo Estatuak ipiniriko kontrol 
mekanismoak deusezten lortzen hasi bait 
dira. Lurraide okupatu horietako adminis- 
trazioan-eta hamalau bat mila funtzionari 
palestindar aritzen ziren, israeldarrek 
bestalde palestindarren mugimenduan 
txakur-agentea franko infiltratzen zituz- 
ten. Hilabeteotan berriz, ehundaka poli- 
zik eta alkate dozena batzuek beren dimi- 
sioa aurkeztu dute, eta arrakasta handia 
dauka nonbait kolaboratzaileen aurkako 
kanpainiak. Informazio emaileek —kexu 
dira israeldarrak berak— ez dute jada po- 
iiziarengana jotzen, zenbaitetan OLPra jo- 
tzen dutela ere ematen du.

Indarra baizík
gelditzen ez bait da

Ondoko egunetan, lurraide okupatue- 
tan, errebolta hasi zenetik honako istilu- 
rik gogorrenak suertatu ziren. Meskita eta 
etxeetan doluzko bandera beltzak airera- 
tu ziren. Hainbat herritan harriek eta fusi- 
lek berriz elkarri jazarri zioten, egun ba­
kar batez hamazazpi palestindar hiltzen 
zirelarik.

Gaza eta Zisjordaniako protestak ez di­
rela amaituko hórrela, kejatzen dira ara- 
biar liderrik moderatuenak. Baina gerta-

Gobernu militarretik independiente di­
ren kontrol egiturak sortzen ari dira pa- 
lestindarrak. Tel-Aviven ziur ageri dira, 
«geroz eta gehiagoko desorganizazioa» 
eramateko gauza ez direla izango herrita- 
rrak. Palestindarrak trufatzen dira: *Ju- 
duak ongi bizi dira, gu aldiz ogia eta oli- 
bak ¡aten ohituta gaude; Israelgo produk- 
turik gabe aise pasa gaitezke; batipat hó­
rrela independentzia eta askatasunari bu- 
ruz urrats bat ematen laguntzen baldin 
badugu». Israelgo ofizial baten ihardespe- 
na: «Uste baino setosoagoak dira, bai, pa­
lestindarrak. Baina indarra gure esbu da- 
go. Eta gerra fusilek erabakiko dute*. In­
dar hutsak mendefa ote ditzake palestin­
darrak?

PABLO SASTRE

Afganistan, 
bigarren rounda

Neguko arratsalde hodeitsuetan, 
marinelek sarri gogoratzen dute 
enbata erdian itxurazko  
baretzeak datozela, gero berriz 

ere ekaitzak lehen baino 
gogorrago hasteko. Halakoren bat 
gertatu izan da Afganistanen 
oraingoan, uda amaitzeko  ivbake 
ituna* izenpetu dute Geneoen Estatu 
Batuek, Sobietar Batasunak, 
Pakistanek eta Afganistanek, baina 
argi utzita arma hornizioa ez dela 
bukatuko, eta berdz kainoien hots 
gorrak entzungo direla aurrerantzean 
ere.
Hamar minutuko protokolo ¡aburra 
bukatuko da, eta izenpetu dutenak 
—lau estatu horietako kanpo 
ministrariak— ez dira gauza izan 
argazkirako eskua elkarri luzatzeko  
ere.
Afganistan, bere balio 
geoestrategikoaz gain, igaezineko 
ikurra bilaka arazi dute 
mendebaldeko berri agentzia eta 
telebistak. Urteotan hango gudak, 
inbasioak esango dute 
komunikabideek behin eta berriz, 
balio izan du propaganda 
antikomunista gordinki zabaltzeko. 
SESBek bestalde, enkonatutako zaldia 
zeukan hegoaldean, ordaintzen zuen 
prezio politiko eta ekonomikoa oso 
altua zelarik. Agian horregatik, inori 
ez datorkio txarto bakerako ituna, 
zelaian borrokatzeaz gain denak bait 
dirudite prest irudiaren gatazka ere 
irabazteko.
Bigarren rounda hasi da, eta hurrengo 
hilabeteotan ikusiko dugu uste baino 
sorpresa gehiago. Momentuz, Shultzek 
luzatu ditu lehen mehatxuak, inolako 
lotsarik gabe. Hau, Geneven bertan: 
«Argi eta garbi jakin arazi diegu 
buruzagi sobietarrei, gure bermatzaile 
ardurak adituz, eskubide osoa dugula 
erresistentziari laguntza militarra 
luzatzeko».

Iñaki Goitioitza



A r m m m m

Ur pitotxá:
Kabalak Ezpeizen

Mauletik hamabiren bat kilometrotara, Ezpeiz 
herrian, kabal harrigarri baten hazkuntza egiten 
da: bisoi edo ur pitotxena. Bisoiak leku hotz, Ame­
rika edo Sobiet Batasunarekin lotzen badira ere, 
Euskal Herrian egon izan dira duela zenbait urte, 
Hego aldetik etorritako hiru gaztek, bizia irabazi 
asmoz, abere hau *‘Euskal Herriratu** edo hobeki 
erran da **Ezpeizeratu” dute.

«Irati» asoziazionea eratu aintzin, St. 
Faust, Paue ondoko bisoi hazkuntzan 
egon ziren urte betez ikasten. Baina 
«Irati»ko hiru gazteei arazo juridiko edo 
finantzieroak, form akuntza eza baino 
larriagoak egin zitzaizkien. Batetik, en- 
trepresaren  inbertsioa 180.000 libera- 
koa delako eta bestalde, lantegia abia 
arazteko behar ziren baim enak ez zi- 
tuztelako. <fXiberuko garaipen e k o n o  
m ikoa bultzatzen duen erakundeak  
(Association pour le développent de la 
Soule-k) lagundu eta laborantzan duen 
hustirapena duen sozietate bezala 
onartua izan zen. •Irati» 23 em e eta 8  
arrekin Bildozen hasi zen; geroxeago 
E zpeizeko oihan lasai batetan kokatuz.

Orain 157 erne eta 40 barren haz- 
kan tza  da »Iratih egiten duena. Haz- 
kun tza  hau hobeki ezagutzeko beren 
egunerako lanaren berri galdegin ge- 
nien bi Enrike eta Joxe Leoni.

Teorikoki, bisoi abeltzain baten lana 
bisoiaren ezagutza  da aide batetik; hau 
artzainak bere ardi guztiak ezagutzen  
dituen bezala. Bigarrenik, bisoi elikadu- 
ra eta azkenik, bere higieneari kasu 
handia ematea. Hala ere, gure lana ur­
te osoan zehar desberdina da eta bi­
soiaren bizimoduari lolua. Martxoaren 
Sean, ar botatzea edo akuplatzea iza- 
ten da; gero, handik berrogeitahamar 
egunetara ttipiak sortzen dira. Orduan, 
bakoitzak bere papertxoa du, hor bere

aita eta am a azaltzen  direlarik, odol ki- 
detasuna galerazteko biziki garrantzi- 
tsua bait da larruaren edertasunerako. 
Gero, abenduan, ur pitotxen hiltzea da­
tor. Lanean pasatzen ditugun orenak 
beraz, ur pitotxaren beharren arabera- 
koak dira eta e z  lantegi batetan bezala.

Zer dira zebazkiago lan horiek, 
kaiola egitea adìbidez?

Kaiolak, burni hariz eginiko konpar- 
tim enduak dira. Bi m oetatakoak: Urru- 
xa edo em eenak haurra egiteko beste 
“gelatxo” bat dutenak eta arrenak. Ja- 
naria kaiolen gainean em aten dugunez,

‘‘martxoaren 5ean 
ar botatzea edo 

akuplatzea izaten 
da; gero, handik 
berrogeitahamar 
egunetara ttipiak 

sortzen dira"

G azteen tzako  »AR­
GIA» E rreporta i Lehia- 
ketan  aipamen berezia 
lortu duen lana dakargu 
aste honetan. Egileak 
Kanboko ikastolan 2. 
maila egiten ari diren 
Ihintza Ostoloza, Ihintz 
Oliden eta Oinatz Zuria- 
rrain ditugu. Zorionak, 
eta zuen hurrengo lanei 
beha gaituzue.

m

y %

bi estai daude, bata ur pitotx ttipientzat 
e ta  handientzat bestea. Honela bi han­
gar edo estalpetan banatzen ditugu; 
urruxena eta hilabete bat bete duten ur 
pitotxena (hauek saitzeko dira).

Janariarekln noia gertatzen da?
Janaria oso kontrolatua da, Pauera 

eram aten dugu analizatzera, janariaren 
kalitatea jakiteko batez ere. Arrain, ha- 
ragi, eta laborez osatua da. Kantitatea 
errespetatu behar da kabaien loditasu-



na eta edertasuna ongi zaintzeko. Urru- 
xa haurdun delarik grasa ttipitzen da 
eta arraina gehitzen. Bi egunetik behin 
egiten dugu janaria eta bostehun kilo 
arrain gehi bostehun kilo haragi hoz* 
kailuan gordetzen ditugu. Gero. maxi- 
nan xehatu ondoren banaketari ekiten 
diogu. Tratore batez 15 m inututako la­
na guk orga batez egiten dugu. Lasaiki!

Ur pitotxak zuek híltzen dituzue, 
ez? Noia egiten duzue?

Lehenik ur pitotxak aukeratu behar 
dira: Guk onenak etxean uzten ditugu. 
Gero, guk eginiko kaiola elektriko bate- 
tan sartzen ditugu eta hankak burni ba­
ria hunki bezain laster bisoia hiltzen da. 
Kabalak ez du sufritu behar, ¿estela la- 
rrua erortzen bait zaio. Gero, larrua eta 
azalaren artean egiten den urina kendu

Vr pitotxen 
larru preziatua 
Xiberuko 
ekonomiaren 
eragileetako bat 
izan daiteke. 
Kaioia elektriko 
batetan sartu  
eta ur pitotxak  
batere 
sufritu gabe 
hiltzen dituzte.

ondorfen larrutzen dugu. Ur pitotxaren 
haragiak ez du baliorik.

Zein dira bestalde, ur pitotxaren 
heriotza dakartzaten eritasunak?

Ur pitotxak oso singleak dira eta be­
ren eritasunak oso kutsakorrak. Aini- 
tzetan, 24 ordutan ur pitotx taldea hil 
daiteke. Eritasun hauen aurka urtean bi 
aldiz txertatzen ditugu, batulismo erita- 
sunarekin gertatzen den bezala. Baina 
antzutasuna dakartzaten beste eritasu-

nekin, frangotan, ur pitotxak hil edo 
aparte uzten ditugu kutsa ez dezaten.

Beño, hil dituzten, eta noski 
oraintsu osasuntsu daudenen la- 
rruekin, zer egiten duzue?

Guk Frantziako hazkuntza asoziazio- 
nearen partaide gara, eta orduan Pari- 
sera saltzen ditugu. Gero, asoziazione 
hori okupatzen da salmentaz. Hala ere, 
normalki Kopenague e ta  Londresen en- 
kante edo subasta m oduan saltzen da.

Bukatzeko, egin dezakezue orain 
arteko balantze bat?

Bai, 1987. urtean 340 larru saldu di­
tugu e ta  bide onean gara. Zailena lortu 
dugu: M erkatuan sartzea.

Helburuak?, aberastea?
Bai, eta noia! —¡a, ja—. Ez, gure hel­

burua lanbide honetarik bizi ahál izatea 
da. Orain lantegi batetan lan egiten du­
gu baita ere eta, beraz, arratsetan  ari 
gara kabalekin. Oso gogorra da. Famili 
bat hazteko eta aurrera ateratzeko 400 
ur pitotx aski dira. Baina, asurantzak, 
ardiekin bezala laguntzak em an ditzan 
600 buru eskatzen ditu. Landesetan
100.000 ur pitotx daude 20 langileen- 
tzat eta han egiten bada, hem en ere 
egin dezakegula pentsatzen dugu. Biga- 
rren  helburua larruaren kalitatea zain- 
tzea litzateke.

Elkarrizketa bukatu ondoren, etxera- 
ko bidean, guk ere gure konklusioa ate­
ra genuen. Kuraia handia behar delà, 
alegia, Hego aldetik iheslari bezala Xi- 
beru aidera jotzeko, jakinik jende ge- 
hiena kosta aldean dagoela. Bestalde. 
hain garrantzi haundia duen entrepresa 
bat abia arazteko, Europa mailan leku 
bat hartuz e ta  iheslari politiko batek di­
tuen arazoak gaindituz.

«Irati» eta «Irati»koak adibidetzat har- 
tu beharko lirateke Xiberu, Iparralde 
eta Euskal Herriko ekonom ia aurrera 
ateratzeko orduan. Horregatik seguras- 
ki, Frantses eta espainol poliziek Cara- 
banchel e ta  Aljerian utziko zituzten 
«lrati>*ko bi partaide: Enrike Letona eta 
Enrike Pagoaga.

Garbi dago luzarora horrelako ximi- 
koak direla m ingarrienak Estatu fran- 
tsesarentzat Iparralde honetan.

MANEXAK



u .rrezko jokoa

Diru egarriak eraginik...

«Circulo de oro» 
delakoa aberasteko 
azken kimera

Azken aldian oso modan daude aberats bihur- 
tzeko jokoak, bono loto, prìmitìba... Bestalde, joko  
estatal eta oñzialak ez diren batzu sorta dira 
hauek nork eta non sorta diren inork ez dakiela- 
rik, Beste batzuren artean, «Circulo de Oro» dela­
koa dugu momentu honetan inguruan ahoz-aho 
dabilkigun jokoa.

Honelako jokoen jatorria ez da orain- 
goà, jadanik guda ostean basita bait 
zeuden, horien artean  ezagunena peze- 
ta rena zelarik. Sasoi hartaìco pezeta ze- 
rrenda zenbaiten bidez trukatuz maki- 
na bat diru (=pezeta) egin om en zuen 
batek baino gehiagok. Postalekin antze- 
ko zerbait egiten zela aitato digu beste 
batek  ere. Europan, Belgikan eta, aspal- 
ditik ezaguna duten jokua dela ere en- 
tzun dugu. Ez da beraz gaur goizeko 
kontua.

Kopuru desberdinetako joku diferen- 
teak daude gaur gure artean, adin eta 
«status» desberdinetako jendeak parte 
hartzen duelarik hauetan. Adibidez, 
ihaz oso m odan egon zen «Easy Mo­
ney» delakoan lOOO.pta inguru jokatzen 
ziren. Haziendak katearen kontrolatzai- 
leak harrapatu eta jokua guztiz moztu 
zuen segituan. Joko honetan gehien ari­
tzen zirenak gazte e ta  estudianteak zi­
ren, ez bait zuen diru gehiegirik eska- 
tzen.

Orain hain m odan daukagun «Circulo 
de Oro» delakoan ordea, 10.000 p ta jar-

tzen dira jokoan bakoitzeko. Ondorioz, 
estudianteek parte har dezaten muga 
latza suposatzen du honek. Honelaxe 
esan digute behintzat hauetariko zen- 
baitek. Beste jende baten  eskutan da- 
goen jokua dugu seguruenik «Circulo de 
Oro» deiturikoa. Hau da, Udaletxeetako 
langileak, entrepresa handietako langi- 
leak, pertsonal bankarioa, hospitalak 
eta orokorrean jende asko blitzen du­
ten lantegietan mugitzen da.

Joku honen saltsa gozoa
Hamabi pertsonen izenez osaturiko 

zerrenda bat (zenbaki polita dozena 
aizu!) 5.000 pezetatan erostean datza 
guzti honen saltsa. Kalean, tabernan, 
lantegian bertan, nahi den lekuan ale- 
gia, aurki dezakezu honelako zerrenda 
bat. Segituan gainera. Zerrenda eros- 
tearekin batera  erostunak zerrendan 
dagoen lehenengoari bost mila pezeta 
ordainduko dio transferentzia baten  bi­
dez, hau da, zuzenean banku kontuan 
sartuko dio dirua, sin falta gainera, eta 
beste 5.000 pezetak zerrenda saldu dio-

nari em ango dizkio m om entuan eta es* 
kura noski. 10.000 pezeta em ango ditu 
beraz guztira. Ondoren, eskuratu duen 
zerrendako lehen pertsonaren izena 
kendu eta erosleak berea jarriko du
12.aren lekua hartuz. Segidan, eta hau 
dena ahalik e ta  azkarren egin behar da, 
lagun batekin edo, ezagun batekin 
edo... tratua egitea tokatuko zaio, lehen 
biri utzitako 10.000 pezetak eskuratu 
ahai izateko berak duen zerrenda beste 
biri saldu beharko dielarik. Prozesu ho 
nek ezin du inolaz ere etenik eduki, ka- 
tea  apur ez dadin. «Circulo de oro» ze- 
rrendak bat, bi, hiru, mila... ugaldu dira 
honelaxe, orain artean  behintzat.

Katea apurtzen ez dela suposatuZj 
hasiera batetan atze-atzean azkena 
egon dagoena, egun batetik bestera go 
raka hasiko da zerrendan, bien bitar 
tean 10.000 pezetak berreskuratuta di 
tuela gainera, ze dirudienez ez baita as 
ko kostatzen zerrenda eskuz-esku pasa 
tzea. Kontuak eginik, hasieran 12. pos 
tuan zegoena lehen postura iristerako 
4096 zerrendetan  azalduko da bere ize­
na eta kobratzen hasiko da hanka biko 
bakoitzarengandik 5.000 pezeta. Hau 
pagotxa hi! Ba hori, denak kobratuz ge­
ro 40.960.000 pezeta{!) irabaziko lituz- 
ke gure lagunak.



Zerrenda honen kontura 
makina bat hitzegin da
alferrik, bien bitartean, 

zomorro-zontorro, 
bakar batzuk dirua 
mordoska egin dutelarik.

Kriái ekonomíkoa eta 
kontsumismoa eragile 
nagusi

Joko guzti hauen m oda eta arrakas- 
taren arrazoia egun dagoen krisi eko- 
nomikoan oinarrituta dagoela bagenio 
oker geundeke. «Circulo de Oro» katea- 
ren kasuan, esan genezake, bertan par­
le hartzen duen gehiengoak behintzat 
kontsumismoak eraginda egiten duela,

joko segurua izateaz gain diru mordos­
ka eskuratu bait daiteke antza denez...

Joko hau ezlegala ote? Legeari atxi- 
kiz badirudi ezetz. Ze, besterik ez bada 
ere «Círculo de oro» delakoan dirua tru- 
katu besterik ez delako egiten. Eta go­
go onez beste baten kartilan 5.000 pe- 
zeta sartu nahi izanez gero zure izena 
zerrendan azaltzeagatik, nork ukatu 
hori? Hau honela, diru sarrera frango 
izan da azken hüabeteotan, 5.000 peze- 
ta  gora, 5.000 pezeta behera, aurrezki 
kutxetan nahiz bankuetan galdezka ja­
kin dugunez. Hau honela, ez dirudi gisa 
honetako beste jokuekin bezala, orain- 
goan Haziendak eskua sartzerik izango 
duenik. Kontu korronte gehiegi egongo

lirateke guztiak kontrolatzeko eta zi- 
gortzeko, zigortzerik balego diot. Are 
gehiago, ez dago joko hauen kontrola* 
tzaile edo inongo jaberik, beraz, erru- 
dunik egotekotan zerrenda guztietako 
partaide guztiak lirateke errudun.

Bestalde, esan ‘kan txa’ asko em an 
zaiola guzti honi. Irratia entzutea beste­
rik ez zegoen pasa diren asteotan. Ha- 
maika kontu esan eta publizitate egin 
zaio «Circulo de oro»ri, zera honen 
atzean nor egon daitekeen sikiera an- 
tzem aten ez dela gainera (askoren uste- 
tan kontable zenbaitek edo, asmatu 
om en dute). Egunkariek ere orriak eta 
orriak Bete dituzte jokoaren berri ema- 
nez e ta  jada jende batek jaso dituen di- 
rutzak medio gutariko' asko liluratuz. 
Donostiako Aurrezki Kutxa bateko zu­
zendari baten bidez jakin dugunez ez 
da kontua soilik. Honezkero jende mor- 
doskak eskuratu dituela dio 30.000 edo
40.000 pezeta, e ta  hasi besterik ez 
ornen dute egin! Ze zuzendari honek 
erakutsita dakigunez bada 800.000 pe- 
zeta ere kobratu duenik, bost mila pe- 
zetakotan dena. Berak zihurtatu digu 
jokalari soila besterik ez dela berau. Ba- 
dela besterik ere aberasten hasia. Hala 
eta guztiz, aberastu den gutxi izango 
dela jokatuko nuke lepoa. Hasierako 
batzuk akaso. Baina hori, pezetarik gal- 
tzen ez denez...

Ezkondutakoen urrezko 
zirkulua

Bestea baino askozaz bitxiagoa da 
segidan entzungo duzuen joko hau. Do­
nostiako San Martin hauzoko e ta  Mira- 
conchako partean hasi om en da mar- 
txan, bertako diskoteka {La Perla, Bata- 
plan) eta pubetan (Zeus, Sebastopol ka­
su), ezaguna dutelarik. Diskoteka nahiz 
pub hauetako zerbitzarien ideia dela 
dio guzti honen berri duen Luisek. Jo- 
koari dagokionez, ezkondutako biko- 
teek  hartzen dute parte honetan, heu- 
ren izenak zerrenda b?.tetan apuntatuz 
(zerrenda horretan sartzeko konfiatzaz- 
koa edo giro horretakoa izan behar du- 
zula aitatu digu Luisek). Sistema, «Circu­
lo de oro» delakoaren berbera da baina 
elkarri 5.000 pezeta em an ordez larrua 
jotzea —etzazuela farrik egin!— asmo- 
tzat duela. Zerrendan hauetan parte 
hartzen duten bikoteen zuzenbidcak 
eta telefonoak agertzen dira. Ba pentsa, 
azkena dagoen bikoteak lehenengoari 
deitu eta larrua jotzeko egiten omen 
dute zita, lagunen artean gainera. Bi ze­
rrenda m ota omen dabiltza: Bata Do- 
nostian bertan, eta bestea Donostia eta 
Bilbokoen artekoa. Eta zeintzuk parte 
hartzen duten? ‘jupie’ arrazako exekuti- 
boek eta... Hau duk hau mundua!

AINTZANE LARRINAGA



arraiabideak XXI. mende 
inguruan 

250 Km /orduko  
abiaduraz 

ibiliko dira  
inguruko trenak.

I f C U

Orain arte izan duen ospe kaskarra 
aldatzekotan dabil RENFE monopolio estatala. 
Horretarako ^Bumibide Garraio Plana*ri(BGP) 
ekin dio eta azpiegiturari dagokionez aldaketa 

frango iragartzen da, Eusko Jaurlaritzaren 
Garraio Sailak bere proposamenak ere egin ditu 

eta horietatik T ’ proposamenak du lehentasuna, 
Garraio Saileko sailburu-orde den Jose Luis 

Burgosek eman digu argitasun anitz.

Hegoaldeko Komunitate autono­
m oan him  tren  m oeta dabiltza: RENFE- 
ren  trenbide zabalekoa, honen garran- 
tzia Irun-Madril eta Bilbo-Miranda lo- 
tzea litzateke; gero, hein handi batetan 
Donostiako inguruneak lotzen dituen 
Eusko Trenbideak eta, azkenik, Bilbo 
inguruan dabiltzan FEVEren trenak ge- 
nituzke. Garraio Sailburu-ordearen hi-

tzetan, «garbi dago Komunitate honek  
Gaztelako lautadarekiko duen azpiegi- 
tura eskasak proposam en hauek eragin 
dituela, gaur egun, trenez BUbotik be- 
herantz kom unikabide penagarriak di­
tugu eta, hau eta beste eskasia batzu  
konpontzeko  bota diogu RENFEk pro- 
posatzen zuen  BGP planari gure  T ’ 
proposamena».

RENFEk Komunitatea 
*ahaztu*

BGP planak Estatu Espainoleko XXI. 
m endeko trenez eginiko bidaien azpie- 
gitura sendoa izan nahi luke, Europa 
e ta  Penintsula lotuko lituzkeena gaine- 
ra. BGP plan hau Madrilgo Garraio Mi- 
nisteritzak erredaktatu du; hango go­
bernuak ontzat em an du eta Ministro 
Kontseiluak begi onez ere dakusa. Hala 
ere, «plan hau osatzerakoan Gas- 
teiz-Donostia ardatza 'ahaztu ' egin da 
eta Paris-Madril ibilbidean lOOkm/or- 
duko  abiadura m ugaketa gure Komuni- 
tatean soilik egongo litzateke» baiezta- 
tzen du Jose Luis Burgos-ek.

«Horregatik 1986.aren amaieran az- 
terketa batzu agindu genituen eta azter- 
ketetatik irten ziren lau proposamene- 
tatik ‘Y ’ hau aukeratu eta RENFEri aur- 
kezlu  diogu». Hau da, BGP plan hone- 
tan  Bilbok sare nagusirako bere adar 
propioa izan dezan bilatzen da eta ‘Y’



' ) ì
IV ■',/

hm -. /
/ " - - . y

S é f

ZUMARRAGAy 

'  BEASAIN

,1

W'lOlliliiíUlllKÍ

:ujof

ALTSASU

Ibilbíde b e rr ia

O raingo ibilbidea

Gasteiztik irten eta Arrasóte inguruan Bilbo eta trun aldera joko  luke Eusko 
Jaurlaritzaren ‘Y’ proposamena.

plan honetako sare guztiak abiadura 
handiko trenbidea izan dezan.

Eusko Jaurlaritzaren proposam en ho­
nek parlam entara doazen alderdi de­
nen begirunea erdietsi duela dirudi, na- 
hi2 oraindik parlam entu honek horre- 
zaz erabakirik ez hartu. Diputazioak 
ere gobernuaren aide bat egin dira.

proposamenak 
Hegoaldea txikiagotuko

Herrialde bakoitzak bere garraio 
plangintza egitearen aurka azaldu da 
Gobernu Autonomoa eta plangintza 
orokor baten aide apustu egin du, «gure 
asm oa ez  da Bilbo-Gasteiz A ltubetik

egitea, edota, Gasteiz-Donostia hobea- 
gotzeko Altsasutik zuzentzea , e z  bait 
dugu koodinaketarik gabeko trenbide 
sare batekin toporik egin nahi. Horre­
gatik gure proposam ena Gasteiztik ir- 
ten eta, dagoen trenbideaz baliatuz 
Arrasaterantz jo k o  luke (trenbide za ti 
berri batzu  egin beharko lirateke ere), 
Irun aldera Zumarragatik abiatuko li- 
tzatekeelarik eta Bilbo aldera Durango- 
tik. 'Y ' ardatz honen funtsezko kokagu- 
nea Arrasóte inguruko Santa Ageda ge- 
nuke».

‘Y’ honen bitartez Gasteiz-Bilbo-Do- 
nostia lotuko lirateke baina BGP planak 
ez du Gasteiz-Altsasu trenbidea bertan 
behera utziko eta ondorioz Bilbo eta 
Irunea hurbilago egongo dira eikarren 
artean. Hegoaldeko lau hiriburuen tre- 
nezko kom unikabideek aldaketa frango 
jasango dute baina guztia hau negozia- 
keta bidean doaz. Madrilen Gasteizko 
gobernuaren proposam ena begirunez 
ikusi arren, dirua izanen da guztion bu- 
ru hauste eta tira-bira handienak sortu- 
ko dituena.

Gasteizko gobernua ez ezik, Nafa- 
rroakoa ere hortxe ari da m ende bu- 
kaerarako m artxan ipini nahi den plan 
honetatik etekinak atera  nahian. Ga­
rraio Saileko buru den Antonio Arago- 
nen proposam ena Irurtzundik Irun-lru- 
ñea lotzea litzateke, Altsasutik pasa be- 
harrik ez izateko. «Honela Gasteiz-Al- 
tsasu-Irun trenbideko trafikoa arindu 
eta hobeagotuko litzateke», dio Antonio 
Aragon-ek.

Pirineoetako b¡ aldeak 
Catalunyak lotu nahi

Madrilen egin den BGP honii eranske- 
ta  berriak proposatu zaizkio Hego Eus- 
kal Herritik kanpo ere. Indartsuena xPi- 
rineoetako Batzordea»rena izan da. Ba- 
tzorde hau Pirineo m endikate magala- 
ren bi aldeetan kokatzen  diren herriek 
osatzen dute. Batzorde honen proposa­
m ena elipse forma lukeen trenbide ibil- 
bide bat egitea litzateke: Baiona, Irun, 
Iruñea, Zaragoza, Lleida, Barcelona, 
Perpignan, Tolosa, Dax, Baiona. Ibilbi- 
de hau tren azkarrek beteko lukete eta 
TGV frantses tren azkarrari itzala egite- 
ko  adinakoa litzateke.

Proposamen honekin e z  da oso ados 
Eusko Jaurlaritza. Batzorde honek egin 
zuen  bileran Komunitate Autonom oa  
soilik abstenitu zen, Nafarroak baiez- 
koa ematen ziolarik. Gasteizko Garraio 
sailburu-ordeak arrazoiak azaldu dizki- 
gu, «Pirineoak lotu nahi duen tren az- 
kar honen proiektua oso polita da bai­
na e z  dago sendoki aztertua. E z da 
inondik agertzen beste trenbide espai- 
niarrekin nolako lotura izango duen, 
eta horregatik erabat kontra azaldu e z  
arren, m ilaka milioi jokuan  daudenean  
azterketa sakonakogoak egin behar di- 
relakoan gaude».



Komunitatean soilik 125.000 milioi pezeta inbertitu beharko 
dira azpie^tura lanetan.

Catalunyak dituen interesak ere ma- 
haia gainean daude e ta  Eusko Gober- 
nua ez om en dago beste kom unitate ba­
kar baten interesak bultzatzeko prest. 
Hala ere, BGPri proposam en desberdin 
eta anitz egin arren, aurten hartu be­
harko XXI. m endeko abiadura handiko 
trenen  azpiegltura m odernoaren eraba- 
kia.

125.000 milioìko 
aurrekontua ‘Y’-k

Eusko Jaurlaritzak agindu zituen az- 
terketen  ondoren RENFEri eskeinitako 
proposam en hau aurrera ateratzeko ne- 
goziazioetan dabiltza, ^une honetan ne- 
goziazioak ongi doaz baina BGP hau  
definitiboki osatzeko lan handiak egin 
behar dira oraindik». Hala ere, trenei 
buruzko plangintza orokor bat egitera- 
koan proposam en askotxo agertu da 
eta ideia gehiago em an badu horrek, 
kom unitate bakoitzak beren interese! 
helduko die. »Nafarroa eta gure ka­
suan, adibidez, biok gaude RENFErekin
harremanetan eta, azkenean, orokorta- 
sun batetatik begiratu behar dugunez,
denon gustoko kom unikabide sare bat 
irtengo dela uste dut, nahiz (hori garbi

ere) bakoitzak bere Komunitatearen ai­
dera beti jo».

Proiektu hauen oztopo handiena 
aurrekontuena da. RENFErekin batera 
sortu den lan taldeak urte am aierarako 
erabakia hartzea espero du, «horretaroz 
ko  ibitbide guztiak errepasatzen eta  
erizpideak orokortasun batetatik azter- 
tzen ari gara». ‘Y’ planak 125.000 milioi 
pezetako inbertsioa eskatzen du baina 
gobernukoen ustez, «garestia izan  
arren, egin nahi den azpiegitura moder­
no eta aurrerakoia kontutan izan behar 
da».

Bertako entrepresek  
etekinik atera ahal

Estatu osoko trenbide sarea aldatze- 
kotan dago RENFE. Baina horrezaz 
gain, tren  m akinak, geltokiak, eta tre- 
narekin zerikusirik duten zerbitzu guz­
tiak aldatu nahi dira. Antza denez, 
RENFEk irudi hobeago nahi du.

Bestalde, teknologia bat erosi behar 
da e ta  bertako entrepresek badute zer 
esan. Horietakoa Beasainen kokatzen 
den CAF (Constucciones y Auxiliar de 
Ferrocarriles) dugu; hainbat urtetan 
RENFE izan du bezero nagusia eta 
egun arazo iarriak ezagutzen ari da.

Iragartzen diren hobekuntzak  
garraio m oetà honen ziurtasun 
neurritan atzem ango badira ere, 
oraindik, RENFEren jugadetara' 
ohiturik dagoen bidaiariak e z  du 
iragartzen den guztia  sinesten. 
Abiadura handiko tren hauek Hego 
Euskal Herriko hiriburuen arteko 
distantziak e z  ezik, Estatu espaino- 
leko guztiak ere, m o tz  jarriko di­
tuzte eta bestela oraingo eta gero- 
rako iragartzen diren denborak 
ikustea besterik e z  dago.

Donostia-Gasteiz 1 4 5 ' 50'

Donostia-Bilbo 3  20'

Donostia-Iruñea 2

Gasteiz-Bilbo 2 3 0 ’

Madril-lrun 6 3 0 ’

Madril-Bilbo 5 50’

Zaragoza-Donostia 4 40' ''

Zaragoza-Bilbo 4 55'

Zaragoza-Gasteiz 3 3 0 ’

Zaragoza-Iruñea 2 40' 

o ra in

57'

1 3 0 ’

33'

4 1 0 ’

3 3 0 ’

3 3 0 ’

3

2 3 0 ’

2

gero

Honelako proiektu batetan esku har­
tzea izugarrizko gorakada suposatuko 
lioke baina entrepresa kanpotarrekin 
lehia gogorra dago. «Guk, gobernu be­
zala, bertako entrepresak laguntzea ge­
nuke helburu baina pian guzti hau Es- 
tatuko presupuestoek ordainduko dute 
eta diru hori non ipini e z  dago gure es- 
kuetan. Hala ere, CAF bezalako entre­
presek lan gehixeago izanen dutela ira- 
gar daiteke» dio Eusko Jaurlaritzako ga­
rraio Sailbuni-ordea den Jose Luis Bur- 
gos-ek.

Erabili izango den teknologia pun- 
ta-puntakoa da. Trenek 250/260 
K m /orduko abiadura erdietsi ahal izan­
go dute eta abantail handienak bidaia- 
riek nabarituko dituzte. Garraio kontu­
tan  ere errepideetako garraioari lehia 
egin ahal izango dio RENFEk eta 
proiektua burutu dutenen artean, Esta­
tu barnean, trenak em aten dituen 
erraztasun e ta  maniobrabilitateagatik, 
abioiaren pare ipin daitekeenaren ustea 
dago.

Iragartzen diren hobekuntza guztl 
haueic noiz e ta  nora eram ango gaituz- 
ten  oraindik argi az badago ere, lehen 
urratsak em aten hasiak direla ziurra 
da.

N. ARRASTÒA



Arazo leknikoek inposaturiko parentesi la b u m re n  oodoren. ute booetaB berriro  inda- 
• (iloz. aldaketa nabannenekin gaioera. Xaiiiar'«k egindaiio «PettMi aitatxiren kontakizunak' 
^ j c a a i e o  diogu hasiera, haurrei bereziki zuzendurik. Bestetik, Corto Malteser«D abeotimbe- 

yw rragoak argitarabea hasten gara aste  booetao ere. Geure abalmen ekMiMBikoen arabe- 
ra , aurrerago |otzeko asm otan gara.

TTARTTALO” ren laguntzaz

Optikari - Optometrista

Kemani,4 donostia t.42 06 24

wiWINSOa MCCAY

N E M O  TX lK IA ren  ametsak eza^utzen al dituzu? 
Larogei urte dituen komik honek. beste tarogei urtetan irritar

eta goza araziko dizu

TTARTTALO Argitaletxea

Kontraesan askoren artean bastear dago kana 
nabarrista

Nafarroako telebista 
arma politikoa bilakatu

Martxoaren 21ean RTVNko Administrazio Kon- 
tseiluak Nafarroako hirugarren kanala martxan 
ipintzea onartu zuen PSOE eta UPNren botoekin, 
APren abstenzioa eta EA, CDS eta UDFren aurka- 
ko botoekin. Eraikitzear dagoen kanal autonomiko 
honen aide on eta txarrez jabetzeko Nafarroako 
partidu garrantzitsuenekin elkarrizketatu gara.

Batetik 3. kanalaren eragiie e ta  bul- 
tzatzaile diren PSOE eta UPNrekin min- 
tzatu gara. Bestetik, projektu honeii 
aurka dauden EA eta HBrekin. Partidu 
hauek em andako eritziek projektuaren 
alderdi ekonom ikoa, PSOE eta UPNren 
arteko paktoa, ETBri utzitako lekua, 
euskararen esparrua etabarrak ilustra- 
tuko dizkigute batik bat.

Euskal esparruarekiko 
eraso berri bat?

Badirudi arrazoi politikoak d ire la . 
UPN eta PSOE proiektu honekin bat 
egitera bultzatu dituztenak. Duela lau 
hile nafar parlam entuaren gehiengoak, 
UPNren aldeko botoekin eta PSOE kon­
tra zegoela, RTVNren administrazio 
kontseilua desegitea erabaki zuen, na- 
hiz horretarako ahalm ena gobernuaren 
esku bakarrik egon. Orain berriz, eta 
Nafarroako gobernabilitatearen aitza- 
kiaz, kontseilua bere horretan utzi eta 
euskaldunen zatiketa sakontzera dato­
rren  instrum enta berri hau m artxan ja- 
rri nahi dute. Ikusi besterik ez dago na­
far telebistaren beharra estudiatzera- 
koan euskararekin egingo den bazter- 
keria, edo helburu berarekin orain arte 
ETBren aurkako jokabidea.

Orokorki begiratuz, partido bultza- 
tzaileek kontradizio asko dutela dirudi, 
oraindik ez bait dakite nolako telebista 
m ota nahi duten. ez dago zehaztasunik, 
ez bait dute ezer argi. Euskararen pren- 
sentziari buruz, nonbait ahazturik da­
goen zerbaitetaz galdezka ari ote ginen - 
iruditu zaigu.



“UPNko Aizpunen 
ustetan Nafarroak 
Espainian barruan 
berezkoak dituen 

ezaugarriak 
lantzeko telebista 

medio oso 
garrantzitsua da"

Nafarroaren berezko 
identitatea bultzatzeko

UPN-ko lehendakaria den Jesus Aiz* 
pun berarekin mintzo gara 3. kanal bo­
ni buruz. Aizpunek, Foru Hobeagotzea- 
ren liburua esku artean duela, telebista 
honek zer suposatzen duen azaldu di­
gu: «Kanal autonom ikoa oso garrantzi- 
tsua da zeren eta Foru Hobeagotzeak 
esaten duenez, Nafarroa Komunitate 
Forala da, zatiezina, Espainian integra- 
tuta; berezko identitatea duen kom uni­
tate autonomoa. Horregatik, Espainia 
barruan berezkoak dituen ezaugarri 
guztiak ahalik eta gehien landu behar 
ditugu, bide horretan telebista medio 
kultural bezala oso inportatntea dela­
rik».

Ikuspegi ekonom ikoaz Aizpun bat 
dator PSOErekin e ta  ez du uste ahale- 
gin handiegirik suposatu behar duenik. 
xTelebistaren neurriak geografíkoki, 
kulturalki eta politikoki biztanleen ara- 
berakoa izan behar du. Guk e z  dugu  
aspiratzen Catalunyan dagoen telebista 
autonom iko bera izatera, e z  bait dago 
gure posibilitateen harnean».

UPNko lehendakariaren ustez garran- 
tzitsuena ez da telebista oso garestia 
edo teknikoki oso ona egitea, kasu ho­
netan beronek beteko duen papera bai­
no, «Nafarroako indibidualitatea lan- 
tzea».

Erabakì ekonomiko 
zehatzik ez

Dena den, ekonom ikoki ez dagoela 
ezer zehatzik azaldu du, oraino m ar­
txan ipintzea bakarrik onartu dutelarik. 
«Oraindik eite gehienak, eraketa, koka- 
lekua, etabar negoziatzear ditugu». Ha­
la ere, aspektu batzu UPNk jadanik 
pentsatuta ditu, adibidez orain RTVNko 
zuzendari o rokorra den Fermin Goñi- 
ren aldaketarena.

Higa de Monreal-go emisio zentrua.

Euskararen presentziari buruz, gaia 
ez dela ukitu esaten du «baina presen- 
tzia bat izatea logikoa da; ha laz ere, ar­
gi dago hau Nafarroako telebista izan­
go dela eta Nafarroako h izkun tza  ofì- 
ziala gaztelera dela, nahiz eta eskualde 
elebidunik egon. Hauek, imaginatzen  
dut, Nafarroan euskararen presentzia- 
ren arabera kontutan hartuak izango  
dira».

Bestalde, e ta  UPNk dioenez, proiektu 
honek ez du ETBk duen eraginarekin 
bukatu nahi, «gainontzekoekin konpeti 
dezakeen telebista bat sortu baizik».

HB: telebista Razionai 
baten beharra

HBk onartuko lukeen telebistarekiko 
projektua Euskal Herri osorako telebis­
ta  nazional bat litzateke. Hórrela azal­
du du HBko Mauricio Olite berak. Bai- 
na, honek ez du esan nahi «HB telebista

lokala edo beste m otatako telebisten 
aurka dagoenik».

Nafarroako telebistari begiratuz Ínte­
res politiko batzuen alde egindakotzat 
jotzen dute. «Nafarroako hirugarren ka- 
nala diru publikoarekin finantziatutako  
telebista da; ideologikoki Ínteres priba- 
tu batzu aurrera eramateko erabilia 
izanen dena, Ínteres separatistak eta 
nabarristak hain zuzen. Horregatik, eta 
tresna politiko bezala bai UPNek nahiz 
PSOEk Nafarroa Euskal Herritik alden- 
tzeko  bidetzat hartzen dute. Gainera, 
antidem okratikoa da, Nafarroako 
errealitate politikoa e z  bait du kontutan  
hartzen».

Kontra egiteko beste arrazoi bat eko­
nom ikoa litzateke, nahiz arazo honek 
HBk em andako ezetzan eragin handirik 
ez izan. «Guk badakigu entrepresa pu- 
bliko guztiak defìzitarioak direla, baina 
hauek bete behar duten benetazko zer-



bitzu sozial edo kuturala herritar es- 
kuetan u tzi behar da. Telebista autono- 
mikoari dagokionez, partidu batzuek  
beren interesak inposatzeko erabiliko 
dute. Argi dago e z  dela zerbitzu  publi- 
ko bat, pribatua baizik».

Euskara museoan ipintzeko
Euskarari dagokionez, Olitek dagoen 

telebistaren eguneroko praktikara jo­
tzen du. «Tele Navarra beren eskuetan  
dago, ia ia PSOEren m onopolio bat da 
eta badakizu zer  egiten duten... E z dute 
Nafarroako hizkuntzaren errealitatea 
kontutan hartzen; gainera oraindik e z  
dakite ze r  egingo duten gai honekin. 
Agian, zerbait egingo dute, baina gure 
hizkuntza  berreskuratu bam o m useo  
batetan lurperatzen bukatuko dute».

Nafarroako telebista ipintzerakoan 
ETBk duen esparrua txikitu nahi dute. 
Oliteren ustetan ziur aski ez dituzte he- 
rriek jarritako antenak kenduko, baina 
orain arte  bezala ez dute ezer egingo 
ETB Nafarroan ikusi ahal dadin. HBk 
argi utzi nahi du, bestalde, ez duela 
ETB begiak itxita onartzen, berreuskal- 
duntzeko duen garrantziaren arabera 
baizik. Baina HB, teknikoki jaso daitez­
keen kanal guztiak hartzearen aide da­
go benetazko pluralitatea em an dadin.

"HBko Mauricio 
Olitek dioenez, bai 
UPNek bai PSOEk 
Nafarroa Euskal 

Herrilik aldentzeko 
bidetzat hartzen 
dute Nafarroako 

telebista”

Otanoren ustez, hirugarren kanala 
oso m esedegarria izanen da Nafarrora- 
ko. »Ikuspegi politikoaz gain, posibilita- 
te kultural eta informagarriak gehitzea 
ekarriko du hirugarren kanalak»; gal- 
nera berak dioenez, «momenta honetan  
telebista pribatuen esparrua zabaltzear 
dagoenean, e z  da batere anorm ala Na- 
farroak berezko telebista publikoa nahi 
izatea».

86ko foto honetan, ezkerretik eskuinera, José Antonio Asiain, Nafarroako 
Gobemuko lehendakari ordea; Pedro M. Ardaiz, nafar telebistaren 
administrazio kontseiluko lehendakaria eta Fermin Goni, Ente Publikoaren 
zuzendari orokorra.

PSOE: «Emandako 
zenbakiak irrealak»

PSOEko nafar parlam entarlo den Ja­
vier Otanok Nafarroako Telebistari bu­
ruzko eritzia ere azaldu digu.

Ekonomikoki, PSOErentzat prentsan 
agertutako gehlena oker dago, orain a r­
te ez bait dute ezer erabaki. «Emanda­
ko  zenbakiak e z  dira errealak. Guk es- 
kuartean dugun proiektua uste baino 
askoz bajuagoa da». Dena den, Javier

Otanok uste du zerbitzu publiko bat 
egiterakoan etekin ekonom ikoak ez di­
rela garrantzitsuenak, «betetzen duen 
funtzio kultural eta periodistikoa bai­
zik».

Hirugarren urtean 
autofinantziatuko

PSOEren ustetan 3. kanala lehenda- 
biziko bi urtetan ez da errentablea izan­
go; hirugarrenean berriz, bere projek- 
tuak adierazten duenez, autoflnatziatu- 
ko da.

PSOE eta  UPNren artean egindako 
paktua aurretik  atzera aztertzen du 
Otanok. «Duela lau hilabete parlamen- 
toan RTVNren Administrazio Kontsei- 
lua deuseztatzea eskatu zenean gu ez  
geunden ados; horregatik projektua  
aurrera eramateko beste batzuekin el- 
kartzearen beharra ikusi genuen eta 
UPN zen  gurekin bat zegoen partido 
bakarra ’. Baina, oraindik bakarrik 
aurrera. Halaz ere eta bakarka bada 
ere, beste erabaki garrantzitsu asko 
hartu  beharko ditu, batez ere egiturari 
dagozkionak.

Euskarari em ango dioten tratam en- 
duaz ez du ezer berririk esaten, «orain- 
dik e z  da horri buruz h itz egin; hala  
ere, nik euskararen presentzia ikusten 
dut, baina e z  dakit zein  neurritan. Hori 
program atzerakoan erabaki beharko  
den gauza bat da».

EAk ETBren akordioa 
sinatu nahi

EAren ja rrera Pello Isturitzen ahotik 
jaso dugu. Honek Nafarroan ETB emiti- 
tzeko jarri zituzten antenak Euskal Te- 
lebistarako erabiltzea proposatzen du 
behin e ta  berriro, RTVNko Administra­
zio Kontseiluak sortzean zuen funtzioa 
benetan bete dezan.

H orretaz gain, Isturitzek PSOE eta 
UPNek telebista egiteko em andako 
arrazoiak Interes politikoetan dautzala 
dio, «hemen bai PSOE bai UPN bere gi- 
sara jo tzen  ari dira. UPNk hurrengo 
hauteskundeetan irabazle suertatuko  
dela uste du eta PSOEk duen lekua e z  
duela galduko; horregatik guk halako 
m untala garestia egiteak e z  duela mere­
z i  pentsatzen dugu, bi partiduentzako  
telebista publiko bat egitea e z  bait da 
nórmala.

Faktore ekonom ikoek ere oso ga­
rrantzi handia dute Nafarroako Telebis­
taren  projektuari uko egiteko. Isturi­
tzen hitzetan, EAren ustez askoz logi- 
koagoa da ETBrekin akordio bat sina- 
tzea, Nafarroako ekonom iari jasangai- 
tza gertatuko zaion telebista berri ba­
ten aurrekontuari eustea baino.

MARTA DIEZ



Ikar hizketa

Duela 5 urtetatik hona zorte 
gutxi izan du Baraibarko Ladis 

Galartzak, eskupilotako 
banakako txapelketako fínalera 

hirutan iritsi ondoren sikiera 
txapela bat eskuratu gabe 

dagoelarik. Aurten ere bera 
izanen da fínalista betiko Julian 

Retegi haundiaren aurka, Hiru 
txapela kendu dizkio honek 

eskutatik, 83, 84 eta 85ean hain 
zuzen. Gogoan daukagu 

oraindik 84ean tanto batez 
irabazi ziona. Adituek diotenez 

ez dago bera baino pilotari 
elegantegorik, baina 

konpromezu haundietan eta, 
behera egiten duen horietakoa 

dugu nonbait Ladis,

Ladis Galaitza;
«Orain arte

demostratn dnt 
nere balíoa»

CALDERA: Topiko batekin has gaitez- 
ke. Nondik datorkizu pilotan jokatzeko 
zaletasun horí, afizio hoñ?
ERANTZUNA; Ba hori, gaztetatik hasi * 
nintzen jokatzen heiiian, beti anaiekin 
eta lagunekin, eskolatik irten eta on­
dean genuen frontoia eta hantxe aritzen 
ginen beti...
CALDERA; Eskolan?, non?
ERANTZUNA: Herrian, Baraíbairen.
CALDERA: Zaletasuna gutxi ez bada, 
denak goraipatzen dute zuk agertzen 
duzun elegantzia jokatzeko orduan. 
Nondik datorkizu edo?
ERANTZUNA: Ez dakit bada, berez... 
Betidanik ezkerra oso esku ona izan dut | 
eta nik ez dakit, hori da gauza bat berez 
etortzen dena. Berezkoa esan nahi dizut. 
Gero, zera, jendeak holakoak eta aipa- 
tzeak asko pozten du bat, baina hoii, 
elegantziarekin soilik partidu gutxi ira- 
bazten da. Ez al da hala?
CALDERA: Goazemazu hurrengoare- 
kin. Orain artean betiko promesa bezala . 
kontsideratu zaituzte. Noiz helduko dd 
denok espero dugun Galartza?
ERANTZUNA: Urteak daiamatzat txape- ! 
laren atzetik, eskuratu ahal ezinik. Hor- | 
taz promesa bezala kontsideratzen ñau- ' 
te. Hoñ da txapela atera arte, baina gau­
za oso zaila da. Orain arte riik uste dut i 
demostratu dúdala nere balioa txapel- ' 
ketetan zehar bai banakako txapelketan 
bai bikotetan. Baina hoñ, txapela atera- 
tzea gauza oso zaila da.
CALDERA: Gaíaz aldatuz, duela hilaba- ! 
te batzuk polemikaren bat izan zenuen 
«Pilotaberñ» enpresa sortu berñarekin. 
Enpresa honek zioenez zuk aurrekontra- 
tu bat sinatu zenuen beraiekin añtzeko. 
Dena den, azkenez «Empresas Uni- 
daswekin geratu zara... j

ERANTZUNA: Bere momentuan izan 
zen gauza bat... Prentsak eta kontu asko 
haizatu zuen guzti horü buruz. Nere par- 
tetik esan bere garaian esan nuena, ez 
niola ezertxo ere aitatu «Pelotaberñ» en- 
presari. Hoñ hasteko. Esan, esan zuten | 
Ijai, hórrela zela... Baina gezurra. Beño, 
gauza hoñ ixildu zen aspaldian eta ez 
dakit... Ez dut luzatzerik nahi.
CALDERA: Berriro txapelketan murgil- 
duz, zuk beti izan duzu ‘gafea’: urduñta- 
suna dela, konpromezua dela... Zertan 
arrazoitzen duzu txapelketetako urduri- 
tasun hori?



ERANTZUNA: Bai, txapelketa urtean 
behin egiten da eta orduan dena de- 
tnostiatu behar duzu frontoian eta nik 
egia esan, nerbioak oso biziak dauzkat 
eta konpromezu haundietan akats de­
zente izan dut. Frontoian beti barman 
daukazun dena eman beharra dago beti 
eta hori... partidu haundietan behera 
egin izan dut. Hau izan daiteke arrazoie- 
tako bat. Gero, bestalde, urteotan Tolo­
s a  oso ondo jokatu du, berataz espero 
zitekeena baino askoz gehiago eman 
duela ez du inork dudatan jartzen. Fina- 
lerdian orain aurreko bitan ezin izan dut 
irabazi eta hau honela ez naiz ailegatu 
azkenera.

CALDERA: Aurtengoa izango ote da 
zure urtea?
ERANTZUNA: Ez dakit. Aurten edo hel- 
du den urtean edo... Aurten eginahalak 
egin behar ditut txapela ateratzeko bai­
na esaten dizudan bezala oso zaila da, 
Retegik asko jokatzen du eta ikusiko du­
gu...

CALDERA: Pilotak aukeratzeko orduan 
jendeak eta prentsak nolabait polemiko- 
tzat jotzen zaitu. Arazo gehiegi izaten 
duzula pilota aukeratzekoan diote.
ERANTZUNA: Ez pentsa, nlre gustoko 
pilotak aukeratzen oso zalla da. Bai, nik

«Orain arte nik 
uste dut 
demostratu 
dúdala nere 
balioa
txapelketetan 
zehar, bai 
banakakoan 
bai parejetan, 
Baina hori, 
txapela 
ateratzea oso 
zaila da»



«Retegik asko 
jokatzen du eta 

ez dago bera 
besteekin 

konparatzerik, 
Orain arte 

behinik behin, 
Retegirengandik 

beste 
pilotariengana 

koska haundi 
samarra dago»

materiale berezia behar dut, fuerte sa­
marra, eta pilota horiek normalki ez dira 
ateratzen. Nik ez dakit, jendeak beldur 
ote dien edo saskian pilota horiek ez 
sartzeko. Egia esan ez dakit tankera ho- 
netako pilotak zergatik ez diren aukeran 
egoteko sikiera erabiltzen. Nik horrega­
tik pasatzen dut hainbeste denbora pilo­
tak aukeratzen. Ez dut bilatzen nere gus­
toko pilotarik eta horregatik dira kontu 
g u z t i ^ .

GALDERJl: Ogetan oso gustora zinen 
aukeratutako pelotekin. Honelako pilo­
tak ez dituzu finalean aurkituko zeren 
eta erreboteraino joango bait lirateke 
guztiak...
ERANTZUNA: Ez, ez. Ez da zuzena zuk 
esandakoa. Pelota ^ztiekin, guztiekin 
esaten dizut, oso zaila da errebotera jo- 
lastea. Pelota gutxi joaten da errebotera

eta Anoetan adibidez, ez pentsa gertu 
dagoenik atzeko pareta. Baina hori, jen­
deak beti honelako beldurra azaltzen 
du, pilota bizia ateratzen dugun bakoi­
tzean errebotera joango delàkoan edo, 
eta ez da honela. Nere ustez, Gazteizen 
fínalaunean erabilitako pilotekin jokatuz 
gero Anoetan, pare bat aldiz joango li­
tzateke errebotera asko jota, bat edo bi- 
tan gehienez, ez gehiago.
CALDERA: Momentu batez eta la- 
bur-labur, baloratu itzazu zure kontra- 
rioak. Badirudi hiru maila desberdin 
daudela: lehendabizi Retegi, gero Tolo­
sa eta atzetik beste gainontzekoak.
ERANTZUNA: Badira bai pilotariak ma- 
nomanoan asko jokatzen dutenak: Etxe- 
nagusia, Zezeaga, Errandonea, Urrà... 
Mordoska bat dago ondo dakiena. Ezin 
dena da asmatu zeinek egingo duen go-



ra eta zeinek ez. Urte batean iguak joko 
du baten batek golpetik eta goraino igo- 
ko da. Baina hori... esaten dizut pilotan 
on faltan ez gaude baina hortik aurrera 
asmatzea...
CALDERA: Zer esan behar diguzu To- 
losaz?
ERANTZUNA: Tolosak asko jokatzen 
du eta igual heldu den urtean aterako 
da gora. Errespeto haundia diot nik. 
Egia esan, edozeini eman diozaioke lan 
haundia Tolosak.
CALDERA: Eta Retegiz berriz zer?
ERANTZUNA: Retegi segundo? Rete­
gik asko asko jokatzen du eta ez dago 
bera besteekin konparatzerik. Orain ar­
te behinik behin. Besteengandik Retegi- 
rengana koska haundi samana dago.
CALDERA: Utz deza^n  Retegi. Zuk 
prentsaren aldetik kritika oso gogorrak 
entzun behar izan dituzu. Noia hartzen 
ditu pilotari batek kritika horiek?
ERANTZUNA: Ni naiz prentsak gehiena 
atakatzen duena. Joder! Gogoan dut no­
ia Eguerritan partidu txar bat jokatu 
nuen eta aste guztia egunkarl guztiak ni 
gaizki jairiz aritu zirela. Egun bat, eta hu- 
rrengoa, eta hurrengoa... Hori ere ez 
daiteke! Ez dago ondo. Gaizki jokatuz 
gero egun batean egunkarietan gaizki 
jarrita nahikoa da, ez?. Bestela jai du­
gu... Neri izugarri atakatzen dit pren­
tsak!
CALDERA: Eta noia gainditzen dituzu

Í I

halako eguirak? Denborarekin?
ERANTZUNA: Gainditu? Denbora asko 
behar du honelako kritikak gainditzeko. 
Hori bai! Denbora asko.

CALDERA: Kasu haundia egiten al dio- 
zue pilotariek prentsan agertutakoari?

ERANTZUNA: Bai, bai. Egunero letzen 
dugu behintzat eta hoii, aurka nahiz ai­
de esaten dizkizuten guztien berri dau- 
kazunez momenturo, ba kontutan har­
tzen dituzu batek nahiz besteak esanda- 
koak. Eta lehenago esaten nizuna, asko 
kostatzen da gainditzea askotan prentsa- 
tik jasotako egurrak.
CALDERA: Beste gai bati helduz, noia 
ikusten duzu pilotaren etorkizuna?
ERANTZUNA; Orain segundan eta jen­
de asko dago, guzti hauentzako partidu 
gutxi antolatzen delarik. Begibistakoa 
esaten ari natzaizu. Pilotari gaztearentzat 
oso zaila dago kolpea emateko. Oso zai­
la egiten zaie gora egitea.
CALDERA: Noizbait aipatu izan duzu 
zure anai gaztea oso ondo datorrela...
ERANTZUNA: Oraindik oso gaztea ba­
da ere motx geratzen zaio bere katego- 
ria. Partidu guztiak irabazten ditu, baina 
esaten dizudan bezala oraindik oso gaz­
tea da. Denbora ere eman beharko dio- 
gu. Ikusi beharko.
CALDERA: Ladis bera baino hobeto al 
dator edo?

ERANTZUNA: Hobeto, ez dakit, baina 
oso ondo dabilela bai. Ni baino gehiago 
igual jokatuko du hemendik aurrera. Ez 
harritu.

CALDERA: Azken aldera glsa, txapel­
keta antolaturik dagoen eran ondo al 
deritzozu?
ERANTZUNA: Ez dakit. Pelotari gaz- 
teentzat, beheran dagoenarentzat ale- 
gia, oso zaila da oraingo eskailera siste­
ma honen bidez gora egitea. Zaila oso. 
Txapeldunak daukana berriz zera da ne­
re ustez; abantaila haundia konpromezu 
gutxiagoz aukera bait du.
CALDERA: Zortea desiratzea besterik 
ez zaigu geratzen ba bukatzeko...
ERANTZUNA: Beharko dut bai, behar­
ko dut...

ANTTON PELAIO 
LOREN ARISTI 

ARGAZKIAK: AGUS

«Nere gustoko 
pilotak 
aukeratzen 
zaila da. Nik 
materiale 
berezia behar 
dut, fuerte 
samarra, eta 
pilota horiek 
normalki ez 
dira ateratzen 
Nik ez dakit, 
jendeak beldur 
ote dien edo.,.»



Seígarren LARRUN, jadanik salgai
Txomin Iturbe, 

Askapen nazionala 
eta sozialismoa 
Euskadin * Jean 
Ziegler * Jokin 
Apiategi *
J.M. Cogorza * Beltza * 
Bikila *  Antton 
Azkargorta eta Nikolas 
Xamardo * Joseba 
Tobar-Arbulu * Pablo 
^ s tre  * Julen 
Zabalo * Joseba 
Sarrionandia * Baleren 
Bakaikoa * Anjel 
Rekalde.

Txomin: kuraia, disziplina, zabaltasuna

Euskal nazio projektu batí buruz, 

EHE: euskararl 
jaramonik ez 
entrepresetan

Euskal Herrian Euska- 
raz-ek, instituzio pubii- 
koen euskararekiko ja­
rrera baztertzailea saia- 
tzeaz gain, entrepresa 
pribatu gehienen mespre- 
txuari aurre egiteko hel- 
buruz kanpaina gogor ba- 
ti ekin berri dio. «Ez gara 
konturatu gure egunero- 
ko bizitzaren parte haun­
di bat denda, komunika­
bide. publizitate edota 
kultur entrepresa priba- 
tuek betetzen dutela. Bai­
na hauek errespetatzen 
al dituzte euskaldungoa- 
ren hizkuntz eskubi- 
deak?».

EHEk euskarazko pu- 
bllzitatearen aldeko kan- 
painari aspaldi ekin bai- 
din bazion ere, orokorre- 
gia suertatu omen da hau 
orain arte, honez gero 
ekintza zehatzago batzu- 
ri heltzea komenigarri 
eritzi dutelarik. Gisa ho­
netan, Bilboko «El Corte 
Inglés» komertzioa zen­
bait lemaz josiko dute, 
publizitateari. eskeintzari 
eta langilegoari begira 
presit) bide bilaka dadin.

X. Nafarroaren Eguna 
mugaz bi aldeetáoon topagune
((Basaizea» kultur elkartearen 
apailaketca ospatu zen Baigorrin 
Nafarroaren Egunaren hamargarren 
edizioa, honez gero mugaz bi aldeetako 
nafarren topagune ez ezik euskaltzale 
eta abertzale ororena bihurtzen ari dela 
urtetik urterà.

Iragan den igandea eguz- 
kitsua suertatu ez baldin ba- 
zen ere, bai eguraldi apropo- 
sa egun pasako festarako, 
Nafarroaren Egunean mila- 
ka lagun bildu zen Baigorri 
inguruko eskualdean aton- 
duriko kultur asteko jaialdi 
nagusian, oztopozko muga­
ren zirriborratze jarrera in- 
dartu nahian, ez baxe-nafar 
eta hegoaldeko nafarrei da- 
gokienez bakarrik, Euskal 
Herriko abertzale orori begi­
ra baizik.

Urtetik urterà jende kopu- 
ru zabalagoa erakartzen 
duen Nafarroaren Egunean 
ohizko kultur ekitaldiak izan 
ziren goizetik hasita ilunaba- 
rrera arte, musika eta dan- 
tzarekin batera erraldoiez, 
erakusketez, kantariez, ber- 
tsolariez, antzerkiaz, bazkari 
herritarraz eta ondorengo

erromeriaz girotu zela. Eide 
batez «Bateginik» kanpaina- 
ren barruko diru eta sinadu- 
ren bilketari ere ekin zi- 
tzaion bertan.

Baina guztiotarik, ikuski- 
zunik aipagarriena, agian, 
Gillaume Irigoienek izkiriatu 
eta Asunak batasunak taula- 
ratu zuen «Deabruaren bo- 
ketak» tobera gertatu zen, 
haiz ezagunak diren polzia- 
ren atxiloketak eta Justizia­
ren nahikeriazko epaiketak 
saiatzen dituen parodiazko 
herri antzerkia.

Astelehenetik aurrera kul­
tur asteak jarraipenik izan 
zuen Koldo Ameztoi konta- 
lariarekin, Hiruak Bat an- 
tzerki taldearen azken ema- 
naldiaz, larunbatean eman- 
go zalolarik bukaera musika 
jaialdiaz.

«Kultur Bideetan 88» 
ekitaldiak urte osoan ' 
zehar

Lankide Aurrezki Kutxaren eta 
Eusko Jaurlaritzaren Kultura eta 
Turismo Sallaren lankidetzaz «Kul­
tur Bideetan 88» saioak burutuko 
dira Euskal Herriko hainbat tokitan 
aste honetatik hasi eta urte osoan 
barrena. Estraineko ekitaldiei joan 
den astelehenean ekin zitzaien Laz- 
kaon, apirilaren 26an amaituko di- 
renak.

lazkoan Euskal Zinemaren Zi- 
kloa ekitaldi experimental gisan 
eratu ondotik, aurten musika, dan­
tza, zinema, antzerkia eta erakus- 
ketaz moldaturiko saioen egita- 
rauak hedatuko dira, kultur ekital­
diak apailatu nahi dituzten udal 
orori bideak errezteko asmoz. An­
tza denez, proiektuok ez dira Bas- 
kongadetara bakarrik murriztuko, 
dagoeneko Iparraldeko eta Nafa­
rroako zenbait udalekin hitz hartu 
omen dituzte-eta hauetako saio ba- 
tzuren antolamenduak.

Aste honetan

m

i§.

«Bateginik» kanpaina
(44. orrialdea)

«Maiatz» aldizkariaren 
15. zenbakia
(46. orrialdea)

^  Bi bertso txapelketa 
gazteentzat

^  {48. orrialdea)

Serrano Izkorekin 
hizketan
{49. orrialdea)

Xabier A ranburu 
balletaria mintzo
(50. orrialdea)

p  «Hiruak Bat» taldea 
^  berriz taula gainean
i i i  (52. orrialdea)SS?
^  K uituraren Aste 
II Borrastea

(53. orrialdea)

uskararen aide

EUROPAKO ELKARTEKO ERAKUNDEEILUZATUKO ZAIE 
EUSKARAREN OFIZIALTASUNA ALDARRIKATZEKO ASMOZ

Euskaldunon hizkuntz eskubideen aldeko agiría 
600.000 sinaduraz sostengatuko instituzioen aurrean
«Bateginik» kanpainak bere 
aurkezpen eta kontzientziaketa faseen 
ostean mobilizazio eta ekintzen fase 
nagasiari ekin dio apirilaren 
erdikaldetik aurrera, Horietako bat 
da, hain zuzen, euskara hizkuntza 
nazionaltzat aldarrikatzen duen 
agiriaren sinadura bilketa.

agintariei, frantziar eta espai- 
niar estatuetako agintariei 
noia Europako Parlamentuari 
luzatuz, euskararen berres- 
kurapen eta normalkuntzara- 
ko bidean euskaltzale guz-

Iparraldeko eta Nafarroa­
ko ikastolen laguntzeko eta 
euskararen defentsarako zer­
bitzu juridiko bat sortzeko 
1.000 pezetatako edota 50 li- 
beratako Ikasbonoen salmen- 
tak aurrera darraien pareko, 
«Bateginik» kanpainak diru 
bilketaz gain beste bilketa 
saio bat! ekin dio pasatu den 
asteburutik aurrera kanpai- 
naren bukaera bitartean: 
Europako Elkarteko erakun­
de ororen aurrean euskara 
Euskal Herriko hizkuntza na- 
zional legez aldarrikatuko 
duen agiriaren sostengatzeko 
sinaduren bilketari.

Kanpainaren hasieran ida- 
tzitako delako agiria «Bategi- 
nik» ofizialki babesten duten 
euskal alderdi politiko aber- 
tzaleen oneritziz (EA, HB eta 
PNV) eta Bateginik Batzorde 
Ejekutiboaren lumatik eka- 
rria izan da piazara, Euskal 
Herriko udal guztiei, herrlal- 
de bakoitzeko foru aldundiei, 
Komunitate Autonomo eta 
Foraleko nahiz Pirinio Atlan- 
tikoetako departamenduko

Euskara parlamentu 
autonomoetatik Europako 
parlamentura eramateko zure sinadura eta beste 
599.999 gehiago beharko ditugu.

tion ekintza eraginkor gerta­
tuko den itxaropenez.

Maiatzaren 15a bitartean 
Euskal Herri osoko auzo eta 
herrietan antolatzen ari diren 
kanpaina barruko ekitaldie- 
tan paratuko diren mahaie- 
tan izango dugu agiri hau, 
Ikasbonoen eskeintzarekin 
batera. Helburua, azken fi­
nean, ahalik eta sinadura ko- 
pururik handiena erdiestean 
datza, GOO.OOOren bat lagu­
nen aho batez Europako Par­
lamentuan aurkeztua izate- 
ko, aurrerantzean euskaldu­
non hizkuntz eskubldeak 
kontutan eta aintzakotzat har

daitezen eta instituzioek ho- 
rretarako bitartekoak bidera 
dltzaten.

D isknm inazio  legezko  
eta  politikoa  
adm inistrazioen aldetik

Euskaraz izkiriatu eta fran- 
tsesera eta espainolera itzuli- 
tako agiria izenpetuko dugu- 
nok zera adieraziko dugu 
aipatu instituzio eta bertako 
agintarien aurrean:

1.— Euskara dela Euskal 
Herriaren hizkuntza nazio  
naia eta, ondorioz, herritar

EUSKARAK EZ DU 
EZINEZKORIK



KGINIK
guztien eskubidea eta eran- 
tzunkizuna dela bere berres- 
kurapena eta normalkuntza;

2.— Euskal Herriak hiz- 
kuntz ordezkapen politika 
eta diskriminazio legezko eta

politikoa jasan dituela eta 
oraindik ere jasaten ari dela 
frantziar eta espainiar esta­
túen administrazio publikoen 
aldetik.
Hizkuntz politika  
bateratuaren beharra

Bi adierazpen orokor 
hauez gain, eta Euskara Eus* 
kal Herriaren hizkuntza na- 
zionaltzat harturik, ezinbes- 
teko eta oinarrizko beste 
zenbait eskari ere luzatzen 
zaizkiei instituzioei noia he- 
rritar orori agiriaren bigarren 
zatia dela medio:

/.— Agintari desberdinei, 
hots, Iparraldean noia He­
goaldean hala noia Madrilen 
eta Parisen ari direnei: a) eus- 
karari ofizialtasuna aitortzea

Euskal Herri osoan, b)herri- 
tar guztiek euskararekiko di- 
tuzten eskubideak ziurtatzea 
maila guztietan, c) horretara­
ko behar diren baliabide eta 
bitartekoak jartzea, eta 
d) euskararen berreskurape- 
nerako eta normalkuntzara- 
ko administrazio desberdinen 
arteko h izkuntz politika 
koordinatzea eta bateratzea.

2.— Europako Elkarteko 
erakundeei: a) euskara ofi- 
zialki onar dezatela ondorio 
guztietarako, eta b) beren es­
tatu partaideek prima ditza- 
tela estatu baten babesa ez 
daukaten hizkuntza minori- 
zatuak —eta berezi euska-

ra—, onarpen oso eta berdi- 
na eta, era berean, babesa . 
izan dezaten historikoki ko- 
katutako geografi esparruan.

3.— Euskal Herriko herri- 
tar guztiei: jarritako baliabi­
de eta bitarteko guztiak, guz­
tion eta bakoitzaren ahalegi- 
nik gabe aski izango e z  diren 
uste osoan, erabiltzen, treba- 
tzen eta euskaraz bizitzen 
saia daitezela.

Senezko sinadura bilketa 
geratuko da lortuko dugula 
sinestuz gero, euskarak ez 
bait du ezinezkorik. Zinez ba- 
zaude euskararen aide, sina 
ezazu autografo bat.

reR U T JN T Z U E T A

J. Insausti “Uzturre”: «Euskarak balio dezake 
baita borrokarako ere»

ARGIA.— «Bateginik» 
kanpainako Aholku Ba- 
tzordeko partaidea zara. 
Noia luzatu zitzaizun par- 
taide izateko eskaria eta 
zein da zure eginkizuna?

JESUS INSAUSTI.-Ikas- 
tolen Federakundekoek es­
katu zidaten «Bateginik>*eko 
partaide izateko. Noski, nik 
banekien Alderdia —EAJ— 
kanpaina horretan zegoela, 
eta gainera Alderdiak eman 
zuela nire izena. Abegi 
onez hartu nuen. Eginkizu­
na zein izango litzatekeen? 
Aholku Batzordea baino, 
nik uste gehiago dela Oho- 
re Batzordea. Hor bada ba­
tzorde eragile bat, egunero- 
ko gorabeherak eramaten 
dituena eta ondoan Ahol- 
ku-Ohore Batzordea dago. 
Baina, nolanahi ere, nire 
gain hartu ditut zenbait 
éginbehar eta horiek bete- 
tzen ari naiz, batez ere nire 
inguruan. Nire neurrian, ba­
tera eta bestera, ahal den 
guztian kanpaina hori bere 
helburuetara iritsi dadin ari 
naiz.

A.— Hasiera batetan 
euskal indar politiko

abertzale guztiek ezagu- 
tarazi zuten beren babe­
sa kanpainarekiko. Hala 
ere, EAJk bere duda-mu- 
dak izan ditu honi bultza- 
da emateko orduan. Argi- 
tuko zenuke noia kon- 
pondu diren zuen arteko 
zaiantzak?

J.I.— Esango nuke hasie­
ra batean nire alderditik ez 
dela izan eragozpenik 
—beste nonbaitetik bai, bai­
na ez gurengandik—. Hor, 
ikusten denez, nire lagunek 
ikusi zuten zenbait gauza 
ez zirela akordiora iritsi zi- 
renekoak. Kanpora atera zi­
ren, ate bat irekita utzita. 
Berriz akordio batera iritsiz 
gero sartuta iharduteko. 
Hori izan da gertatu dena. 
Gauza konpondu da; nik 
esaten dut ez duela pena 
merezi sartu-atera horiek 
nahastea, kaltea besterik ez 
dakarrela. Nire eritzirako 
behinepein, gaia horretan 
utzi behar da. Berriro bate­
ginik, hau ahalik eta on- 
doen atera behar dugu.

A.— Zein neurritan us­
te duzu gertatuko dela 
eraginkor «Bateginik»

kanpaina euskararen al- 
deko kontzientziatze es- 
fortzuan Euskal Herriko 
biztanlegoarekiko?

J.I.— Ni pozik nintzateke 
kanpaina honek sortuko ba- 
lu halako sukar berri bat 
euskaldunon artean. Nik ba- 
dakit euskaldunak ez dire- 
nak ere badirela. Horieta- 
koak bi mailatakoak dira: 
batzu, euskaldunak ez izan 
arren euskal kultura eta 
hizkera maite dutenak, eta 
beste batzu, berriz, inoiz 
euskaraz ikasiko ez dute­
nak, euskararen aurkakoak 
direnak. Pozik izango nin­
tzateke, behinepein euskal- 
dun garenok, kanpainaren 
ondoren ondorio batzu ate-

rako bagenitu eta aurreran- 
tzean euskara separatzaile 
ez, baizik eta batzaile izan­
go balitz. Euskaldunak ez 
direnak euskaldundu daite- 
zen baiioko balu, alegia. 
Era berean, zerbitu dezala 
—eta horretan jarri behar 
dira ahalegin guztiak, guk 
badauzkagu nafarrek eta 
ipartarrek ez dauzkaten 
abantailak— gure laguntza 
eta zaletasunak bizkortzeaz 
gain, Nafarroa aideko eta 
Iparraldekoenak bizkortze- 
ko.

«Bateginik»ekoek jarri 
duten helburu hori lortze- 
koa —100 milioi Nafarroa­
ko eta beste 100 Iparralde- 
ko ikastolentzat— nire beti- 
ko leloa da. Uste dut euskal- 
dunoi indar bat falta zaigu- 
la, zaletasun bat, ez dugula 
jakin aprobetxatzen euska­
raren balioa. Euskarak ba­
lio dezake baita borrokara­
ko ere. Jakingo bagenu 
zenbaterainoko balioa duen 
gehiago saiatuko ginateke 
bera berplzten! Ikusi egin 
behar da, esate baterako, 
flandiarrak zer nolako zale- 
tasuna, nolako amorio eta 
irrikia duten heuren hiz- 
kuntzarenganako! Ez litzai- 
dake gustatuko, guri, herri 
bezala, iriandarrei gaelikoa- 
rekin gertatzen ari zaiena 
gertatzerik euskararekin.



JL
A. ARKOTXA: «LITERATURAREN ROLA EZ BADA SALBATZEN 
HERRIA NONBAITETIK ZAURITURIK DAGO»

Sei udaberritan zehar 15 ale heldu 
kaleratu ditu «Maiatz» aldizkariak
Kaleratzen den bakoítzero da albiste. 
Iparraldeko literatur aldizkari 
bakarra izaki, artesau manerara 
egina berau, mezuz bete-betea kausitu 
ohi dugu. Nabari da «Maiatz»tarrok 
benetan bizi dutela beren espresio 
organo txukuna. «Maiatz»etik eta 
beronen arduradunetakoa den 
Aurelia Arkotxarengandik hurbil 
sentitu gara.

Aurelia Arkotxa Mortale- 
na, Hendaian bizi den arren 
lotura estuak ditu honuzkal- 
dekoarekin. Literatur ikerke- 
tan ihardun da orain arte, 
emakumezkoa eta literatura 
aztertu ditu, narratiban ere 
entsegu eta lanak egina da. 
Azkenik, besteak beste, zapo- 
re oneko poema batzu dasta- 
tzeko parada sospresiboa ere 
eskaini digu argitaratu berri 
den «Maiatz»eko azken ale 
honetan. Bereziki bat, «Nausi- 
kaa* oso maite dugu.

Aldizkariaren bizitzari da­
gokionez, 8Lean egin zen 
eragileen lehendabiziko bil- 
kura, 82.ean argitaratzen ha­
si zirela. Orduz geroztik 
epeak mantendu nahian ibili 
dira, hiru hilabetetik sei hila- 
beterako maiztasunez ate- 
reaz «katxarroa» —liburuak 
aparte—, Iparraldeko nahiz 
Hegoaldeko kolaboratzaileen 
aportazioz.

«Maiatz»en m aiztasuna
Hamabostgarrenera hel- 

duak dira beraz. «Susa», aldiz­
kari anala edota arreba, ahiz-

pa, bezala sentitzen dutenarl 
orpoak zapalduz. Zer erran 
nahi du zenbakl magiko ho­
rrek Aurelia-rentzat? «Gure- 
tzat hamaboskarrenera aile- 
gatzea biziki inportantea eta 
zoriongarrizko gauza da, ze- 
ren eta Sl.aren bukaeran bil­
du ginelarik zerbait egiteko 
arren, ez genuen erranen 
hoinbeste zenbaki eginen ge- 
nituela, zeren eta badakizu 
ez dela beti erraza edozein li­
teratur aldizkari iraunaraz- 
tea. 82ean atera genuen le­
hendabiziko lumeroa eta ho­
nakoa, 15.0, N .ren hiru hila- 
betetara ateratzen da. Errit- 
mo hori segitzeko boronda- 
tearekin. Ohartu gara, edo 
piska bat geuk ere sentitu 
izan dugu halako idaztearen 
behar bat. Aide batetik idaz- 
tera bortxatua zara eta bon, 
gauza dinamikoki bizi duzu, 
eta gertakariei, biziari hurbi- 
lagoetara».

Halako desfase bat senti­
tzen zuten sei hilabeteroko 
martxan. Asmoak, erritmo 
hau behar dela segitu. Egin 
dltuzten bilkura guttietan ge­

hixeago, artesanalki aldizka- 
ria ateratzen ari direnean 
aise guttiago egon ohi dira, 
dozenerdi lagunetatlk hama- 
rreko ingurura. Artesanalki 
ateratzea beren aldeko puntu 
bat iruditzen zaigu; beraiei 
berriz lana galanki ematen 
die.

H egoan ere  ifarra
«Menturaz interesantea li­

tzateke Iparralde eta Hegoal­
deko literatur aldizkarien ar­
teko harremanak sendotzea, 
«Susa»rekiko sentitzen dugun 
halako anaitasuna sendo­
tzea, idazleak gehiago elkar- 
gurutzatzea aldizkari ezber-

dinen artean, zeren badaki­
zu, Iparralde honetan senti­
tzen gara piska bat hola... 
baztertuak». Iparraldeko al­
dizkari bakarra —horko eus­
kararen egoera larrian mur- 
gildua—, idazle ipartarren es- 
presiobide bakarra da. «Lite­
raturaren rola herri batean 
oinarrizkoq da. Ez bada al­
derdi hori salbatzen esan dai­
teke herria nonbaitetik zauri- 
tua dagoela. Holako aldizka­
ri bat mantentzea biziaraziz, 
eguneroko barneko imajina- 
riaren ispilu bezala agertzen 
dira guk publikatzen ditugun 
testuak. Gaur bereziki ga- 
rrantzitsua da espre^aera bi­
de bat ukaitea eta segur aski 
ere biharko». Beraien aldiz- 
karian nahl duen oro espre- 
satzen ahal da, eta bereziki 
gaur idazten duen gaztedia: 
horroko horrek ez du prezio- 
rik. Ez dago itzuitzerik, 
aurrera doan gauza da.

Aurelia A rkotxak, eguneroko bam eko  imajinariaren ispilu be- 
zata ikusten du  tMaiatz» aidizkaria.



Bata eta bestea
Narraíiba ez ezik poesia 

mordoa kausitzen ahal dugu 
«Maiatziten, beste zenbait al- 
dizkaritan aurkitu ezin daite- 
keenean, sorkuntzaren mo- 
teltzea bizi dugunean, 
«Maiatz» bezalako errealitate 
bat ikustea esperantzagarria 
dela erizten diogu. Halabai- 
na, poesiaren ugaltasuna era- 
bat kojunturala izango litza­
teke, ez dauka aldizkari ho­
nek, biharko poesia aldizka- 
ria izan beharrik. *Bon, nik

errezibitzen dituzte Hegoal- 
detik ere, bereziki poesia, be­
tiko ildoari jarraikiz. 
Irakurleeí abísua

Beraiek, hegoaldekoak pla- 
zaratu ez ezik, beraienari 
eutsi behar diote. »Behar da 
jakin hemen badirela idazle 
mutütuak, urte askotan idaz- 
ten ari diren pertsonak publi- 
katu ezin dutenak, sekula ere 
ez. Horiei espresatzeko auke­
ra ematea da gure xedea».

Balore berriak badatoz: Ja­
kes Ahamendaburu bat, zei-

Arzallus itzultzalleak poema 
ilustratuak eta guzi eskain- 
tzen dizkigu; Jon Casenave 
ere aritu zaigu errelato bate­
kin aspaldiko partez: guztiz 
poztu dira Casenavek kontu 
bat idazteaz, dotore idatzia, 
aspaldian ez bait zuen deus 
ere publikatu eta; Jean Louis 
Davant bezalako idazle kon- 
tsakratuak Lartzabali soneto 
bat eskaintzen dio beste poe-

Itxaro  Borda, J ea n  L ouis C oussade e ta  Lucien E txeza h a rreta , B a ionako  fítera tur a id izka r ik o  ku- 
deatza ileetarik  hiru.

uste dut narratiba biziki in- 
portantea dela —ikuspegi 
pertsonala da—, bistan da, 
poesia ere. Biak dira. Gaur, 
eman dezagun poesia gehia­
go ageri dela; hala suertatu 
delako da». Editorialean, bes­
talde, liburugai diren obrak

naren liburu bat kaleratuko 
duten; Aurelia bera ausar- 
tzen da poema batzu publika- 
tzera, René Char, makis-poe- 
taren bizitza eta obraren be­
rri ematen digu, Magritte-ren 
koadro batek-eta sortarazten 
dioten narratlbaz gain; Jon

< <  Behar da jakin hem en ba­
direla idazle mututuak, urte as: 
kotan idatzi eta publikatu ezin 
dutenak sekula 9 9

sia batzuen artean. Ohizkoak 
ere gogor, eta kontent, egi­
ten dute lan dirudienez. Lu- 
zien Etxezaharretak Pierre 
Mac Orlan idazle interesga- 
rriaren «Ziburuko andere 
ederra»ren itzulpena burutu 
du. Hor ikusten da noia idaz­
le bat gertakari historiko 
—Pierre de Lancre, akelarre 
eta inkisizioak— batetaz ba­
lia daitekeen. Arras ongi itzu- 
lia. Beste testu bat ere badu 
Parisko oroitzapen zehatz 
eta eder batzuetan oinarri- 
tua. Itxaro Bordak Paristik 
idazten jarraitzen du; herri

mina dariola somatzen dugu. 
Oso present dute denek ere, 
nonbait, aldizkaria.

Eta zerrenda luze baten ar­
tean zientzia-fikzioaren zale 
den Mayi Pelot, Koldo Amez­
toi ipuin kondalariaren la­
nak, eta «Literaturaz» libu- 
ruen sailean Joseph Brodsky, 
Rachid Boudjedra, Tahar Ben 
Jelloun eta Ismael Kadarere- 
kin elkar hizketak, aipame- 
nak, itzulpenak, sorkuntza.

Estetikak etika berría
Halaber, idaztankera alde­

tik, betidanik joskeran-eta 
izan duten arretaz ari direla 
aurkitzen ahal dugu «Maiatz» 
honetan, testuak zaindurik 
datoz. Hegoaldean kasu as­
kotan gertatzen denaren al- 
derantziz. Nahiz eta zail sa- 
marra izan —gure prolema, 
jakina—, gustoko dugu.

Estetika aldetik. aurreko 
aleak orotariko irudiz horni- 
tu dituzte, baina gehienbat 
medioebo edo horrelako tan- 
kerako grafikoak izaten zi­
ren. Hori aldatzen doala 
esango genuke. Aureliak 
adierazten digunez, *aldi ho­
netan, batasuna eta edertasu­
na ematen diona aldizkariari 
da Neni Larregiren irudiak, 
biziki ederrak direnak. Gure 
borondatea izan da halako 
batasun bat erdiestea, halako 
dinamika berri bat eman na­
hi genioke aldizkariari, eta, 
beraz, ilustrazioaren aldetik 
ere lan bat egin».

Kalitate bikaineko aldizka­
ria dugu «Maiatz», tiduritzen 
zaigu kalitatea zaindu egin 
behar dela. Monografikoak 
egiten segituko dugu, erran 
dizudan bezala jasotzen ditu- 
gun testuen araberako aldiz­
karia egingo dugu, baina bi­
de beretsu-berri batetik betie- 
re». Liburuen sailean ere 
—Mayi Peloten «Teleamarau- 
na», eta Manex Lanatuaren 
«Kilim»en kasuetako argaz­
kiak testigu— estetika berri 
horren aztarnak aurki ditzaz- 
ke literatura, Iparraldeko lite­
ratura eta gauzen —Euskal 
Herriko beste aurpegiaren— 
zaleak. Eta zuek, dasta deza- 
zuela merezi duen bezala.

MIKEL ARAMENDI

GABIRIAKOA, BERRIZ. ELORZAK ERAMAN ZUEN

Jose Joakin Aizpurua, Zumaiako 
bertsolari txapeldim berria
Asteburu honetan bertsolari gazteen 
bi txapelketa izan ditugu: bata 
Zumaian, San Telmotako festen 
erdian, Herri mailakoa, Bertako gazte 
eta helduen artean egina. Gabirian 
gazte sail bat handik eta hemendik 
aukeratua. Promesa berrien bila 
nonbait eta bat baino gehiago agertu.

Joan den ostiralean herriko 
festak zirela eta aurreko urtee­
tan bezaia Zumaiako Bertsola* 
rien Txapelketa ospatu zen. 
Bertan bertsolari gazteek ez 
ezik bertsolari helduxeagoek 
ere parte hartzen dute. Asko- 
tan teknikaren indarra eta 
arrazoiarena ezartzen dira mo- 
koz-moko.

Aurten zortzikote batek har­
tu zuen parte Anade elkartean 
ederki afaldu ondoren: Jon 
Maia, Josu Garate, Balentin 
Eizagirre, Xabier Manzisldor, 
Koldo Aldalur, José Joakin Aiz- 
purua, Hilario Leturiondo, eta 
Felix Aizpuruak.

Egin zuten lana hcisieran zor- 
tziko nagusian binaka hiruna 
bertso eta puntua eman eta 
erantzun, eta zortziko txikian 
ofizioka. Batez ere, José Joakin 
Aizpurua nabarmendu zen be­
re sasoi eta bizitasuna dela eta. 
Baita ere Jon Maia ondo pen- 
tsatutako bertso sakonekin.

Hurrengo fasera Felix Aizpu­
rua, Koldo Aldalur, Jon Maia 
eta José Joakin Aizpurua pasa 
ziren. lido beretlk jarraitu zuen 
saioak, oflziokako saio baten 
ondoren kartzelako lana egi* 
nez. Dena den iazkoa baino 
maila handiagoa eman zen eta 
Zumaiatik promesa berriak ate-.

ra daitezkeelakoan gaude. 
Esan bezala Txapeldun José 
Joakin Aizpurua atera zen eta 

.Jon Maiari eman zitzaion ber­
tso onenaren sarla.

egin behar zer esana ateratze­
ko eta atera zuten.

Ondoren bakarkako gai ba­
ña hiruna bertso ihalgitzeko. 
Aipatzekoak dira Elorzak «Ba­
teginik» kanpainari buruz esa- 
nak eta baita ere Olasok Bijili 
egunean urdaiazpikoa eskatu 
zion apaizari botatakoak.

Ondoren zortziko txikian ofi­
zioka. Saio hauetan batik bat 
nabarmendu zirenak Olaso eta 
Munduate izan ziren: lehena

Seikote gaztea 
Gabiríakoeui

Gabirian seikote gazte bat. 
Hemen ere elkarte batetan 
afaldu ondoren, batere mikro- 
fonorik gabe. Gazteak oso iaio 
eta prestaturik etorri ziren eta 
saio bizia eta piper haundikoa 
eskeini zuten. Gainera gaien al­
detik nahiko bariatua izan zen 
eta denetik izan zen. Parte har­
tu zutenak: Munduate, Elorza, 
Altor Sarasua, Felix Iñurrategi, 
Benardo Azpillaga, eta Aiako 
“Olaso”.

Egin zuten lana: hasieran bi­
na puntu eta gai bat ofizioka bi­
naka iharduteko. Saio hauetan 
nabarmendu zirenak Elorza eta 
Benardo Azpillaga izan ziren, 
lehena baserritarra zen eta bi- 
garrena artatxoria ganbaratik 
artoa janez. Giro hori ezagutu

kotxea ezin arrankaturik eta 
bigarrena albotik farrez.

Kartzelako lanean hiru egin- 
kizun; oinak emanda bertso bat 
osatu, bukaera emanda beste 
bat, eta udaberriko gai bat: mo- 
koan goroldioa daraman txoría 
ikusi eta orduko burutazioak.

Aurtengo saioan Elorza txa­
peldun, bigarren Benardo Azpi­
llaga, eta bertso onenaren saria 
Olasorentzat.

ZALDUBI

ARGITARATU BERRI DUEN «ONKOTEAK. LIBURUAZ MINTZO

Bìxente Serrano Izko; «Àntìheroea 
baliatu behar izan dut ipuìnotan»
Lehendabiziko literatur lana 
kaleratzeko aukera eman duen 
«Pamiela»n Bixenteren «Onkoteak» 
azaldu da berrìki. Liburuskako 
ipuinei xuxenki lotu nahi ginen; 
literaturaz landa hala ere, 
itzulpengintzaren garrantzia 
sumatu zen tartean. Horra beraz.

ARGIA.—Noiztìk ari za­
ra idazten?

BIXENTE SERRANO IZ- 
KO.— Ez dakit, duela zenbait 
urte hasi nintzen idazten, 
euskaraz idazten, eta literatu­
ra arloan duela lauzpabost 
urte edo, baina batere kalera­
tzeko asmorik gabe, aukera 
gero heldu da.

A.— Zein da gehien bul­
tzatu zaituen kezka, Utera- 
rioa, gizartezkoa, zerbait 
esan nahia?

B.S.I.— Nik uste dut batez 
ere espresio nahiak bultzatu 
nauela, zuk zerbait esan be­
har duzula sentitu eta idazten 
duzu, eta noski idazterakoan 
espresakera mailan zerbait 
lortu nahi duzu, baina batez 
ere espresio bideak bilatu na­
hi ditut.

A.— Liburuan barna 
idazlea/pertsonaia bino- 
njìoa zer noia gertatzen 
da?

B.S.I.— Ene ustez ipuin 
hauek ez dira autobiografi- 
koak, baina nire gogoetetan 
eta nire bizipenetan eta baita 
besteengan ikusitako bizipe­
netan ere oinarritzen da, bai­
na bereziki autobiografikoak 
ez dira ene ustez. Malia ba­
tean literatura guztia auto- 
biografikoa da, eta maila ho-

rretan izanen dira hauek ere.
A.— Pertsonaietan gizar­

te arloko kezkak aski na- 
barmen gertatzen dira:

iruditzen zaizu pertso- 
naìek dauzkaten arazoak 
benetan sakondurik dau­
dela ipuinetan, edo arazo 
soziai konbentzional batzu 
erakusten saiatu zara?

B.S.I.— Ni piska bat saiatu 
naiz gizartezko arazo kon­
bentzional horiek adierazten, 
baina baita arazo kobentzio- 
nal horietan piska bat sakon- 
tzen, eta nire aldetik nik pen­
tsatzen dudana azaltzen saia­
tu naiz. Noraino lortu dudan 
irakurieen hitzean dago.

A.— Zer behar luke, zuk 
uste, hemengo literaturak,

Ipuinak ez dira aurobiograñkoak Bixenteren ustez.

zer aportatu behar litzaio- 
ke?

B.S.I.— Hori oso arazo 
konplexua da. Batetik buelta- 
tzen ari da sorkuntza literatu­
ra Euskal Herrira, ez dakit 
behingoa den, baina ari da. 
Baina beste aldetik oso gauza 
beharrezko dugu itzulpen ar- 
loa, literaturan nahiz gainera­
ko sail guztietan. Badira eus­
karaz hastapen liburuak, bai­
na zerbait sakonxeago nahi 
duzularik, gaztelerara jo be­
har, eta mementu honetan 
itzultzaile taldeak bultzatu 
beharko lirateke, bai giza ar- 
loetan noia literaturan.

Hortik aurrera zerbait za- 
balago eta zerbait sakonago 
aterako litzateke literatura 
arloan ere. Gaur badaude 
udalen aldetik eta, literatur 
sariketak nonahi, diputazio 
eta gobernuek gauza bera, 
agian diru hori, edo beharba- 
da beste diru bat, era arrazio- 
nalago batez beharko litzate­
ke gastatu, itzulpenetan edo. 
Joxe Austin Arrietak eginda- 
ko itzulpena oso interesga- 
rria da euskal literaturarako.

A.— Antiheroea balia- 
tzen duzu zure literaturan.

B.S.I.— Nik uste dut baietz, 
agian hori da liburuska osoa- 
ren ildoa, lehiatzeko gai ez 
diren pertsonaiak eta horre­
lako gauzak. Ez dakit hori 
izango den liburuska honeta- 
ko filosofia bakarra, baina 
bat bai. Gaurko gizartearen 
lehian ibili behar horren kon­
tra zerbait esan beharra, hori 
izan da ideia bat eta horrek 
eskatzen du antiheroea, ene 
ustez pertsonaia horien 
atzean badago bestelako 
mundu baten nahia, beste 
zerbaiten bila, lasaiago, jus- 
tuago, etabar. Ez dakit hori 
argi eta garbi ageri den.

INAKI CAM INO



Dm a t

BERRIRO ESTRANJERIALDERAIRTEN BEHARKO DU, 
DUINTASUNEZ DANTZA EGINGO BADU

Xabier Aranbuni; 
«Dantzaren elemendu asko 
hemendik jasotakoak dira»
Aski ezaguna da nazioarteko 
balletaren mundu zabalean: euskal 
dantzetan gaitu eta aditua txikitandik, 
gerora kanpora irten behar izan 
duenetakoa karrerarik aterako 
bazuen, Disziplina gogor honetan 
urrutira iritsia, berarekin batera 
eramaten gaituen dantzari ñna dugu. 
27 urte, ordiziarra, Xabier Aranburu,

Duela urteren batzu, Maria 
de Avilak zuzenduriko Espai- 
niar Estatuko Ballet Naciona- 
lean; Londresko akademiko 
partaide; atzera joz gero, 
Iran eta Holandako ballet na- 
zionaletan ibilia. Bere jaiote- 
rrian aurkitu dugu arrobaren 
eskutik hasi eta berarl esker 
segitu zuena —sexu kontu za- 
harrak oztopo—, joan*eto- 
rrien arteko atsedenaldi luze 
samarrean. Berriro kanpora- 
tzeko zalantza kezkagarrian. 
Hona hemen berarekin edu- 
kitako hitzaspertuaren azta- 
rrenak.

Euskal Ballet 
Iraunkorra

Tamaina honetako balleta- 
ri batek zer esanik eduki de- 
zakeela uste dutenak ez da­
biltza erraturik. Izan ere arte 
eder honetaz arduraturik 
egon behar luketenak zer 
esana ematen diote. Behin 
baino gehiagotan adierazi du 
Aranburuk Euskal Herriak 
elemendu guztiak dituela be­
rezko Ballet Nazional iraun-

kor bat eduki ahai izateko. 
Bai dantzari aldetik, bai tradi- 
zioz, bai gainetikakoz.

«£z da pentsatu behar 
oraindik urte batzuetara sor- 
tuko denik, baizik eta aspaldi 
sorturik egon behar lukeela», 
esanez hausten du Xabie- 
rrek. »Gertatzen da euskal 
dantzen tradizio guztia gal- 
tzen ari dela; Euskal dantza, 
folklorean, oso aberatsa da, 
baina erabat atzean geratu 
zen. Atzerrietan irabazi dute- 
na, hemen galdu egin da. Be- 
tiere balia gintezke kanpo- 
koaz baina... Galdu den den- 
bora guzti hori birreskura- 
tzen saiatu izan balira.J  
Edota urteetako hutsunea be­
tetzen sikiera orain... Konpai- 
nia bat eta, sustatuko duena 
behar dugu. Azkenean sortu 
beharko dute Ballet hori, bes­
te erremediorik ez da geratu- 
ko, zeren orduan eta jende 
hobeagoa ateratzen da. Esko­
la onak edukitzera iristen ga- 
renean jende hori enplegatu 
beharko da lan honetan».

Bada ordua norbaitek egin 
beharrekoa bere gain hartze-

ko, pribatu gisan ezin bait 
daiteke egin. Are gehiago, 
Eusko Jaurlaritzak badu 
hainbeste diru; agian, ideia 
garatuko lukeena ez da aur­
keztu oraino. Milioiak gasta- 
tzen dira ordea hibridoetan; 
«Pipin» datorkigu gogora bioi.

Balletaríak, “izarrak”,
kritika

Behar beharrezko dan- 
tza-kritikan ere huts nabar- 
menak ikusten ditu Xabie- 
rrek, «izan ere Estatu osoan 
ba ote dago dantza kritikari 
dezenteren bat? ¡nondik ez. 
Ez dago». Eta dagoenean, 
zenbait kasutan, konpainiak 
erosia da, badira maneiuak. 
«Hori ezezik, “izena” duten 
jendeen goraipamenak egiten 
dituzte. Izena, "izarrak ” bali- 
ra bezala, 15 urteko neskati- 
lentzat. Lehenik "izarrak" di-

renekoa erakusteko aukera 
eman behar zaie». Irudi fai- 
tsuen saltzaile apartak ba 
omen dira. Guztiz kritiko 
agertzen da sistima zaharki- 
tuarekiko. »Dantzariak -nes- 
ka nahiz mutila: zergatik ez 
mutila?— rol osoak egin di- 
tzala lehenbizi. Potentzian, 
konpainiako edozein neska 
izan daiteke "izena" duena- 
ren ainakoa».

Balletaria, orohar, tekniko­
ki prestatzera mugatzen da 
gaur egun. Æ z da nahikoa, 
hotza suertatzen da. Enfasia 
jarri behar da, egiten duzuna 
sinetsi, sinestarazi, berezko 
pertsonalitatea duzula eraku- 
tsi. Istorioa imajinatu behar 
duzu eta berau proiektatu, 
normalki dantzan ikusiko ez 
bada ere —argumenta gäbe- 
koen kasuetan; ‘‘feeling”a, 
erakargarritasuna soma dai-



r
teke ordea—. Eta istorio abs- 
trakloak berriz, hor daude». 
Orotariko balleta egiten da 
egun, argumentu batekin jo­
katuz, publikoari bere kasa- 
ra asmatzeko aukera ematen 
zaiola.
Publikoaren hezketa

Æzinbestekoa den hezke-

Joiulariak gorputzarekin m usika  
projektatu behar du, pausua  

besteenganatzeko 
dohai aparta eduki.

taren inolako programaketa- 
rik ez da egin hemen. Dantza 
zer den jakinarazi behar da, 
probatzeko aukerak eskaini. 
Estatúan falta dena, mota 
ÿiztietako dantza eskolak: 
kontenporaneoa, folklorea,, 
klasikoa, mimoa, inprobisa- 
zioa. Niri bost ajola, umeen 
eskoletara, auletara joana 
naiz. dantza emanaldiak 
ematera. Umeak hezitzea

deitzen zaio horri, biharko 
egunean jakin dezaten zertaz 
doan istorioa. Mementuz, ez 
dago nahiko tailerrik. Talde 
txikiak gehiago subentziona- 
tu behar dira. Dantzatalde 
txiki asko dago, garbi eraku- 
tsi dutenak benetan ideia pro­
pio asko eta onak dituztela. 
Tailerretan, jakina, lan ko- 
lektiboan dabiltza, e z  dago 
hainbeste “divismo"rik. Bes­
talde, ez da eragotzi behar 
talentua». Azken finean artea 
artea da.

Dantzari fina izateko bal- 
dintza zetiatzak bete behar 
dira, hala noia, ».kondizio fisi- 
ko bikain batzu, propor-

ateratzea, publikoak ez dau­
ka interpretata beharrik, in­
dar bat badagoela konturatu 
behar da publikoa, esfortzu- 
rik ez du ikusi behar. Eskena- 
ra ateratzean bibrazioak sen- 
titzen dira, *barne irribarra 
izan liteke dantzaren defini- 
zioa, negarra, orgasmo bat 
eszenan. Egiten duzuna senti- 
tzea, sinpleki».

Inorako lotsarik  ez  
eu sk al dantzak

Makina bat kurtsilo eta kla- 
seak emana da. Beasain, Do- 
nostia, Londres. Ikasle aban- 
tailatuekin lan egitearen ai-

tzioan; talentua bera, zeure 
gorputzarekin musika pro- 
jektatzen asmatzea, pausuak 
besteenganatzea, berezko do­
hai hori edukitzea, mogimen- 
du horien eretan asmatzea, 
zeure sentimentuak proiekta- 
tzea mogimendu eta tekniken 
bitartez. Gizaki orok du dan­
tza barnean, asko ez badira 
ohartu ere. Dantza mogimen- 
dua da. Barnean dagoena

< < Konpainia eta sustatuko 
duena behar dugu. A zkenean 
sortu b e harko dute Balleta. 
beste errem ediorik  ez da aera- 
tuko 9 9

deko, *<audizionatu, baldin- 
tza espezifikoen jabe diren 
ikasleak hautatu, egin nahi 
dena egiteko guztia daukate- 
nak. Horrek ez du esan nahi 
eliteetan mogitu behar zare- 
nik, jende xehetik ateratzen 
da askotan balio duena». Xa­
bier lekuko.

Promozio gehiago eska- 
tzen du, ongi egina eta de- 
nentzat, inork aidegin ez de­
zan hemendik: «mundu hone­
tan karrera egin nahi duenari 
aholkua: lurraide honetan ez 
dezala intentata». Izan behar 
ez duenaren eredutzat dauz- 
ka Espainiar Estatua eta Eus­
kadi bereziki. Eta ez luke hó­
rrela izan behar. «Ze dantza­
ren elemendu asko hemen- 
goak dira jatorriz, hemendik

jaso dituzte. Tristea da, kan- 
pokoak horietaz jabetzea. 
Euskal gaiarekin abangoar- 
dia esperientziak egin daitez­
ke. Herrialde bakoitzean ba­
daude herrialde bera identifi- 
katzen ahal duten dantzak. 
Horrek badu bere logika, esa­
te baterako Nafarroako geo­
grafia batzutan menditsua, 
bestetan laua da; Gipuzkoan 
saltariagoak ' dira dantzak, 
Bizkaian ere. Terrenoaren 
araberakoa da dantza, oine- 
takoa behartzen du, eta dan­
tza ezberdina eskatu. Mun- 
duan egiten diren gai uniber- 
tsalen parekoak egin ditzake- 
gu».

M ogimendua, bizitasuna
Koreografo bezala ez du 

guztiz ikusten bere burua, 
nahiz eta gutxi kostatzen 
zaion proiektu marratu bate­
tik beste batera pasatzea. Ez 
da dantzaren solfeoaren aide- 
ko, bideoaren aroan gaude... 
balietaren garapenerako me- 
sedetan. «Patroi bat mogi- 
menduan ikusi arteko zorio- 
nik e z  dut. Ez dut ahaztuko  
sekula. Bozetoetatik konklu- 
sioak ateratzea gustatzen 
zaitn. Disziplina ez omen da 
hain gogorra —esijitzea 
ona—, *iesajeratu egiten da. 
Niretzat erraza da, zailagoa 
zait pairatzea ia-iako langa- 
bezia hau. Ospa egin behar­
ko dut berriro nire ideiak 
gauzatuko badira, dantza 
egingo badut...».

Bienbitartean interesak, 
imajina besterik ez dutela 
lantzen instituzioek eta kexu 
ageri zaigu Xabi. Subent^ioe- 
tatik/arako mantentzen den 
Ballet Nacionaletik joan be- 
harrean aurkitu zen: «ez dio- 
gu ezertxo ere zor espainol 
Kultur Ministeritzari; emanal- 
di gehiago eman behar dira, 
eta ez eduki sarreren kopuru 
erdia saldurik takilla ireki 
aurretik. Aukera emango ba­
llote, Konpainia Nazionala 
errentagarria izango litzate­
ke. (...) Publiko eta dantza- 
rien arteko hesia apurtu be­
har da, komunikazioa landu, 
errepertorioa gizendu, ema­
naldiak ez mugatu». e.a.

JO N  A R A N O

K-

«HIRUAK BAT» TALDEAK GARAZIN ESTREINATU ZUEN 
BERE BOSKARREN LANA, G. IRIGOYENENIDAZ-LANAZ

«Poluzione Pullozione», gizarteko prolemak 
tratatu eta irri egiteko moduko antzerkia
«Poluzione Pullozione» 
antzerki-lanaz, host dira gaur arte 
«Hiruak Bat» taldeak Guillaume 
Irigoyen-en lumarekin bat eginik 
taularatu dituen obrak. Oraingo hau 
hilaren lOean Garazin estreinatu zen̂  
eta hemendik aintzina dozena bat 
ekitaldi egingo dituzte, usaia denez.

Izenburutik beretik ikusten 
ahal denez, antzerki Ian ho­
nen gaia kutsadura edo polu- 
zionea da. Zehazkiago, kutsa­
dura nuklearra, eta haren on- 
dorioak. Tchernobyl ez da 
oraino hain urrun. Antzerki 
honek 2012. urterà eramaten 
bagaitu ere, gaurkotasun na­
bari bat antzematen da lan 
guztian zehar. Pertsonaia bi- 
txiak ikusten badira ere, sen- 
ditzen da oraingoen erreak* 
zioak dituztela.

Izenburuak sortarazten 
duen hitz-jokoak «pullo» hi­
tzean du oinarri. Baxe-nafa- 
rreraz «astopullo», Hegoalde­
ko «astokilo» edo «astopi- 
to»ren ordezkoa litzateke, eta 
beraz, «pullozionea» burugo- 
gorkeria edo egoskortasuna 
izan liteke, gutti gora behera. 
tiTltulu hori hautatu badugu 
—adierazi zigun Guillaume 
Irigoyen idazle eta kudeatzai- 
leak— badu bere erran nahia 
antzerkiari buruz, antzer- 
kian bai poluzione solas ari­
tu gira bai eta ere pullu solas. 
Horretarako da titulu hori 
eman nahi izan e(a bestalde 
hitz-joko baten egiteko men- 
tura ere bazen eta uste dut 
orain arte ere beti hola ibili 
garela gure “Hiruak Bat”ek 
jokatu dituen antzerkien titu- 
luekin».

Ironia, b erezko estiioa
Doi bat haizearen kontra 

bezala iduri luke ari dela «Hi- 
ruak-bat» taldeak. Izan da aro 
bat, Ipar Euskal Herrian be­
reziki, non antzerkiak egiten 
bait ziren prolema politikoak 
pausatzeko eta horien funtsa 
markatzeko. Eta gero, hori, 
jendea ase da doi bat horre- 
taz eta orain irri egiteko eta 
bakarrik irri egiteko ideiare- 
kin hasi dira antzerkiak idaz­
ten batzu eta ematen beste

batzuk*. Guillaume Irigoyen 
taldeko lanen idazlea delarik, 
ea benetan haizearen kontra 
ari diren galdegin diogu.

xBon, gure presentatzeko 
moldea hórrela da eta niri 
iduritzen zait irri egitea bat 
dela, deusetaz irri egitea, eta 
manera guziz zerbaitetaz irri 
egiten da, edo norbaiten biz- 
karretik egiten da. Oraingo 
prolemak aipatuz irri eginez 
gero, hala nola oraingo polu- 
zionea eta beste zenbait pro- 
lema... bon, hori beste irri 
mota bat da, erran nahi dut 
orain arte ironia erakutsi du­
gula antzerkien bidez eta ha- 
ri beretik goazi, gure moldea 
da, gure estiioa. Ikusten dira 
zenbait antzerki talde ez jaki- 
nez xuxen ze  estilo hautatu, 
urte batez hau eta bestez bes­
tea, guk gurea badugu eta 
honokoan hori ontsa martxa- 
tu da eta hari horretarik 
goaz».

Zientzia ñkzio irrigarría erabiliz, kutsadura bezalako gaur- 
kotasunezko gaiak bereganatzen dituzte »Hiruak Bat»ekoek.

B ost urte, 
b est lan  jatorrizko

Prolema orokorrak aipa- 
tzea eta gisa berez irri egitea, 
ikusi denez, «Hiruak Bat» tal­
dearen konstantea da. Duela 
bi urte «Apetitu on» lanarekin 
gosetearen gaia ikutu zuten, 
eta iaz «Hamar manu min- 
duak» taularatuz Iparraldeko 
herri txikien jauntxokeriak 
etabarrekoak erakutsi nahi 
izan zituzten. Gisa berean, 
irri egitea xedetzat harturik. 
Aurtengoan, kutsaduraren 
gaiaren xantza izan da. Poli­
tika prolema orokorrak, jen­
de guztiek sentitzen dituzte­
nak eta irri egitea aise doaz 
elkarrekin bat, beraz, Heleta 
inguruko jendez osatutako 
antzerki-talde honen eskutik.

Guillaume Irigoyen idazle 
gaztea duela bost urte «Eska- 
lapuñak* lanarekin Telesforo 
Monzon Saria irabaziz plaza- 
ratu zen, eta harez gero urte- 
ro-urtero lan berri bat kalera­
tu ohi du. Egile hau sekulako 
produkzione aroan dela pen­
tsa liteke, batik bat Euskal 
Herrian dagoen antzerkigi- 
leen eskasiarekin. «Ba... uf! 
Hori taldeak du galdegiten, 
erran nahi dut noia delibera- 
tua dugun urte oroz antzerki 
baten emaitea, bon, eta nik 
ere maite dut antzerki idaz- 
tea, beraz, hortarako dira 
bost urtez bost antzerki ate­
ra, eta fini. Beharbada ez ba­
zen “Hiruak-bat” izan, e zzen  
bost antzerkirik izanen». Zer- 
naìii gisaz, ez dirudi lankide- 
tza emankor hori berehala- 
koan bukatzekotan dagoe­
nik.

D. ZUAZALDË



K ,ulturaren aste borrastea

Paperetan idatziak

XUBERERA

f i f i

Ikusten dut xubero- 
tarra zinez gibel ari dela, bainan 
nork du xuberotarra hiltzen? Fran- 
tsesak du hiltzen, ez batuak edo 
«manexak». Bixtan da bere berezita- 
suna baduela eta atxiki behar luke- 
tela, bainan xuberotarrak atxiki ez 
duen lekua, batuak bete behar du. 
Jean*Loui$ Davant, (»Herriz Herri», 

88-IV-7).

BERTSOIARITXAPELKETAK

Hemen ez da txapelketa hotsik. Hemen kan­
poraketa egingo omen da. Gipuzkoarrei ez ote zaie txapelik 
gustatzen? Edo eta txapelik-eza ote da gustatzen ez zaiena? 
Dena dela, gipuzkoarrek ez dute, izenez behintzat, beste seni- 
deek egin dutena egin nahi, Txapelketa aurreko hautaketa 
honetan. (...) Nik ez dakit hala edo hola behar duen. Età ez 
dakit zer komeni den ere. Nik dakidana zera da; izen aldake­
tak ez duela izan aldaketarik egiten besterik gabe.

Joxemari Aranalde, (*Deia», SS-lV-lò).

^  ^  ÒRDENADOREZKOIRUDIGINTZA

I  I  Ordenagailuz buruturiko irudigintza honek 
orain arteko Artearen linealtasunarekin amaituko du. eraba- 
teko espezialtasunaren aide. Liburuek eta zinemak, orain ar­
te. lerrozuzeneko narratiba klase bat garatu dute. Ordenagai­
luz generaturiko irudiez, aldiz. narratiba zirkularra sor gene­
zake; zentzazioen narratiba, gertakariena baino. Zinema eta 
telebistaren irudiak ametsetako irudiekin parekagarriak diren 
bezalaxe, ordenagailuz buruturiko irudiek zerikusi handia 
izan lezakete buruko irudiekin, irudi mentalekin.

J.C. Egillor, ("Hemeno, 88-IV-Ì5).

f i f i

BATEGINIK

PNVk ezin du gaur egun «Bateginik* bezala­
ko kanpainarik bultzatu. Ezinezkoa suertatzen zaiolako Eus­
kal Herri osoa ukitzen duen ahalegin honetan parte hartzea. 
(...) PNVren morrontza politikoak «Bateginik» kanpainarekiko 
duen jarrera total baldintzatzen du. Ezin du Gasteiz eta Ma­
drilen PSOEk esandako guztiari amore eman, eta gero Institu­
zioen beraien lurraldekotasuna zalantzan jartzen duen kan­
paina bultzatu.

Jon Aldoni, («Punto y  Hora de E.H.», Ì988-IV-21).

f i f i

ZINEMA

Badaklgu zineak 
orain artean zeri heldu dion gehien- 
bat: historiari —«Segoviako ihesa*, 
«Albaniako konkista»—. Zineak go- 
ragoko justifikazio baten beharrik 
balu bezala. Orain azkenaldi hone­
tan jendea konturatu da prozesu so- 
zialean aurrera egingo badu kultura 
librea behar-beharrezkoa dela. Kul­
tura ondare unibertsala dela.

Patxi Barco, (»El Diario Vasco», 
88-IV-I3).

Kaim alo Landak piintiia jarrita

Karmelo Garitaonaindiari

— Gaur egun ere, euskal komuni- 
kabideei begiratuz, prentsa idatzia- 
ren alorrean gertatzen da hutsune- 
rik nabarmenena. Laburtuko zeni- 
tuzke euskal prentsak orain arte 
emandako pausu eta saioak?

A gerpen berantiarra izan du euskal prentsak, eta bigarren mai­
lako garrantzla euskal eritzi publikoaren moldaketan, eduki 

informatiboa ez ezik kulturala izan bait du nagusi, azken hamar- 
kadan ezaugarri hau nabarmenki aldatuz badoa ere.

Euskararen agerpen garrantzitsuzko lehen argitalpena Ipar 
Euskadin gertatu zen 1846an «Le Reveil Basque» izenaz. Hurren­
go urtean, eta berriz ere Iparraldean, agertu zen «Escualduna», 
euskara hutsez eta eduki kontserbadore nabarmenaz. Iragan 
mendearen azken hamarkadan sortu zen «Ibaizabal», eta «Euskal- 
tzale». Resurrección María de Azkuek zuzendutako astekaria, 
oraintsu «Sendoa*k berrargitaratu dituenak, hain zuzen ere. «Eus­
kal Herria» ere argitaratu zen garai hartan.

Restaurazioaren garai monarkikoan, eta Donostian, «Argia» 
sortu zen (1912. urtean), Gerra Zibilerarte iraun zuena, eta Iru- 
ñean berriz, «Zeruko ARGIA» (I9I9).

Bigarren Errepublikaren garaian ugaldu ziren euskal argitalpe- 
nak, eta hauen artean aipagarrienak «Euzko Deya» eta «Eki» ditu­
gu. Beste zenbaitzu, euskara hutsezkoak izan ez arren, nagusiki 
euskaraz idatziak ere baziren: «Kaiku», «Mendigoizale», «Bizkaita- 
rra», «Napartarra» eta «Amayur». Nolanahi ere, garai beretsuan 
Katalunyan hamar egunkaritik gora argitaratzen ziren, eta ho- 
rien artean «La veu de Catalunya» eta «La Publicitate».

Gerra Zibilean agertu zen, Bilbon, euskarazko lehen egunka- 
ria, eta orain arte behintzat, bakarra, «Eguna». 1937ko urtarrila- 
ren lehenetik urte bereko ekainaren I7ra arte iraun zuen, «Euz- 
kadi» argitara ematen zuen entrepresa nazionalistaren eskutik; 
horrez gain, nekazaritza saileko «Ereintza» aidizkaria ere bai.

Frankismoaren garaian, larritasun eta hestualdien artean, bai­
na haia ere agertu ziren hainbat aldizkari, besteak beste. «Herria» 
(1944). «Anaitasuna» (1953), «Zeruko ARGIA» (1954), «Jakin 
(1956Ì «Karmel» (1956), «Egan» (1954) eta Euskaitzaindiaren «Eus- 
kera» (1956, bigarren garaia). Ondorengo transizio politikoan, be­
rriz, ARGIAk eta «Anaitasuna»k tankera berria hartu zuten, news 
magazine deituen erakoa, azken aipatua 1982an desagertu zela- 
rik.

Gaur egun, ARGIA da salmenta eta merkatu zabalenak lortu 
dituen informazio orokorrezko euskal astekaria, baina badira 
beste hiru ario honetakoak; «Ekaitza», «Herriz-herri» eta «Herria». 
Horiez gain, informazio orokorrezko prentsak sortu berri ditu 
beste lau astekari: «Eguna» («Deia»), «Hemen» («Egin»), «Zabalik» 
(«El Diario Vasco») eta «Navarra Hoy»rena. «El Correo»ren «Esko- 
larra» gehigarriak ere euskarazko artikulu ugari darama.

Aldizkari hauei gehitu beharko genizkieke beste hainbat ario 
ezberdinetakoak; pedagogikoak («Aizu», «Kili-Kili», «Habe-Zuta- 
be», «Senez», AEK), kulturalak («Jakin», «Larrun», «Ateka», «Egan», 
«Euskera», «Karmel», «Otoitzlari», Unescoren «Albistaria»), litera- 
rioak («Susa», «Idatz eta Mintz», «Kandela», «Korrok», «Pamiela», 
«Literatuz Gazeta», «Maiatz», «Txistu eta Tamboliñ»...), herri mai- 
lakoak («Aske», «Kontxo», «Nondik», «Piazara», «Sustraia», «Plazao- 
la», «Ttipi-Ttapa») eta komikiak («Habekomik», «Ipurbeitz»).



M i unduaren zabaletik kultura

Alan Paton nobelagile 
hegoafrikarra hil da
Joan den astean hil da Durban-en Alan Paton 
nobelagile hegoafrikarra, 85 urte zituen eta 
HegoaMkako mende honetako historia guztia korritu 
du kasik. 1948. urtean egin zen ezaguna munduan 
barrena «Nigarra herri maiteam nobelarekin, 
Apartheidniren aurkako obra bat da, bere bizi osoa 
bezala, nahiz eta sekula ez duen nahi izan 
enfrentamendu gogorrik afrikaner estatuarekin.

Nobelagile ezagun, eta politiko libe­
ra) ezagun. izan den Alan Paton 85 ur- 
tetan hil zen Apirilaren 12an Dur- 
ban*en. Minbiziak eraman du ile zuritu- 
tako agurea. Txikitako oroipen zuena,
Hegoafrikako Union delakoaren serre­
rà, 1910ekoa, bere bizia baino gehiago 
izan da.

Afrikaner nazionalistak boterea iritsi 
ziren urte berean. eta beren apartheid 
programa ezagutzera eman zuten urte 
berean, hau da, 1948. urtean, egin zen 
ezaguna Alan Paton «Nigarra herri 
maitean» bere nobeiaren bidez. Nobela 
honen 13 milioi zenbaki argitaratu dira 
dozena bat hizkuntzatan.

Delinkuente beltzen eskola batetako 
zuzendari, Hegoafrikako eta segrega- 
zioaren fresko bat idatziko zuen Pa- 
ton-ek; belaunaldi bat ikutuko duen re- 
konziliazioaren himnoa. Johanesbourg 
hiri zurian lanean duen semearen bila 
doan herritar zulu baten historia konta- 
tzenzaigu bertan. Beltz bat hilko duen 
herritar zuluaren historia.

Nobela honen ondotik trilogia auto- 
biografiko bat zeukan asmotan. Lehen 
liburua agertuta, bigarrena, ^Towards 
the mountain» oraintsu agertzekoa zen.
Alan Paton-ek, lekuko papera hartuaz, 
berak parte hartutako historiaren pus- 
kak ekarri ditu orrialdeotara.

1960. urteaz geroztik Hegoafrikako 
Alderdi Liberala zuzendu zuen bere le- 
hendakari postutik. Apartheid-aren 
aurka definitzen zen eta arraza anitz- 
duna hein berean. 1968. urtean Preto- 
riak alderdi arraza anitzdunak debeka- 
tzea erabaki zuençan Alderdi Liberalak 
deuseztea erabaki zuen Beltzik gabe ja- 
rraitzea izan arren. Urte guzti horietan 
pasaporterik gabe mantendu zuten 
agintariek Alan Paton.

Pietermaritzburg-en jaiotako anglo­
fono honen apartheid-aren eta n a z i o - ________________
nalismoaren aurkako gorrotoa irmoa J.M. HERITZ

Zi g r ì z t ì i ^

Alan Paton (1976. urtean) bere jaiote- 
txean.

izan bazen ere, british samarra izan 
zen bere bizi guztian eta izan zuen afri- 
kaner-ekiko maitasunik ere garairen 
batean. 1930ko hamarkadan boers pio- 
neroen moduan utzi zuen berak ere ha­
lako bizar luzea. 1938. urtean moztuko 
zuen afrikaner-en batzar baten ondo­
ren »Honela bukatu da nazionalismoa- 
rekiko izan dudan nire maitasun histo­
ria. Nik ikusi dudan moduan, autozen- 
trista, intolerantea, eta esklusiboa da».

Hil bitartean ez du onartuko botere 
afrikaner-aren aurkako enfrentamendu 
frontaiik. Hegoafrikako borrokalari 
erradikalentzat »moralista insignifikan- 
te» bat da. Zigor ekonomikoen aurka 
agertu zen eta Margaret Thatcher-ek 
ere erabili zuen Patonen hitza bere fa- 
boretan.

Bere ustez Afrikaner-ek beraiek erai- 
ki dute preso dirauteneko gartzela 
mentala. Paton hil da eta gartzela ez 
da oraino ireki.

«Salome», Strauss-en opera 
Engel-en arauera

Galles-eko kai-herria 
dugun Swansee-n estrei- 
natu da Richard 
Strauss-en »Salome» ope­
ra, André Engel izan 
duelarik zuzendari. Car- 
diff-eko Welsh National 
Opera izan da, Herodes 
bere aitaren aurrean 
«zazpi oihaUen dantza 

egin ondoren berak maite zuen Jondone Ba- 
taiatzailearen burua eskatu zuenaren historia. 
Kritikak begi onez ikusi du Oscar Wilde-ren 
obran oinarritutako Richard Strauss-en opera­
ren adaptazio berri hau.

Turkìar Zentsura 
Istanbul-eko Zinemaldian

Lau film izan dira erabat debekatuak Apirila­
ren 17a bitartean ospati^den Istanbuleko Zine­
maldian. Zentsura turkiarrak, herriaren balore 
eriigiozko eta moralen aurkako film guztiak 
zentsuratzea erabaki zuen. 118 film pasa dira, 
horietarik 98 atzerritarrak. Bost film egon dira 
zentsoreen ikusmiran. Azkenean lau debekatu 
dituzte 100.000 ikusle izan dituen zinemaldi ho­
netan.

Heroeak pinturan, 
Zurich-eko erakusketan

»Triumph und Tod des Helden» (Heroeen Ga­
rapena eta Heriotza) izenpean zabaidu da Zu­
rich hirian, XVII eta XIX. mendeetan barrena 
Europan Historiari eskainitako pinturen erakus- 
keta. Rubens, Solimena, Giani, Manet... asko 
eta asko izan ziren, era oso ezberdinetan, Histo- 
riako une eta pertsonaia garrantzitsuak hautatu 
zituztenak l)eren obretarako. Zurich-etik 
Lion-era pasako da erakusketa maiatzean.

«Larreko neskatxak» 
Edna O’brien-en nobela

Oraintsu itzuli da ingelesetik frantsesera Ed­
na O'brien nobelagile irlandarraren «Larreko 
neskatxak» nobeia. Idazle hau Britainia Han­
dian bizi arren idazlea Irlandan kokatzen da no­
bela eta sexo eta maitasunezko isotorioa konta- 
tzen du. Sexoa eta Irlandako katolikotasuna de­
la eta Edna-ren lehen obrak debekaturik izan 
dira Iriandan.

Askatuak gailendu Joventut-i 
Joxean Gasea V. omenaldian

Donostiako saskibaloiko Askatuak taldeak asteburu beltza 
izan baldin bazuen ere, antza astea ongi hasteko promesa 
egin zuela, beste ezer baino gehiago, Joxean Gasea zenaren 
K omenaldi matxa jokatu beharragatik. Juventut, maila 
goreneko ekiporik onentsuena heldu zen arren Anoetara, 
apenas inork esperotako garaipena erdietsi zuen 
Askatuak-ek, denbora guztian aurretik.

T o s h ib a  ekipoko kanariarrekin 
borroka berezian dabilen Donos­
tiako Askatuak saskibaloi taldea 

—aurrena irabazi gero galdu, eta orain de- 
senpatea— uste baino prestuago portatu 
zen Anoetako parketaren gainean iragan 
den astelehenean jokatu zuen Juventut Ba- 
dalonakoaren kontrako matxean, Joxean 
Gasea, Askatuak-en bultzagile historikoa- 
ren bostgarren omenaldian.

Lehendabiziko denborako  
errentak...

Rasiera batetan hainbat komunikabidee- 
tako kazetariek zera idatzi eta aipatu zu­
len, Askatuak-ek ez zuela Jeelani eta Ber- 
wald amerikarren partaidetzarekln kontatu 
ahal izango Villacampa, Montero, Jofresa, 
Johnson edota Meriweather bezalako joka- 
lariak dauzkan ekiparen aurrean (Margall 
ezin etor zitekeen). Ez zen halakorik gerta­
tu benetan, eta jokatzeaz aparte, Aska- 
tuak-eko 107 puntuetarik 52 bien artean 
lortu zituzten, Juventut 5 puntu atzean uz­
ten zuteia (102 puntuz).

Euskal Telebistako kamerak Anoetan zi- 
rela, ikuslegoa osatu zuten mila eta boste­
hun lagunei azken aldian ikusitako partidu- 
rik onentsuena (edo ikusgarriena, hobe) zu- 
zenean harmailetatik gozatzeko aukera 
suertatu zitzaien. Askatuak-ek, bizkor tran- 
sizioan eta serio defentsan, erregaio mor­
doska jaso zuen lehen zatian, hamabost 
puntukoa aldea ateraz (60-45) kataluniar 
patxarosoei.

...prim eran baliatu bigarrengoan
Aurrea hartua zeukaten donostiarrek ha- 

siera batetik, eta, itxuraz, ez berehala uzte- 
ko asmotan. Joventut-ek erreakzioz eraso- 
tu zuen Askatuak, kikildu gabe bere horre­
tan jarraitzen zuena. Hurreratze arrisku-

tsua erdietsiko zuten kataluniarrek hiru 
puntu behetik (90-93), baina aguanta ma­
rea, eta indarrei neurri juxtuan eutsiz, es­
traineko zatiko errentei etekin itxurosoa 
atera zieten donostiarrek: Joventut bati 
—Europako txapelketetan tituludun— 5 
puntutako aldeaz irabaztea! Orain berrio 
Kanarietara.

g x

Entrenatzaileen  
psikosis hedatua
¡ROL alorreko zuzendari, 
kazetari, zaletu eta bestek 

esaten ei dutenez, entrenatzai- 
leak dira ekipoetako plater pi- 
tzatu eta puskatu guztien erre- 
dun nagusiak Eta kittoL. ipur- 
dian ostikada latza, eta atzeko 
atetik bidaltzen dituzte, mister-en 
auskalo nolako esplika- 
zio-oro-konpontzaileak entzuten 
denborarik alferrik galdu gabe, 
batere. Egoera gorriaren 
aurrean, kirolariek berek ez 
omen dute badaezpada piperrik 
ere egiten, komerian aktore-pa- 
perik jokatuko ez balute bezala. 
Eta ondorio singlez, aide bateko 
nahiz besteko entrenatzaileak 
nahi ahala deportatu ohi dira ai­
de batetik bestera, pardela biz- 
kar gainean hartu eta ailegatuta- 
ko abioi berean jarrita. Panora­
ma ikusila ordea, gaitzak gogor 
bezain bizkor jo bide du, dagoe­
neko psikosiaren kontua oso he- 
datzen hasia dela. Ekipoko kon- 
tuek arazo bihurtzeko tankera 
hartzen duten bezain laster, ‘de- 
fentsa tinkoa erasorik zorrotze- 
na\ jokalarien guttiespenetan 
iharduteko ohitura berenganatu 
dute, sistemaz —sistematikoak 
eta errepikakorrak ohi diren be- 
zala dekiarazio sportiboak 
oro—.

rOSHACK jaunaren erretoli- 
kak —Kopaondoko ajea' 
izenez ezagun egin zenak— de- 
xenteko zauria urratu zuen 

Errealeko espektro zabalean (zu­
zendari, kazetari, zaletu eta bes­
te), honez gero merkromina pote 
batzuz zertxobait lehortzea lortu 
izan arren. Baina eragin, eragin 
zuen bihotzerre huango... eta ho­
rretarako ez dago aski bikarbo- 
nato.

"WriLLARREAL ‘Jauntxo’ ere, 
r  kasualitafea ala kutsadu­

ra?, gaisotasun berberak harra- 
patu du, sintomak azaleratzen 
direnean behintzat derrepente 
antzematen dira-eta: »Badirudi 
badirela gure artean beteranoak 
diren eta ez direnak, ezen ez bait 
daude hobetzeko lanaren fabore- 
tan. Eta dena daukate beren ai­
de: tratu paregabea eskeintzen 
duen zuzendaritza, ez daukate 
konpetentziarik beren toki espe- 
zifikoetan, eta gainera, ia zeharo 
tolerantea eta errespetuosoa den 
kazetagintza...»

G O RK A  A RR ESE



Gamisiak
Doinua: »la guriak egin du».

I
Itxuraz hala dirudí 
gezurra egi [rudi 
gogor dirade mugi 
sasiko jakinduri, 
baztarrak endreda beste 
ezin moztu gure hezte.

II
Fameli batuak hautsi 
bakea tiroz igurtzi 
iskanbila ez gutxi 
balere gogor eutsi, 
haur deihadarraren hotsa 
geroko fruitu jaiotza.

Ili
Ama gaixoen bularrak 
gauerdiko hots zatarrak 
betikoen marmarrak 
etsaien hatzaparrak, 
zergatik izan astuna 
egi finaren fortuna.

IV
Ipar eta Hegoalde 
hautsi ezinezko molde 
gu omen errebelde 
dena behar debalde, 
bakea eskatu eta 
trukez herriko krisketa.

Gogozko dute nolabait 
hartzekoa balitz nornahik 
indarkeri balitzaik 
soluziorik zerbait, 
oker habila sestraka 
benetako mandokrata.

VI
Izanik al dugu erru 
hautsiaz gure esparru 
zigor eta desterru 
kate eta amorru, 
finenak nahi dituztela 
erruki gabe konjela.

VII
Exilio herri zena 
orain zaigu okerrena 
gau ilunaren lema 
ene, gure barrena, 
kontura hadi betiko 
ez haugula ez begiko.

VIII
Zaila izango duk Frantzi 
egin dukana ahantzi 
mozorro beltzez jantzi 
haizena irakatsi, 
kontura gaituk gu ere 
zein den hire gizalege.

IX
Herriak askatasuna 
oinazezko erantzuna 
entzun guk dioguna 
har ezazue luma, 
euskaldunak beti gora 
altsatuko du aizkora.

JO S U  BA EZ M U JIKA

Txisteak

AIT ARI GEZURRA
Lau neskato jolasean ari dira. Kale 

kantoitik, baten aita azaltzen da:
— Izaskun... zure aitari gezurra esa­

ten  badiozu kanika oparituko dizut. 
Izaskun aitarengana fiurbiltzen da;

— Aitaaaaaa! Aitaaaaa!

UROLAKO TRENA
Urolako trenaren  arazoa dela eta, 

bildu om en dira alkate guztiak eta 
Urolarl ibilbide berria egin beharra az­
p im arratu om en dute, orain arteko 
trajektoa ez baita, nonbait egokiena.

Enkargatzen dute projektua e ta  be­
rau jasotzerakoan berehalaxe kontu­
ratu da alkateetako bat;

— Aizue, bainan konturatu al zarete 
nondik pasatzen den ibilbide berria? 
Joxem ariren baserritik!

— Etzak esan! Etzak esani —beste 
g u z tiak -.

— Ni ez noa ba horrengana.
— Ezta nl ere! —beste batek—.
— Ezta ni ere! —beste guztiak—.
— Aizue, ba joan beharra dago eta 

besterik ez bada komisio bezala joan 
beharko dugu denak elkarrekin.

Iritsi dira Joxem ariren baserrira:
— Egunon jaunak! Zer dela e ta  ho- 

rrelako bisita inportantea paraje hone­
tara?

— Begira Joxem ari, entzungo ze- 
nuen gure trenarekin zenbat istilu da- 
biikigun... ba orain bidea aldatu egin 
behar diogu trenari e ta  bide berria zu­
re baserriaren erdi-erditik pasatzen 
da.

— Baserriaren erdi-erditik? Erotu al 
zarete edo? Ezin al liteke han ezke- 
rraldetik pasa? Pinudi harén ondotik?

— Ez Joxem ari, ez. Baserriaren er- 
di-erditik behar du.

— Jode! Hau ere  niri egokitu behar! 
Aizue eta zenbat aldiz pasako da trena 
egunero?

— O rdutik ordura gutxi gora behe­
ra... Batzutan goraldera eta bestetan 
behekaldera.

— Falta zéna! O raintxe jarri didazue 
niri lantegi ederra; a tea  ireki, atea itxi, 
atea ireki, atea itxi...

BIDAIMERKEA
Emakume batek taxistarl;
— Zenbat kobratzen duzu geltokira 

joateagatik?
— 300 pezeta.
— Eta maletengatik?
— Ezer ez!

— O rduan eram an itzazu maletak; 
ni oinez joango naiz eta.



E sk u ltu ra .— Buztinezko 
ala marmolezko, egindako 

obrak omen du balorea. 
“Artea”k. Artistak bere 

buruan zuena eskuen 
bitartez piskana piskana 
moldatzeak. Aritzea eta 

iragatea figuraturik, 
geometria eta 

abstraktuetara. Honeiakoak 
izan dira artistaren 

presupostuak. Horrezaz 
gain, obraren “artea”, 
“magia", “iilura” edo 

“esanezina” goratuko dira 
ezer ere esan gabe bere 

obraz, eta etengabe 
ihardunez bere buruaz, 
bere iiaurtzaroaz, bere 

arazoez. Zenbat eta 
geiiiago iiitzegin obra 

iiorren “iiluraz”, “ederraz”, 
orduan eta prezio 

handiagoa hartuko du 
obrak. Orduan eta geliiago 

ordainduko du nahi 
duenak. Behar duenak 

ordea, larrutik ordaintzen 
jarraitu beharko du!

MARTIN ARANA

Gu r u t e e ^ a m

EZKER ESKUEV: 1 . -  Arraununtzi 
ttikia. Euskal. 2.— Lurraide. Untzia 
mugitzeko erabiltzen den zurezko 
haga luze. 3.— Kontsonante bikoitza. 
Bizkaieraz, itsusia. Rutenioaren sin- 
bolo kimikoa. 4.-> Bizkaieraz, du. Ez 
eta. Jatorri atzizkia, 5.— “Garbiza- 
le”en paper. Kontrabandisla. 6.— Ni- 
trogenoaren sinbolo kimikoa. Azkar. 
Momentua. 7.— Gipuzkoako ibaia. 
Kualitate konparaketaren lehen ter- 
minoa. Sufrearen sinbolo kimikoa. 
8.— Egintza. Egongeta. 9.— Suari da- 
riona. Collare handl. Atzizkia. 10.— 
Ez erne. Harila. Musika nota. 11.— 
Entzutezko komunlkabide. Glbelal- 
dea. 12.— Bizkaieraz, larni. Iparral­
dean, orduak.

GOmK BEHERA: 1 . -  Modu be­
rean. Urteko hllabete. 2.— Arrain, 
hitz konposatuetan. Ez zuzena. 3.— 
Infusio. Oparoa. Kontsonante bikoi­
tza. 4.— Kumeak egiten dituen ani- 
malia. Ogi. Errepikatuz, purrustada.
5.— Luzero handiko. Bizkaieraz, ma- 
mi. 6.— Bokala. Behe. Puska. 7.— 
Guraso. Modu hartan. Zero. 8.— Ira- 
tzarria. Astro mota. 9.— Oinarrizko 
edaria. Alkohol edari. Sarbidea. 
10.— Atzizki femeninoa. Trenbidee- 
tako ibllgailuak. Zinkaren sinbolo ki­
mikoa. 11.— Kemena, adorea. Lilia. 
12.— Irabazia. Arrantza tresnak.

1 2 3 4 5 6 7 8 9 10 11 12

10

11

12

osasunaren 
arduraz

Ordenadoreak  
garuneko lesioen 

tratam endua

DOZENATIK gora dira 
garuneko lesioak edu­

ki eta beren errehabilitazio- 
ko programan jolas eta bu- 
ruhauskari konputarizatuak 
erabiltzen dituzten pertso- 
nak Erresuma Batuan. Pa- 
zienteek ez daukate ospita- 
iera joan beharrik trata­
mendua hartzeko, progra­
ma hori beren etxeetan ja- 
rrai bait dezakete Bris- 
tol-eko Frenchay Ospita- 
lean hasitako esperientzia 
baten barnean.

Bertako irrati-emisorako 
kazetari baten semea, ka- 
rreterako istripu batean 
zauritu ondoren. bere trata- 
mendurako jolas eta buru- 
hauskari batzuk prestatu zi- 
tuzten. Cummings neurokl- 
rurgilariak esan bezala, bu­
ruan hartutako kolpeei zor 
zaizkien garun-lesioek kon- 
tzentrazio eta oroimeneko 
zailtasunak dakartzate, ga­
runeko estimulazioa eta bir- 
trebakuntza eskatzen dute­
nak. Asterò ospitalera eto­
rri beharra lan nekoso eta 
garestia da. Horrexegatik 
pentsatu zen programa 
hauek etxean erabiltzea, te- 
iefono-hariaren bidez orde- 
nadore zentralari lotu ondo­
ren.

laz 4.500 pertsona tratatu 
ziren buruko zauriekin, eta 
horietatik 400 kasu ziren, 
garuneko lesioak zituzte­
nak. Horietako asko pertso­
na gazteak zirenez, 14tik 
18ra bitartekoak, oso ego- 
kia bezala eritzi da ordena­
doreak erabiliz saiatu den 
tratamendu berria.

X A B IER  AGIRRE

(soluzioak 11. onialdean)



A

“Escribir novelas”
H ASERRE dabiltza Eusko Lege- 

biltzarrean egunotan, ez 
om en da bertako jarduna se­
rio hartzen, e ta  esana ere dute bada- 

goela parlam entaririk nobelak egitea- 
gatik ezagunagoa parlam entuko tana- 
gatik baino. Oraingoz, eta argitaraga- 
beko idazleren bat izan ezik, Mario 
Onaindia hartu  bide dute ahotan, aipa- 
tzeke. Idazlea naizen erdiak min hartu 
du eraso honekin. eta politiko profe- 
sionaia ez naizen beste erdiak min 
hartu  du Euskadiko Ezkerrak bere 
partaide Onaindiari eginiko defentsa- 
rekin.

BADIRUDI egungo parlamen- 
tuak ez daudela behinolakoak 
bezain barkaberak idazieekin, 
edo Gasteizkoa behintzat ez hor ba- 

rrenakoak bezain pairakor, e ta  ta r­
tean idazleak edukitzeari ez diotela 
irizten ohorezko ezaugarri eta kultu- 
razko apaingailu, ez dutela idazieen 
beharrik  gizartearen aurrean parla- 
m entaritza duintzeko eta prestijiatze- 
ko, besteak behar izan duten bezala

(Alfonso R. Castelao, Rómulo Galle­
gos, André Malraux, Manuel Azaña, 
Mijail Sholojov, Nicolas Guillen...). On­
dorioz, idaztea ez daukate lantzat par­
lam entari jaunek, edo euskaraz idaz­
tea  ez behintzat. Eta arrazoia dute, 
euskaraz idaztea ez baita idaztea, bai­
zik e ta  euskaraz idaztea, eta honela 
pentsatuko zuen bere koikorako par­
lam entari sutsuak: «...es m as conocido 
por escribir novelas en vascuence!». 
Baina ez da ausartu esaten. Zer edo 
zertan aurreratu  dugu, ezertan irabazi 
ez badugu ere. Lehen herri inkulto bat 
glnen euskaldungoa, orain ez gara he­
rri, orain talde bat gara. Presio-taldea 
ordea.

NOBELAGINTZARI ez dugu 
esanen ogibide, baina lanbide 
ez iriztea nobela horiek eus­
karaz idatzi direlakoz ulertzen da ba­

karrik. Farregarrikeria e ta  denbora al- 
ferrikaltzea poesian jardutea izan da 
orain artean , baina hizkuntza euskara 
bezalako zerbait denean, berdin dio 
poxp>oIiñei olerkiak egitea edo berre- 
hun foliotako nobelak egitea. Hizkun­
tza honek dena egiten du farregarri 
eta alferrikako.

Baina Mario Onaindiari bere alderdi 
Euskadiko Ezkerrak egin dion defen- 
tsa e re  beldurgarria da: alegia, badau- 
dela Legebiltzarre horretan  Mario 
Onaindiak baino gutxiago jarduten du­
tenak, e ta  ez EEÌcoak hain zuzen, eta 
hitzik atera ez duten lau bat e re  ba 
om en daude.

Nik uste nuen Euskadiko Ezkerran 
harro zeudela aldizkarietari e ta  »Secre­
tario Gral. de ££»ren ondoan »y nove­
lista» irakurten zutenean, harro zeud^- 
la Onaindia bezalako idazle bat lanki- 
de eta etxeko izateaz. Ez dirudi. Hitzik 
ere ez Mario Onaindiaren nobelez. Er- 
diesan bat ere ez idazletzaren garran- 
tziaz.

E Z dakit Biltzar Ttipiak, bere 
baitan, parlam entari sutsu ha- 
rek bezala pentsatzen duen, 
edo Mario Onaindiak arrazoiak em an 

dituen halako defentsa legalista bat 
besterik ez sortzeko, baina itxura du 
aro gaitza datorrela idazleentzat Eus­
kadiko Ezkerran. Ez dute nobelistarik 
nahi legebiltzarrean.

Pentsatzekoa da Euskadiko Ezke- 
rrako  partaide ez gutxik badakiela bi­
harko egunean, Euskal Herriak idazle 
bezala, nobelagile bezala, ezagutuko 
duela 77tik ondoko Mario Onaindia. 
Eta hori am orragarria izanen da EEko 
bat baino gehiagorentzat. Baina garbi 
dago erruduna Euskal Herria dela, eta 
ez Mario Onaindia. Baina ez diote bar- 
katzen, sobra ere.

Ez dut ulertzen. Telefonoka jardun 
dut EEko idazle adiskide izandakoei 
gaztigatu nahiean. Ez dute erantzuten. 
Beldurgarria. Aro gaitza.

KOLDO IZAGIRRE



Margarita Berroeta. 
Ala 3 2 /5 2 1.946-4 epe finkorako ezarpena?

In o r  ez da kontu korrente baten zenbakia. Aurrezki - libretarena ere ez.
Ezta, eperako ezarpen edo kreditu balena.

Zenbakiak, zenbaki hutsak dira. Pertsonak ordea, pertsonak. Horregatik, zerbi- 
tzatzeko unean, zenbaki batek ez du ezer esaten. Eta horregatik ere, gure eguneroko la 
nean, lan hori ondo egiteko asmoa baino gehiago jartzen dugu: pertsonalki zerbitzatze- 
ko gogoa. Bezero bakoitzaren neurrian. ✓

Bezero bat inoiz zenbaki bat bihur ez dadin. f '  [zenak zenbakiak
Margarita Berroeta, M argarita Berroeta izan dadin  beti. baino garrantzi

Eta ez 32/521946-4 epe finkorako ezarpena. handiagoa du^^.

U R R E Z K I - K U T X A  
M U N I Z I P A L A



I

SASI GUZTIEN GAINETIK ETA LAINO GUZTIEN AZPITIK

Sorginak baigina. Sorginkeriatzat jo bait dezake nor- 
baitek egunetik egunera izaten izaten ari garen haz- 
kundea.
Baina, ez da sorginkeriarik. Lagun Aro Aseguru kon--

painiaren eta beronen lankideen ahaiegin zintzoa 
baizik. Ez sasiei, ezta lainoei ere, ez diegu bildurrik. 
Sorginak baigina, sasi guztien gainetik eta laino guz­
tien azpitik ikus gaitzaten.

SEGUROS LAGUNARO ASEGURUAK
A lgo rta . A retxab aleta. A rrasate-M o n d rag ón . A zp e itia . B e a sa in . B e rga ra . B tlbao -B llba . D on o stla -San  S e b a st iá n . D u ran go . G e rn ik a . tru n. M ark in a . Pam p lo n a-lru flea . V ito ria -G aste lz.


